
1



2

UEBERT & BEBE ANGEL

Njengobe sekuphele iminyaka leminyenti bangemahlah-
landlela, Uebert na BeBe Angel bangemahlahlandlela futsi ba-
hola ekumemeteleni Tindzaba Letimunandzi temusa waNku-
lunkulu (Euaggelion) kanye netiphrofetho emhlabeni wonkhe.
Babhali labatsengisa kakhulu betincwadzi letitsi: Spiritual War-
fare, Intimacy, Prayer Banks, Supernatural Power of The Believer, 
kanye naletinye letinyeti. Uebert kanye na BeBe Angel batikhu-
lumi temihlangano letifunwa mhlabawonkhe, futsi njengeba-
holi bemhlaba, bahlonishwa kakhulu ngekubona kwabo loku-
sha, kanye nekuba nesibindzi. Njengebasunguli belibandla 
Lelivangeli Lelihle (Spirit Embassy) kanye nebaphatsi belihho-
visi lebuphrofethi, batsintse tigidzi tetimphilo mhlabawonkhe 
ngenshisekelo yabo yekuzuza imiphefumulo nangekuletsa 
sambulo seLivangeli Lemusa waNkhulunkhulu (Euaggelion).

Lesibili, Imphala 1 KETSA KAHLE

Genesisi 30:27
Labani wamphendvula watsi: “Ngicela 
uhlale, ngobe sengibonile kutsi Simak-
adze ungibusisile ngenca yakho”.

Umuntfu lotimatanisa naye unemtsele-
la wetibusiso longatemukela. Kulelivesi 
lelingenhla, sibona Labani akhulumisa-
na naJakobe, atsi: “Sengibonile kutsi Si-
makadze ungibusisile ngenca yakho”. 
Ngalamanye emagama, Labani abetsi 
kuphumelela kwakhe bekubangelwa 
tibusiso Nkulunkulu labetibeke emphil-
weni yaJakobe!

Lamuhla, bantfu labanyenti labasekuk-
holweni Khristu abakuboni kubaluleka 
kwekukhetsa bantfu labatimatanisa 
nabo. LiBhayibheli lisitjela kutsi bantfu 
labalungile bakhetsa bangani babo 
ngekuhlakanipha; kungako-ke kubal-

ulekile kutsi uciniseke kutsi labo locitsa sikhatsi nabo bayavumelana 
nelibito lakho nobe umbono wakho lowunikwe nguNkulunkulu.

Nangabe utihlanganisa nebantfu labangakusiti kutsi uchubeke uham-
ba naKhristu, imiphumela ingaba yingoti kakhulu. Bangani bakho 
nobe bantfu lobatiko banemandla ekukuletsela tinkinga letinyenti, 
nobe bangaba nesandla ekukhuleni kwakho ngekushesha!

KUGAGULWA KWESIPHROFETHO
Kunemandla kuloyo lengikhetsa kutimatanisa naye! Kusuke-
la lamuhla, sengincume kususa nobe ngumuphi umtselela 
webudimoni lotawucedza budlelwan bami naNkulunkulu ku-
labo lengitimatanisa nabo. Ameni.

SIFUNDVO LESENGETIWE
Taga 13:20

KUFUNDZA LIBHAYIBHELI NGEMALANGA LANGU-365
Umbhalo Walolusuku: Lukha 1, Johane 1

Lesitsatfu, Imphala 2 LOKUHLE 
KWANGUNAPHAKADZE 

Johane 3:16
Ngobe Nkulunkulu walitsandza live ka-
khulu kangangobe wadzimate wanike-
la ngeNdvodzana yakhe lekukuphela 
kwayo, kuze kutsi nome ngubani lok-
holwa ngiyo angabhubhi, kodvwa abe 
nekuphila lokuphakadze.

Lelivesi lelingetulu lingulinye kulamanye 
emavesi lafundvwa kakhulu kuwo onk-
he emaKhristu. Nanobe kunjalo, bant-
fu labanyenti abacondzi kutsi lamavi 
lanemandla asho kutsini. Ngalesikhat-
si iNkhosi Jesu ishumayela lomlaye-
to, beyingakhulumi ngekuphila lok-
uphakadze kuphela.

Nanobe loku kuyincenye yaloko loni-
ketwa kona njengemntfwana waNku-
lunkulu, lamavi latsi “kuphila lok-
uphakadze”, ekuhumusheni kwawo 
kwekucala atsi “Zoe”, lokusho kuphila 

njengobe Nkulunkulu anako! Lobungunaphakadze lobuchazwako 
Ngaye isho emandla akhe langenamkhawulo, umusa wakhe longal-
inganiswa, likhono lakhe lelinganamkhawulo kanye nelwati lwakhe 
lolunganamkhawulo. Konkhe lokuhambisana nebuntfu baKhe lobu-
nguNkulunkulu kukuphila lokuphakadze! Ngesikhatsi utalwa kabusha, 
leyomphilo yafakwa emoyeni wakho!

Khristu ukunike kuphila lokufanana nekwaNkulunkulu; loku kusho kutsi 
njenge mntfwana wakhe, wadalwa kutsi uphile imphilo lenhle kakhulu 
yangunaphakadze! Kwehluleka akukho endalweni yakho; unelikhono 
lelinganamkhawulo lekuba ngumuntfu lokahle futsi wente tintfo letin-
hle kunobe ngabe nguyiphi indzawo kulomnyaka weLubisi Neluju!

KUGAGULWA KWESIPHROFETHO
Nginikwe kuphila lokufana nekwaNkulunkulu! Nginemand-
la lamakhulu langanamkhawulo ekwemukela timangaliso 
letinyenti ekuphileni kwami! Ngiphila imphilo lenhle yangu-
naphakadze ngelibito laJesu!

SIFUNDVO LESENGETIWE
Johane 10:28-30

KUFUNDZA LIBHAYIBHELI NGEMALANGA LANGU-365
Umbhalo walolusuku: Matewu 1, Lukha 2

Lesine, Imphala 3 KUHLANGANA 
NGEBUDLELWANE

Imisebenti 2:38
Phetro wabaphendvula watsi: “Phend-
vukani nibhajatiswe nonkhe ngamunye 
ngamunye egameni laJesu Khristu, 
kuze nitsetselelwe tono tenu. Nitawut-
fola sipho lesinguMoya Longcwele”.

Bonkhe budlelwane busekelwe 
ekukhulumisaneni! Ngisho nobe bud-
lelwane benu ngemshado, nome 
bantfwana, nome ngebebubhizinisi, 
kute budlelwane lobungaphila nga-
phandle kwekukhulumisana. Kanjalo 
ke njengemntfwana waNkulunkulu, 
kufanele nihlanganiswe budlelwane 
naMoya Longcwele!

Labanyenti bahlangabetana net-
inhlupheko talomhlaba bodvwana 
ngobe abati kutsi kukhona uMsiti lohlale 
akulungele kubasita ngasosonkhe 

sikhatsi. Umoya Longcwele ungumuntfu, lokusho kutsi kufanele ukhu-
lume Naye njengemuntfu! Mutjele konkhe ngelilanga lakho, bulukhuni 
bakho, imphumelelo yakho, mutjele konkhe! Ukhonela kukusita.

Umoya Longcwele usipho lesikhetsekile lowaphiwa sona mahhala 
ngesikhatsi wemukela Khristu! Nangabe uMoya loNgcwele ukhona 
ngekhatsi kwakho ngeliciniso, kute alamnye emandla lotawuwadzin-
ga ngobe umtfombo wemandla uhleti ngekhatsi kwakho! Budlelwane 
lobuhle na Moya Longcwele bumcokwa kuze bazalwane baphile 
imphilo lenhle yekukholwa. Uma uvuka ekuseni muvusele Moya Long-
cwele.

KUGAGULWA KWESIPHROFETHO
Moya Longcwele kanye nami sihlangene ngebudlelwane. 
Uyathandaza kanye nami, futsi ngikhuluma naye malanga 
onkhe. Ameni.

SIFUNDVO LESENGETIWE
KubaseRoma 8:26

KUFUNDZA LIBHAYIBHELI NGEMALANGA LANGU-365
Umbhalo walomuhla: Matewu 2

Lesihlanu, Imphala 4 INDLELA YEKUTIPHATSA 
NGESIKHATSI SEMPHI

2 Thimothi 2:3-4
Hlanganyela kanye nami ekuhluphek-
eni njengelisotja laKhristu Jesu. Lisotja 
alitikhatsati ngetintfo temhlaba, kod-
vwa litsandza kujabulisa lowo lowali-
butsa.

Yonkhe imphi ibanayo indzima le-
condziswe esotjeni ngalinye ngalinye 
kutsi ilidlale, lelikhetfwe ngalokuco-
ndzile nguloyo lowalibita kutsi aye 
emsebentini. Ngendlela lefananako, 
iNkhosi Jesu Khristu inibitele emsebenti-
ni kube nilwe kulesikhatsi tekugcina. 
Kepha labanengi abancondzi loku, 
sisesikhatsini semphi - hhayi imphi le-
mayelana nemvelo, umnotfo nobe 
emasiko, kodvwa yimphi yemiphefu-
mulo.

Lelivesi lelingenhla lichaza indlela lok-
ufanele labo lababitelwe emsebentini kutsi batiphatse ngayo. Litsi 
lisotja lelikahle ngumuntfu longakhatsati ngecosha tintfo temhlaba! 
Njengelisotja lelihle laKhristu, ungatibopheleli etintfweni talomhlaba; 
chubeka unake umsebenti Nkulunkulu lakunikete wona.

Ngisho nobe usebenta njengemshumayeli, umnikati wetimali teMbuso 
nobe losita esontfweni lakhe, uyincenye lebaluleke kakhulu eluhlelwe-
ni lolukhulu lwaNkulunkulu. Ungavumi kubuswa ngulelive; kepha, naka 
kulandzela timiso tekutiphatsa takho tasesikhatsini semphi kute ujabu-
lise Loyo lowakubita kutsi usebente.

KUGAGULWA KWESIPHROFETHO
Njenge lisotja lelilungile leNkhosi Jesu Khristu, ngilandzela 
umtsetfo wekutiphatsa wemasotja! Angilawulwa tinhlelo tale-
live; kulemphi yemiphefumulo, ngisembili! Ameni.

SIFUNDVO LESENGETIWE
Tihlabelelo 144:1

KUFUNDZA LIBHAYIBHELI NGEMALANGA LANGU-365
Umbhalo walomuhla: Matewu 3, Makho 1, Lukha 3

Umgcibelo, Imphala 5 KUNABISA INJABULO LETFOLAKALA 
KUNKULUNKULU

2 Kubase Khorinte 4:17
Ngobe lusizi lwetfu loluncane na-
lolusheshako lusilungiselela inkhatimu-
lo lengeke ilinganiswe nalutfo, len-
gapheli.

EMbusweni waNkulunkulu, utawuveta 
injabulo leletfwa nguMoya longcwele! 
Ungavumeli ngisho litfuba lekudvu-
mateka; loko akuhambisani nendlela 
Nkulunkulu lafuna kutsi labo labam-
landzelako baphile ngayo. Nanobe 
kunjalo, emaKhristu lamanyenti emuke-
la injabulo yawo kuloko lokwentekako 
emhlabeni.

Khristu wakusindzisa ekuboshweni yimi-
vo. Ngako-ke, kufanele uphile ngetulu 
kwetimo letikhona futsi ukhetse kwen-
abisa injabulo lonayo Nkulunkulu lak-
uphe yona mahala ngaKhristu Jesu. 

Kwandzisa injabulo levela kuNkulunkulu kusho kusebentisa ngalokug-
cwele loko Nkulunkulu lakuphe kona ngesikhatsi uba ngumlandzeli 
waKhristu lotelwe kabusha!

Umgomo weMbuso kutsi loko lokubonako nguloko lokutfolako. 
Nawuhlola tintfo ngemehlo akho, bese ubona kutsi atihambi ngendle-
la lofuna tihambe ngayo, phakamisa kubuka ubuke ngemehlo akho 
akamoya! Buka tintfo ngeliso lelihle; buka simo lokuso ngeliso laLoyo 
lowakukhulula kuso! phila ngetulu kwetimo lokuto lamuhla, futsi ube 
nemoya wekujabula kunekutsi uphile imphilo lelawulwa yimiva yakho!

KUGAGULWA KWESIPHROFETHO
Ngenabisa injabulo lenginiketwe yona nguNkulunkulu! Ngiph-
ila ngetulu kwetimo letingikhungetse. Nangabe ngibona tintfo 
lengingatitsandzi tenteke ekuphileni kwami, ngiyayekela ku-
tibuka ngemehlo ami mbamba bese ngisebentisa emehlo 
emoya wami.

SIFUNDVO LESENGETIWE
Jakobe 1:2

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 4, Lukha 4-5

Lisontfo, Imphala 6 KUNAKISISA NJENGE 
MGIBELI WELIHHASHI

KubaseKolose 3:1 
Ngakho uma navuswa kanye noKris-
tu, funani okwaphezulu, lapho ekhona 
uKristu, ehlezi ngakwesokunene sikaN-
kulunkulu;

Umjaho wemahhashi ngumdlalo 
wekucuzelana lapho emahhashi agi-
jima khona libanga lelitsite lelibekiwe. 
Kulemincintiswano, emahhashi avame 
kufaka tibuko kuvikela tintfo letitsite 
letingawa phazamisa eceleni khona 
atawunakisisa lomjako. Ngendlela lefa-
nanako ke, njengobe ungumntfwana 
waNkulunkulu, tibekele umgomo lof-
anana newemgibeli welihhashi; gco-
ka tibuko takho takamoya, uvimbele 
konkhe lokungakuphatamisa kute uk-
hone kunaka umjako wakho!

Nanobe emehlo alelihhashi afihlekile, 
tindlebe talo tihlale tivulekile kute likhone kulalela imiyalo yemgibeli 
walo. NjengemKhristu, nawe kufanele utibalekele tintfo letingakupha-
zamisa futsi ngesikhatsi lesifanako ulalele imiyalo yaNkulunkulu njen-
gobe ugijima libanga lakho!

Lelivesi lelingenhla lisitjela kutsi nangabe utelwe kabusha, kufanele un-
ake tintfo tasezulwini. Hlala ucabanga ngaloko Nkulunkulu lakubitele 
kutsi ukwente kulamalanga futsi utawubona kuphila kwakho kukhan-
ya kwendlula indlela longacabanga ngayo!

KUGAGULWA KWESIPHROFETHO
Ngitibalekela tonkhe tintfo letingahle tingiphatamise! Ing-
condvo yami igcile kulelibanga lokufanele ngiligijime! Ngigiji-
ma njengelihhashi lelitimisele, ngigijimela kuyoshaya intsam-
bo! Kuncoba kwami akunakugwemeka kulomnyaka weLubisi 
Neluju! Ameni.

SIFUNDVO LESENGETIWE
Matewu 6:33

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Johane 2-4

Umsombuluko, Imphala 7 EMANDLA EKUHLANTEKENI

Joshuwa 3:5
Joshuwa wakhuluma esiveni, watsi: “Ti-
hlambululeni, nitilungiselele likusasa, 
ngobe kusasa Simakadze utakwen-
ta tintfo letimangalisako emkhatsini 
wenu”.

Joshuwa abewati kahle emandla 
ekuhlanteka-hlanta ingcondvo yakho, 
imphilo yakho netindlela takho! Nang-
abe ufuna kuphishanekela nenjongo 
yaNkulunkulu ekuphileni kwakho, ku-
fanele ube msulwa! Bantfu labanyenti 
batibita ngekutsi bangemaKhristu, kod-
vwa baphila imphilo lephambene na-
Khristu nalefanana neyaseveni. Kuphila 
imphilo lefanana nalena futsi ulindzele 
kutsi kuphila kwakho kuchubekele 
kukhatimule, kubulima.

Kulombhalo longenhla, sifundza nga-
Joshuwa akhuluma nema-Israyeli atsi: “Tihlambululeni, nitilungiselele 
likusasa, ngobe kusasa Simakadze utakwenta tintfo letimangalisako 
emkhatsini wenu”. Ase ucabange nje kutsi kute Nkulunkulu ente timan-
galiso, bekudzingeka kutsi bantfu bakhe batihlante!

Kungenteka ulahlekelwe nguleminingi imimangaliso Nkulunkulu 
lalungele kuyibeka emphilweni yakho, ngoba awukatehlukanisi ne-
bantfu balelive. Tsatsa nyalo sincumo sekutihlukanisa nelive, utawuca-
la ubone timangaliso taNkulunkulu letingacondzakali tikhanya yonkhe 
indzawo!

KUGAGULWA KWESIPHROFETHO
Kunemandla lamakhulu ekuhlantekeni! Ngekutihlukanisa ne-
live kanye netifiso talo, ngivumela timangaliso taNkulunku-
lu emphilweni yami! Ngiyati kutsi nginemandla ekuhlanteka 
kwami!

SIFUNDVO LESENGETIWE
Matewu 5:8

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 8, Makho 2

Lesibili, Imphala 8 INDLELA YEKUTILAPHA 
UNGUMUNTFU

Kubase Roma 8:11 
Nangabe Moya waNkulunkulu lo-
wavusa Jesu kulabafile, ahlala kini, 
lowo lowavusa Khristu Jesu kulabafile 
uyawuphindze aninike kuphila emitim-
beni yenu lebhubhako niphile ngebuk-
hona baMoya wakhe lohlala kini.

Lisontfo linendlela yekutiphilisa. Nge-
sikhatsi uba ngumntfwana waNku-
lunkulu, waniketwa kuphila lok-
uphakadze, lokusho kutsi awudzingi 
kwelashwa! Nobe ngabe ngusiphi sifo 
nobe butsakatsaka lobungahle bufune 
kukutsintsa, bungacedvwa ngekushe-
sha nangabe uvusa sipho saNkulunku-
lu lesikuwe! Libhayibheli litsi nangabe 
Moya waNkulunkulu lowavusa Jesu 
kulabafile, ahlala kini, uyawuphindze 
aninike kuphila emitimbeni yenu lebhu-
bhako.

Nanobe kunjalo, emaKhristu lamanyenti lamuhla asahlushwa tifo le-
tincane letifana nemkhuhlane nobe buhlungu benhloko. Kungani? 
LiBhayibheli lisitjela kutsi bantfu baNkulunkulu bafa ngenca yekwe-
swela lwati. Ngako-ke, nangabe emaKhristu asahlushwa tifo, loko 
kubangelwa kutsi awazange acitse sikhatsi lesenele kute acaphele 
emandla lanawo.

Nawucala kufundza liVi laNkulunkulu, utawubona kutsi Nkulunkulu 
abehloseni ngemphilo yabo bonkhe bantfwana bakhe. Ungavu-
mi kuboshwa maketane ekugula; esikhundleni saloko, yetsembela 
emandleni Nkulunkulu lakuphe wona ekutsi utiphilise.

KUGAGULWA KWESIPHROFETHO
Nkulunkulu unginike onkhe emathulusi lenginawo kute 
ngitiphilise nyalo. Nginendlela yekutiphilisa ngekhatsi kimi! 
Angeke ngiphindze ngigule! Ameni.

SIFUNDVO LESENGETIWE
1 Phethro 2:14

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Johane 5

Lesitsatfu, Imphala 9 KWAKHA KABUSHA IMPHILO YAKHO 
NGEMAGAMA LOWAKHULUMAKO

Lukha 4:4 
Jesu wamphendvula watsi: “Kubha-
liwe kutsi: ‘Umuntfu angeke aphile 
ngesinkhwa sodvwa, kodvwa ngawo 
onkhe emavi lakhulunywa nguNku-
lunkulu.’ “

Lombhalo longenhla usikhombisa indle-
la iNkhosi Jesu leyamphendvula ngayo 
Sathane ngalesikhatsi ayilinga futsi usini-
keta kucondza lokuhle ngendlela liVi 
laNkulunkulu lelingasebenta ngayo eku-
phileni kwetfu. Ngalesikhatsi atsi umunt-
fu angeke aphile ngesinkhwa sodvwa 
kodvwa utawuphila ngawo onkhe 
emavi aNkulunkulu, abengakhulumi 
ngeLivi lelibhaliwe (i-logos) laNkulunku-
lu kodvwa bekakhuluma ngemagama 
lawakhuluma ngemlomo wakhe (i-rhe-
ma)!

LeliVi laNkulunkulu lelibhaliwe (i-logos) 
lifaka ekhatsi imicabango yakhe, tinhle-

lo, tinjongo, buntfu bakhe, kodvwa (i-rhema) liVi laNkulunkulu leliphilako 
lelikhulunywako futsi lelisebenta kumuntfu lotsite ngenjongo letsite nge-
sikhatsi lesitsite! LeLivi (le-rhema) linemandla ekwakha kabusha umuntfu 
ngesikhatsi sesidzingo; kungako-ke lelivangeli lekuprophetha libaluleke 
kakhulu. Nawutfola livi (lerhema) kuNkulunkulu, liyakubusisa ngobe ngu-
loko losuke ukudzina ngaleso sikhatsi.

Sibonelo saloku kutsi, ungaba netinkinga emphilweni yakho, bese 
ngekushesha utfola livi lelivela eNkhosini litsi “buka, nginawe sonkhe 
sikhatsi.”  Lelivesi labhalwa emakhulwini eminyaka leyendlulile, kodvwa 
ligucuke libe yi (rhema) uma Moya Longcwele aliletsa kuwe mayelana 
ngunome ngusiphi simo lokiso.

KUGAGULWA KWESIPHROFETHO
Njengobe ngizindla ngeliVi laNkulunkulu, umoya wakhe un-
giletsela livi lelikhulunywako nalelisebentako lelimayelana 
nesimo lengikuso nyalo! Emagama lengiwakhulumalo (Rhe-
ma) acala kabusha kuphila kwami! Ameni.

SIFUNDVO LESENGETIWE
2 Thimothi 3:16

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 12, Makho 3, Lukha 6

Lesine, Imphala 10 LIGUMBI LESISEKELO 
SEKUKHOLWA

Kuma Hebheru 11:1
Kukholwa kukuciniseka ngetintfo le-
setsembele kuto, kukweneliseka 
ngetintfo lesingakatiboni.

Kukholwa esisekelweni sako kuyinkhu-
lumo mphikiswano emkhatsini wakho 
nasathane: kutsi yini iNkhosi yemakhosi 
lekushoko ngawe kunaloko lakushoko 
sathane ngemphilo yakho! Kuncoba 
kwakho kulombango kuncike ekwatini 
kwakho liVi laNkulunkulu. LiBhayibhe-
li litsi kukholwa kutfolakala ngekuva, 
futsi kuva kuvela ngeliVi laNkulunku-
lu, lokusho kutsi kukholwa kutfolakala 
ngekuva, futsi kuva kuvela ngekufund-
za liVi laNkulunkulu! Nangabe unekuk-
holwa lokuncane, liVi laNkulunkulu lin-
gakusita.

Vumela emagama kutsi asuke 
emakhasini bese asebenta njengesihlangu kanye nekukuvikela 
emangeni esitsa! Nangabe sathane atsi awunawo ubutsakatsaka, 
imphendvulo yakho kufanele ibe kutsi: “INkhosi ingemandla ami nesih-
langu sami; inhlitiyo yami yetsembele kuyo, futsi Uyangisita”. Nangabe 
sathane atsi uyagula, tsani: “Nkulunkulu wami uyanginakekela”.

LiVi laNkulunkulu lisisekelo sekukholwa kwetfu. Fundza kulisebentisa 
njenge sivikelo nangabe sitsa sikuhlasela. Nawuhlomile ngaleligumbi 
lesisekelo sekukholwa, ngeke utsintfwe lutfo!

KUGAGULWA KWESIPHROFETHO
Kukholwa kwami kwenta tintfo letingabonakali tibe yintfo leb-
onakalako! Nangabe lisetjentiswe kahle, liVi laNkulunkulu liba 
sivikelo ekuhlaselweni sitsa. Ngiyisebentisa kahle incenye le-
sisekelo sekukholwa! Ameni.

SIFUNDVO LESENGETIWE
KubaseRoma 10:17

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 5-7

Lesihlanu, Imphala 11 KUDVONSWA LUBITO LWANKULUNKU-
LU LOLUNGEKE LUPHIKISWE

2 Phetro 1:10
Ngako-ke, bazalwane bami, khut-
salelani kakhulu kwenta kutsi kubitwa 
nekukhetfwa kwenu kucinise. Nanenta 
loko, ningeke nikhubeke.

Kutsiwa emathuna ayindzawo 
yematsemba nemaphupho lan-
gazange agcwaliseke - yindzawo 
yekugcina yekuphumula yebacondzi-
si, bahlabeleli, kanye nalabanye la-
banetipho nemibono lengazange 
igcwaliseke ngalokuphelele. Loku 
kuyasikhatsata sibili!

Labanyenti baphila ngaphandle 
kwekunakisisa lubito lwaNkulunku-
lu ngalokuphelele etimphilweni tabo 
kwamanje. Nanobe kunjalo, lelive-
si lelingenhla litsi kufanele usebente 
ngekutimisela kute wente kubitwa 
nekukhetfwa kwakho kuciniseke! 

Ligama lelitsi kukhutsala lisho “kuchubeka utimisele kwenta lokutsite; 
kuhlale unaka futsi unenkhutsalo kunobe ngabe yini loyentako.”  
Nangabe utsintsekile ngekubitwa nguJehova ekuphileni kwakho, ku-
fanele wente imetamo lecotfo kute uciniseke kutsi ubitwa nguye.

EmaKhristu lamanyenti enta liphutsa lekucabanga kutsi ngekutalwa 
kabusha, aphila ngekuvumelana neluhlelo lwaNkulunkulu. Loku akusi-
lo liciniso! Kube bekunjalo, Pawula abengeke atjele sikhonti lesisesisha 
(Arkiphu) kutsi siciniseke kutsi siyawufeza umsebenti waNkulunkulu. La-
muhla, tsatsa sincumo sekwenta loko Nkulunkulu lakubitele kutsi uk-
wente futsi ukufeze ngaphandle kwekubeka tizatfu!

KUGAGULWA KWESIPHROFETHO
Ngidvonselwa ekusebenteni! Ngiphila kute ngigcwalise lubito 
lwaNkulunkulu ekuphileni kwami! Ngemandla aMoya loNg-
cwele, ngiyacondziswa kuto tonkhe tinyatselo lengititsatsako 
kute ngigcwalise umsebenti waNkulunkulu emphilweni yami!

SIFUNDVO LESENGETIWE
Kholose 4:17

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 9, Lukha 7

Umgcibelo, Imphala 12 SEWUNCOBILE

Filiphi 4:6 
Ningakhatsateki ngalutfo, kodvwa 
kuko konkhe [tonkhe timo kanye neti-
mo] ticelo tenu atatiwe nguNkulunku-
lu, ngekukhuleka nekuncusa kanye 
nekubonga.

Jesu usicinisekisa kutsi sincobile nobe 
ngutiphi timo kanye netehlakalo! Kwe-
saba, imbubiso, kanye nekukhatsateka 
akukafaneli kube yincenye yekuphila 
kwemKhristu! LiBhayibheli lisitjela kutsi 
Nkulunkulu akasiphanga umoya we-
bugwala, kodvwa wasipha umoya 
wemandla, newelutsandvo, nencodvo 
lesangulekile. Loku kusho kutsi kwesaba 
kusipho; sipho lesisiniketwa ngusathane 
lucobo lwakhe!

Ungalokotsi uvumele emagama lan-
jengekutsi “ngiyesaba” angene elulwi-

mini lwakho, ngobe awaveli kuNkulunkulu kodvwa avela kusathane! 
Njengobe ungumntfwana waNkulunkulu, kuciniseka kwakho kufanele 
kutsatselwe elwatini lwaloyo lohlala ngekhatsi kuwe.

Nangabe utiva ukhatsatekile nobe wesaba, khumbula emavi em-
phostoli Johane, “Nine nivela kuNkulunkulu, bantfwabami, senibehluli-
le!” nobe nganguyiphi imphi loyoke ibhekane nayo,  Nkulunkulu ukuni-
kete emathulusi kanye netintfo letitakusita kutsi uphumelele uncobe 
kulemphi lotawube ubhekene nayo. Yala kwesaba, kukhatsateka, 
nekucindzeteleka, utfole sibindzi kuNkulunkulu losakuncobele lemphi 
yakho.

KUGAGULWA KWESIPHROFETHO
NgiwaNkulunkulu; angikhatsatwa lutfo! Litsemba likuNku-
lunkulu. Tonkhe titsa letikholelwa kutsi tingalwa nami tiphindze 
tincobe, tilwa imphi lesevele itehlulile! Ameni.

SIFUNDVO LESENGETIWE
1 Johane 4:4

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 11

Lisontfo, Imphala 13 KUCACISA KUKUDVONSELA 
UMPHUMELA LOWUFISILE

Johane 14:13
Ngiyakwenta nome ngabe yini leniy-
icelako egameni lami, kuze inkhatimu-
lo yaBabe ibonakaliswe eNd-
vodzancni.

Kute intfo longayicela lengeke yenti-
we nguNkulunkulu! Sifiso saNkulunkulu 
kanye nentsandvo yakhe kutsi uphu-
melele emphilweni yakho; nomakunja-
lo, ngobe Nkulunkulu ufuna kutsi ucebe 
akusho kutsi wena ucebile -  NYALO! 
Kufanele wente ngekuvumelana neliVi 
laNkulunkulu kute uvumele intsandvo 
yaKhe ibonakale ekuphileni kwakho!

Kulelivesi lelingenhla, iNkhosi Jesu itsi 
nangabe nicela egameni layo, itawu-
nentela loko. Leligama lelitsi ‘loko’ lisho 
kutsi kufanele ucondzisise lokucelako. 
Kucacisa kukudvonsela umphumela 

lowufisako! LiBhayibheli liyakusekela loku encwadzini yaMatewu nal-
itsi, “Nangabe umuntfu atsi kulentsaba: ‘Suka la….loko lakushito kut-
awufezeka. Leligama lelitsi “loku” lisho kutsi kufanele ucacise kuloko 
lokushoko nawe.

Yetsembela emandleni latsatselwe kuNkulunkulu lawabeke ngekhatsi 
kuwe! Ungamkaleli Nkulunkulu ngekumcela kuphela loko locabanga 
kutsi angakunika kona, kodvwa cela ngetulu kwaloko lokucabanga-
ko, bese ubona Nkulunkulu akunika kona ngekwesilinganiso sekukhol-
wa kwakho.

KUGAGULWA KWESIPHROFETHO
Nangicela egameni laJesu, ngiyacacisa! Ngiyati kutsi Nku-
lunkulu unawo emandla ekunginika konkhe lengikudzingako, 
ngisho nalokungetulu kwemaphupho ami. Ameni.

SIFUNDVO LESENGETIWE
Matewu 17:20

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 11

Umsombuluko, Imphala 14 KUHLOMA NGEKUTHANDAZA 
LOKUPHAKEME

1 Thesalonika 5:16-18 
Jabulani phakadze naphakadze. Than-
taza ungaphezi. Bongani kuko konkhe, 
ngobe loko kuyintsandvo yaNkulunku-
lu kuKhristu Jesu ngani.

Umthantazo uyincenye yekutihlela 
kwakho. Kungathandazi kufana nekun-
genela imphi lematima bese wezama 
kudubula sitsa ungenato tinhlavu! 
Nawuhlome ngekuthantaza nga-
lokuphakeme, usuke utihlomisa kute 
umelane nekuhlaselwa ngusathane!

LiBhayibheli lisiniketa tibonelo letinyenti 
letikhombisa kubaluleka kwemthan-
dazo; lesinye saleti sibonelo yiNkhosi 
Jesu. Kuwo onkhe emaVangeli, sim-
bona athandaza njalo ngaphambi 
nangemuva kwekwenta timangaliso 
letinkhulu, letifaka ekhatsi simangaliso 
lesikhulu kunato tonkhe lesake satibo-

na, atfwele tono tetfu esiphambanweni, wacolela tonkhe tono tetfu, 
futsi wancoba lithuna!

Nanobe kunjalo, lamuhla bantfu labanyenti esontfweni sebetayele 
umkhuba wekuthandaza, lowetayelekile etindzaweni letinyenti, 
njengekuthandaza ngaphambi kwekudla nobe ngaphambi kwekula-
la, kodvwa balindzele imiphumela lefanako naleyo leyatfolwa nge-
madvodza nebafati baNkulunkulu basendvulo.

Bantfu labafana nemphostoli Pawula bakhuluma ngesibindzi 
mayelana nekuthantaza ngendlela lephaka, njengobe kubonakala 
ngalesikhatsi atsi kubaseKhorinte: “Ngiyambonga Nkulunkulu wami 
kutsi mine ngikhuluma ngetilimi kwendlula nine nonkhe”. Nawati 
emandla emthantazo, angeke uvintjwe lutfo!

KUGAGULWA KWESIPHROFETHO
Ngidubula titsa tami ngemandla emithantazo yami! Ngekukhu-
lumisana naBabe, ngitfola emandla! Ameni.

SIFUNDVO LESENGETIWE
1 Khorinte 14:18

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 13, Lukha 8

Lesibili, Imphala 15 KUBHEKANA NEMIMOYA 
YEBUMNYAMA

Tihlabelelo 119:105 
Livi lakho lisibane etinyaweni tami, li-
kukhanya endleleni yami.

NjengemKhristu, nangabe usebum-
nyameni futsi ucabanga kutsi usekukh-
anyeni, usendzaweni leyingoti! Um-
hlaba ukhutsata emagama lafana 
nekutsi: “Ungashintji ngenca yalo-
munye umuntfu” nobe “yiba nguloku 
longiko kona”, kodvwa liVi laNkulunku-
lu lisitjela kutsi silwele kuba ngulabaph-
elele njengobe naKhristu abephelele!

Sizatfu lesenta kutsi usalwa nemi-
moya yebumnyama njengemntfwana 
waNkhulunkhulu silula: liBhayibheli litsi 
kungena kwelivi laNkhulunkhulu kunike-
ta kukhanya, loku kusho kutsi nangabe 
ungafundzi imibhalo ngaso sonkhe 
sikhatsi, uvumela bumnyama kutsi bun-

gene emphilweni yakho!

Kulelivesi lelingenhla, liVi laNkulunkulu lifananiswa nesibane etinyaweni 
tetfu. Loku kusho kutsi nangabe uhlangabetana netinkinga, futsi ku-
bonakala shengatsi bumnyama bukhona yonkhe indzawo, ungase-
bentisa liVi kute likucondzise kuletimo letimatima njengekukhanya 
lokukhanyako lokucedza bumnyama lobukutungeletile! Sebentisa liVi 
laNkulunkulu kute likukhanyisele kuko konkhe kuhlasela kwemimoya 
yebumnyama lamuhla.

KUGAGULWA KWESIPHROFETHO
Ngiyati kutsi ngingabhekana njani nemimoya lemibi. LiVi 
laNkulunkulu lisibane etinyaweni tami, lingicondzisa kuko 
konkhe lengikwentako. Kukhanya kweliVi laJehova kimi kun-
jengekukhanya kwenkhundla, kususa bonkhe bumnyama 
lobungitungeletile! Ameni.

SIFUNDVO LESENGETIWE
1 Johane 1:7

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Makho 4-5

Lesitsatfu, 16 Imphala KUTEHLUKANISA LOKUCHUKULUTA KUKHULU-
MISANA LOKUPHAKEME NANKULUNKULU

Genesisi 13:14-15
Emvakwekwehlukana kwaLo-
ti na-Abrama, Simakadze wakhulu-
ma ku-Abrama watsi: “Phakamisa 
emehlo akho, ubuke ngasenyakatfo, 
nangaseningizimu, nangasemphum-
alanga, nangasenshonalanga, ngobe 
lonkhe lelive lolibonako ngitawulinika 
wena netitukulwane takho kuze kube 
phakadze”.

Ngalesinye sikhatsi awuliva livi laNku-
lunkulu ngobe akwenteki ube wedvwa! 
Kuletikhatsi, kunetintfo letinyenti letipha-
tamisako letentelwe kutsi tisuse indlebe 
yakho emavini aBabe!

Lombhalo longenhla usifundzisa kut-
si ngaphambi kwesambulo kubita 
kutehlukanisa. Akumangalisi-ke kutsi 
Abrahama (Abrama) akazange atfole 
sambulo lesivela kuNkulunkulu kwaze 
kwaba ngulapho atehlukanise kho-

na. Kungenteka uvame kutitfola wetama kutfungatsa tikhatsi tekuba 
wedvwana, ungaboni kutsi usendzaweni lekahle yekutfola sicondziso 
kuKrestu nechukuluta inkhulumo yaphakadze!

LiBhayibheli lisilayela kutsi ngisho neNkhosi Jesu Khristu beyiba nesikhat-
si sekuba yodvwana kute ikhulume naBabe wayo. Matewu ukhuluma 
ngaJesu nakacosha sicumbi sebantfu futsi akhuphukela etulu entsabeni 
kute abe yedvwana naBabe wakhe. Njengaye, nawe kufanele ubeke 
sikhatsi lesitsite kute uvale tindlebe futsi unake emavi aNkulunkulu.

KUGAGULWA KWESIPHROFETHO
Ngikubona kubalulekile kuba nesikhatsi sekutehlukanisa. Ngi-
yavisisa kutsi ngaphambi kwekutsi kutfolakale sambulo, kubi-
ta kutehlukanisa. Ngimemetela kutsi ngetikhatsi tami tekuba 
ngedvwa, ngikulungele kuva livi laKhe ngalokucacile futsi ngi-
lungele kwemukela tibonakaliso letilungiselelwe mine! Ameni.

SIFUNDVO LESENGETIWE
Matewu 14:23

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 10

Lesine, Imphala 17 LICINISO LELINGASHINTJI 
LELUTSANDVO LWANKULUNKULU

1 Johane 3:1 
Ase nibuke lutsandvo lolungaka Babe 
lasinike lona kutsi sibitwe ngekutsi 
sibantfwana baNkulunkulu; futsi vele 
singabo. Nguloko tsine lesikufezako! 
Kungako-ke live lingamati, ngobe lin-
gamati yena.

LiBhayibheli lisitjengisa kutsi lutsand-
vo alugcini nje ngekupha, kodvwa 
luphindze lube nemandla ekwemuke-
la! Liciniso lelingagucuki lelutsandvo 
lwaNkulunkulu kutsi ukunikete Ind-
vodzana yakhe nako konkhe! LiBhayib-
heli lisitjela kutsi tonkhe tinwele letiset-
inhloko tetfu tibaliwe nguNkulunkulu, 
lokuveta bumcoka lakubeke etimphil-
weni tetfu!

Nkulunkulu usitsandze kakhulu nge-
lutsandvo lwakhe! Leligama lelitsi ‘kuni-

kela’ lisho kunikela ngemusa nangalokuphuphumako. Sitfole lutsand-
vo lolukhulu! Lutsandvo luhlala ngekhatsi kuwe futsi wadalwa kutsi 
ukhone kutsandvwa uphindze utsandvwe. Kungako kubalulekile kutsi 
ukhombise lutsandvo lwaNkulunkulu ekuphileni kwakho!

Nangabe uhamba ngekucondza kutsi ungubani futsi ungubani 
kuKhristu, kute indzawo yekwehluleka ekuphileni kwakho! Chubeka 
uphile ngekwati kutsi awugcini nje ngekuba ngulobalulekile kuNku-
lunkulu kodvwa uphindze utsandvwe nguye kakhulu!

KUGAGULWA KWESIPHROFETHO
Liciniso lelingagucuki lelutsandvo lwaNkulunkulu liyabonaka-
la kuko konkhe lakwentile kimi futsi latawukwenta kimi kulom-
nyaka weLubisi Neluju! Ameni.
 
SIFUNDVO LESENGETIWE
Tihlabelelo 17:18

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 14, Makho 6, Lukha 9

Lesine, Imphala 18 KUSEBENTA NGELIVI 
LANKULUNKULU

Jakobe 2:26
Njengobe umtimba ufile nawute 
umoya, ngalokufananako nekukholwa 
nakute imisebenti kufile.

Emasontfweni lamuhla, kunebantfu la-
banyenti labangalisebentisi liVi laNku-
lunkulu. Nanobe kubalulekile kubamba 
imiBhalo ngenhloko nobe kuthantaza 
sikhatsi lesidze kumcoka, kusebenti-
sa liVi laNkulunkulu nasikhuluma nobe 
ekutiphatseni kwetfu kubalulekile kute 
siphile ngendlela Nkulunkulu lafuna 
siphile ngayo. LiBhayibheli alisiyo nje 
kuphela sisekelo setimilo kanye nendle-
la yekuphila lelungile, kodvwa liphindze 
libe yincwadzi lecondzisa umKhristu 
ngamunye ngamunye.

Kulelivesi lelingenhla, umphostoli Ja-
kobe usho intfo lebaluleke kakhulu: 

Kukholwa ngaphandle kwemisebenti kufile. EmaKhristu lamanyenti 
akhatsatekile kutsi kungani aphila imphilo lete injabulo, kodvwa awa-
phutselwa kuya esontfweni njalo ngemaSontfo, athandaza imini 
nebusuku, futsi aya njalo nasemasontfweni.

Lomcondvo ulula kakhulu. Tonkhe tinkinga lohlangabetana nato 
njengemntfwana waNkulunkulu tihlobene ngalokucondzile nekulise-
bentisa nobe kungalisebentisi kwakho liVi laNkulunkulu! Nkulunkulu 
akasinikanga likhono lekukhumbula liVi lakhe kuphela, kodvwa usini-
kete nemandla ekulisebentisa. Yenta liVi laNkulunkulu libe ngumgomo 
wakho ekuphileni kwakho onkhe malanga!

KUGAGULWA KWESIPHROFETHO
Ngisebentisa livi laNkulunkulu kuto tonkhe tincenye tekuphila 
kwami! Angisiye nje kuphela umKhristu ngenca yelwati len-
gilutfolile kodvwa nangenca yemandla lengiwakhombisile! 
Kulomnyaka, ngitawuletsa imiphumela!

SIFUNDVO LESENGETIWE
Habakhuki 2:4

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Johane 6

Umgcibelo, Imphala 19 KUTSETSELELWA KWAPHAKADZE

Efesu 4:32 
Kodvwa phatsanani ngebumnene, ni-
hawukelane, nitsetselelane, njengobe 
naNkulunkulu wanitsetselela ngaKhris-
tu.

Njengobe singemadvodzana nemad-
vodzakati aKhristu lovusiwe, sesitset-
selelwe tonkhe tiphambeko tetfu! Na-
nobe kunjalo, emaKholwa lamanyenti 
asacabanga kutsi kutsetselelwa kuy-
intfo loyitfola ngekuyisebentela ku-
nekutsi uyitfole mahala. Libhayibheli 
lisitjela kutsi wahlanjululwa kuto tonkhe 
tono ngesikhatsi wemukela Krestu 
njengeNkhosi neMsindzisi wakho. 
Ngako-ke, ngekungafuni kutsetsele-
la, uphila imphilo lephambene naloko 
Nkulunkulu latsi kufanele kwentiwe 
ngemaKhristu futsi uvumela bumunyu 
kutsi bukucedze emandla.

EBhayibhelini, sitfola tibonelo letinyenti letikhombisa emandla ekut-
setselela. Sinye saletibonelo saloku yiNkhosi Jesu Khristu, ngesikhatsi 
ishushiswa futsi ihlushwa, yababuka labo lebebafuna kuyilimata fut-
si yabathantazela yatsi: “Babe, batsetselele!” Ngendlela lefanako 
njengebantfwana baKhe, natsi kufanele sente lokufanako: sicolele 
labo labasilwisako futsi sibathandazele.

Lombhalo longenhla usitjela kutsi sihlale sitsetselela malula, njengobe 
nje naNkulunkulu asitsetselele namuhla! Nangabe kunalokukuphetse 
kabi ngemuntfu, khombisa lutsandvo lwaNkulunkulu ngekumcolela!

KUGAGULWA KWESIPHROFETHO
Angeke ngivumele bumunyu nobe kuba nemagcubu kun-
gicedze emandla! Njengobe naKhristu angitsetselela, nami 
ngitawubatsetselela labanye. Ngitfole intsetselelo mahhala 
futsi ngiyipha mahhala! Ameni.

SIFUNDVO LESENGETIWE
Kholose 3:13

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 15, Makho 7

Lisontfo, Imphala 20 TINKINGA TITELA KUTOVIVINYA 
KUTHULA LOKUJULILE

Isaya 54:14 
Ngekwetsembeka kwakho uyawuse-
kelwa, uyawuhlala khashane 
nekucindzetelwa, ngobe ungeke uk-
wesabe; uyawuhlala ukhululekile etin-
gotini, ngobe tingeke tisondzele kuwe.

Tikhatsi letimatima tivivinya kuthu-
la lokujulile lokuvela kuNkulunkulu! 
Njengobe lomhlaba sewusondzela 
ekupheleni kwawo, sathane weta-
ma kuphatamisa injabulo kanye ne-
kuthula lokwabekwa kumntfwana 
waNkulunkulu ngamunye. Ngisho nobe 
akuhlasela, kufanele uhlale ucinile futsi 
umile ekulungeni.

Nanobe kuthula emhlabeni kushint-
jashintja futsi kungahlali nzawonye, iNk-
hosi Jesu Khristu iniketa kuthula lokuhla-
la kunganyakatiswa ngisho nobe 

kunetinkinga letindzima kanye netiphitsiphitsi. LiVi laNkulunkulu lisho 
ngalokucacile kutsi kute sikhali lesake sakhiwa lesingakwati kukubu-
lala! Nangabe sewukucondza kahle loko Nkulunkulu lakubitele kutsi 
ube ngiko kule mphilo, nobe nguliphi lisu lesitsa lekuphatamisa kuthula 
kwakho litawehluleka.

Fundza kwetsembela eNkhosini, ngobe seyivele incobile emphini 
yakho! Ungakuvumeli kukhatsateka, kwesaba, kucindzeteleka, nobe 
kungabata kunyakatise kuthula lokujulile lokuvela kuNkulunkulu. Sise-
kelo sakho yiNkhosi Jesu Khristu; awunyakatiswa!

KUGAGULWA KWESIPHROFETHO
Angetfuki nangabe kuvela tinkinga ngobe sisekelo sami yiNk-
hosi Jesu Khristu. Kulomnyaka weLubisi Neluju, nome liyana 
nome libalele, ngitawuhlala ngekuthula neNkhosi yemakhosi! 
Ameni.

SIFUNDVO LESENGETIWE
Johane 14:27

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 16, Makho 8



23

Umsombuluko, Imphala 21 LUHLELO LOLULWA NEKUGUGA

2 Kubase Khorinte 4:16
Ngako-ke asidzinwa; nome lingephan-
dle letfu libhubha, kodvwa lingekhatsi 
lentiwa libe lisha imihla ngemihla.

Uma ukhula ngekwendalo, eveni laka 
moya khona umoya wakho uyangeku-
ba musha! Ngisho nobe imitimba ye-
tfu yangaphandle ifa, umoya wetfu 
uhlala unjengaloyo lomusha! Kungako 
kuzila kudla kubucwephesha kamoya. 
Nawuzila kudla, usuke ucindzetela um-
timba wakho, uvumela kutsi ubonakale 
uphelelwa ngemandla kodvwa umoya 
wakho ube utfola emandla!

Phrofesa lowatiwako wenta lucwanin-
go lolutsite kute atfole tindlela tekunci-
phisa kuguga. Ngesikhatsi acwaninga, 
watfola kutsi tonkhe titsako temtimba 
letitfolakalako letenta umuntfu abe 
mncane, tikhona emtimbeni kodvwa 

atisechukuluteki! Ngemuva kwekwenta lucwaningo lolwehlukah-
lukene kanye nemibono leyehlukahlukene, watfola kutsi letitsako tem-
timba letingasebenti, tingasebenta kuphela ngekutsi kucindzetelwe 
kukhatsatekla- hhayi ngekukhatsateka nobe ngekucindzeteleka eng-
condvweni kodvwa ngekwenta umtimba wakho usebente kamatima 
kakhulu!

EBhayibhelini, sifundza ngebantfu labafana naMosi, labake bafike ez-
ingeni lapho umoya wabo lobusha wabonakala! Ngisho nangesikhat-
si asakhulile, emehlo aMosi abesabuka kahle njengemuntfu labasha. 
NjengemKhristu, sebentisa tindlela letifana nekuzila kudla kute uvuse-
tele umoya wakho! Nawusebentisa lobucwephesha lobuvela kuNku-
lunkulu, kutawubalekela kugula nekuphelelwa ngemandla!

KUGAGULWA KWESIPHROFETHO
Umoya wami usemusha futsi ugcwele emandla! Njengobe ngi-
cindzetela umtimba wami wangephandle, ngivumela umoya 
wami kutsi uciniswe ngekhatsi! Ameni.

SIFUNDVO LESENGETIWE
Dutheronomi 34:7

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 17, Makho 9

Lesibili, Imphala 22 KUNCOBA SICALEKISO 
SEBUMPOFU

Tihlabelelo 50:10 
Ngobe tonkhe tilwane tesiganga tami, 
netinkhomo letihlala etintsabeni letit-
inkhulungwane.

INkhosi Jesu Khristu inebuntfu lo-
bukhetsekile kubobonkhe bantfu la-
bake baphila emhlabeni. Wasiniketa 
imibono kanye nendlela lekahle yeku-
cabanga kute sente lushintjo loluhle 
emhlabeni wonkhe njengobe naye 
enta. Uyasisita kute siphumelele, sik-
hone kulawula timo letisitungeletile, 
futsi sikhone nekubeketelela timo lesib-
hekene nato.

Ungatitsatsi njengemuntfu longaka-
baluleki. Cala kungafuni kuphila imphilo 
leyetayelekile ngobe awusiye umuntfu 
lowetayelekile. Nkulunkulu wakwenta 
kutsi ube ngumncobi; kuswela kanye 

nebuphuya akukho engatini yakho.

LiBhayibheli lisitjela kutsi Babe wetfu unetinkhomo etintsabeni letiy-
inkhulungwane. Uvakala njenge muntfu lophuyile yini kuwe? Cha 
akusinjalo! Njengobe uYihlo acebile, wente konkhe kwakhe lanako 
kwaba kwalabo labamlandzelako. Akukhatsatekile kutsi awunalutfo 
engungwini yakho yasebhange, nobe sisebenti senkantolo sise em-
nyango wakho sitekuhambela; khulumisa simo sakho. Wena ucebile 
kuKhristu; sengukhano ubona imicebo yakho!

KUGAGULWA KWESIPHROFETHO
Buphuya busicalekiso. Ngiyabala nyalo! Ngikhonta Nkulunku-
lu longesweli lutfo; Nkulunkulu unginike ingcondvo leyakhel-
we kuphumelela. Buphuya abusiyo incenye yami. Ameni.

SIFUNDVO LESENGETIWE
2 Johane 1:2

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 18

Lesitsatfu, Imphala 23 KULUNGISELELA KWENTA KUPHILA 
KWAKHO KUBE NGULOKUPHELELE!

1 Tikhronike 22:5
Davide watsi: “Solomoni, indvodzana 
yami, usemncane, futsi usengakaf-
undzi lutfo lolunyenti. Lendlu leyak-
wakhelwa Simakadze kufanele ibe 
yindlunkhulu kakhulu, idvume, futsi 
ibe yinhle emehlweni ato tonkhe tive. 
Ngako-ke ngitakulungiselela”. Nga-
ko-ke, Davide wenta emalungiselelo 
lamanyenti ngembikwekutsi afe.

Kunesisho lengivame kusitjela labangi-
lalelako lesitsi: “ematfuba ahlangabet-
ana nekulungiselela”. Lamavi alicini-
so sibili! NjengemKhristu, kubalulekile 
kutsi ulungiselele tibusiso taNkulunku-
lu ekuphileni kwakho! Kulomhlaba, 
imisho lenjengalena letsi ‘fisa lokuhle, 
lungiselele lokubi kakhulu’ kanye ne-
kutsi hlelela simo lesimatima’ advume 
kakhulu; kodvwa emavi lanjalo akukaf-
aneli amukelwe ngumntfwana waNku-

lunkulu!

Ngesikhatsi sesomiso, labo labatilungiselela kahle kuhlanyele nge-
sikhatsi setimvula letinhle ngibo labatawube banetincolobane tekug-
cina kudla letitawugcwele ngesikhatsi sesomiso. Ngisho nekufika 
kweNkhosi Jesu Krestu kwadzinga kutsi kube nebantfu labebatawu-
lungiselela kufika Kwakhe kute umsebenti Wakhe ube nemiphumela 
lemihle.

Ngekutilungiselela, kute Nkulunkulu lakubitele kutsi ukwente lokut-
awuhluleka! Cala kulungiselela umshado wakho, umsebenti wakho 
webuKhristu, nobe ibhizinisi lofuna kuyicala. Tfola umusa wekwati kah-
le indlela yekulungiselela inala kulomnyaka weLubisi Neluju!

KUGAGULWA KWESIPHROFETHO
Ngaso sonkhe sikhatsi ngilungiselela lokuncono kakhulu! Ku-
lomnyaka, konkhe lengikulungiselele kutawugcwaliseka, 
egameni laJesu! Ameni.

SIFUNDVO LESENGETIWE
Taga 24:27

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Johane 7-8

Lesine, Imphala 24 KUKHUTSATWA SETSEMBISO

Joshuwa 23:14
Manje sengizohamba indlela yomhla-
ba wonke. Niyazi ezinhliziyweni zenu 
zonke nasemiphefumulweni yenu 
yonke ukuthi akukho nelilodwa izwi 
kuwo wonke amazwi amahle uJehova 
uNkulunkulu wenu awakhulumile kini 
eliye laphutha. Zonke izithembiso zig-
cwalisekile; akukho nesisodwa esiye 
sehluleka.

Tonkhe tintfo Nkulunkulu latetsembise 
labo labamlandzelako setigcwal-
isekile! Nanobe kunjalo, emaKhristu 
lamanyenti ayagula, aphelelwa yimali 
nobe ahlangabetana netinkinga ek-
uphileni kwawo. Kungani? Kungobe 
bantfu labanyenti kusadzingeka ba-
hambe ngeliciniso leliVi laNkulunkulu.

NjengemaKhristu, kungumsebenti wet-
fu kuphila ngekuvumelana netetsembi-

so taNkulunkulu. Nangabe singafuni kusebentisa liVi laNkulunkulu futsi 
singalihloniphi, liBhayibheli liba tincwadzi letibhalwe emaphepheni.

Kufanele sifundze kwetsembela etetsembisweni taNkulunkulu letit-
folakala eVini lakhe kuto tonkhe tincenye tekuphila kwetfu. Lom-
bhalo longenhla uyasicinisekisa kutsi kute ngisho nasinye setsembiso 
saNkulunkulu lesingazange sifezeke. Nangabe uhamba ngalendlela, 
kukhatsateka kanye nekucindzeteleka angeke kukucedze emandla. 
Tintfo letifana nemcebo, imphilo lenhle kanye nekuphumelela akusito 
tetsembiso nje kuphela, kodvwa titsembiso setigcwalisekile! Hamba 
ngekwati kutsi tonkhe tintfo setentiwe tabakhonela wena!

KUGAGULWA KWESIPHROFETHO
Tonkhe tetsembiso taNkulunkulu setigcwalisekile ekuphileni 
kwami! Lamuhla, ngihamba ngeliciniso lekutsi tonkhe tetsem-
biso taNkulunkulu ngetami, futsi ngifuna tibusiso tami kuto 
tonkhe tincenye tekuphila kwami!

SIFUNDVO LESENGETIWE
2 Kubese Khorinte 1:20

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Johane 9-10

Lesihlanu, Imphala 25 INJABULO LEMUKELEKILE

Tihlabelelo 30:11-12 
Ugucule lusizi lwami lwaba ngumdan-
so wenjabulo. Ungehlukanisile nesililo 
sami, wangembatsisa kujabula, kuze 
ngihlabelele kuwe, ngingaphindzi 
ngithule. Simakadze, Nkulunkulu 
wami, ngiyawukudvumisa phakadze 
naphakadze.

Kunekujabula lokunemadla ekulet-
sa imiphumela! Tinkinga letinyenti 
emaKhristu lahlangabetana nato la-
muhla tingacatululwa ngemandla 
ekudvumisa nekujabula. LiBhayibheli 
lisitjela kutsi Nkulunkulu uhlala etindza-
weni lapho bantfu bakhe bamdvumi-
sa khona, lokusho kutsi nobe ngukuphi 
lapho kunemkhosi longcwele khona, 
Nkulunkulu naye ubakhona. Njengobe 
ungumntfwana waNkulunkulu, kubal-
ulekile kutsi ungamkhonti Nkulunkulu 

ngekujabula, kodvwa umkhonte ngemoya nangeliciniso.

Leligama lelitsi ‘kubangela’ lisho kubangela nobe kukhicita lokutsite.

ImiBhalo isitjela ngetimo letinyenti lapho emandla aNkulunkulu abon-
akaliswa khona ngekugubha umkhosi lomukelekile. Lesinye setibonelo 
saloko kutsi Pawula naSilasi bafakwa ejele. Ngesikhatsi balapho ejele, 
bebati kutsi kunemandla ekujabula. Ngesikhatsi bahlabela tingoma 
tekudvumisa iNkhosi, tisekelo telijele tatfutfumela, tibopho tabo tad-
zilika. Ngendlela lefananako, Nkulunkulu ukhona lapho ukhonta kho-
na, ukulungele kususa letibopho letibophe kuphila kwakho. Sebentisa 
emandla alomkhosi lomuhle lamuhla!

KUGAGULWA KWESIPHROFETHO
Nkulunkulu uhlala ekudvumiseni kwami! Ngiyakwati kujabule-
la emandla aNkulunkulu ngisho nangesikhatsi kunetinhluphe-
ko. Kulomnyaka, ngitawujabula kakhulu kunakucala! Ameni.

SIFUNDVO LESENGETIWE
Tihlabelelo 22:3

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 10

Umgcibelo, Imphala 26 INFIHLAKALO YEMPHUMELELO

Genesisi 1:28 
Nkulunkulu wababusisa watsi: “Tala-
nani, nandze, nigcwalise umhlaba, ni-
wuncobe. Nibuse etikwetinhlanti tasel-
wandle, nasetikwetinyoni tasemoyeni, 
nasetikwato tonkhe tilwane letihamba 
emhlabeni”.

Talanani, nandze. Nanobe bantfu la-
banyenti bakubona loko lokushiwo 
ngulomBhalo nga-Adamu na-Eva, 
kodvwa lamavi angasebenta kuto 
tonkhe tindlela tekuphila kwemKhristu! 
Nkulunkulu sewuvele usinikete umyalo 
wekutsi siphile imphilo lenemphumele-
lo, buningi kanye neyemkhicito.

Nanobe loku kuyintfo Nkulunkulu lay-
ifunela bantfwana baKhe, emaKhristu 
lamanyenti akaphili imphilo lenetintfo 
letinyenti ngobe awayifundzanga imfi-

hlo yekuphumelela. Imfihlo yemphumelelo nguNkulunkulu, sewuvele 
ukunikele tonkhe tintfo letiphatselene nemphilo, nebuNkulunkulu, 
kanye nekumesaba, lokufaka ekhatsi imphumelelo!

LiBhayibheli litsi unikwe emandla ekubusa tonkhe tintfo letiphilako ku-
lomhlaba! Loku kusho kutsi kute umuntfu emhlabeni lonemandla ek-
uphazamisa loko Nkulunkulu lasakunike kona. Phila ngekutetsemba 
ngobe uyati kutsi unengcondvo yaKhristu futsi kute umsebenti nobe 
umkhakha longeke ukhone kuwulawula. Nkulunkulu ukunike imfihlo 
yekuphumelela!

KUGAGULWA KWESIPHROFETHO
Nginayo imfihlo yekuphumelela! Nkulunkulu wente tonkhe 
tintfo taba khona kulabo labakholwa kuye! Ngingeke ngiswele 
lutfo egameni laJesu. Ameni.

SIFUNDVO LESENGETIWE
2 Phethro 1:3

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 12-13

Lisontfo, Imphala 27 UKHULUMA MAPHI EMAGAMA?

1 Kubase Khorinte 14:10
Emhlabeni kunetinhlobo letehlukene 
temisindvo, kepha kute nalunye lolun-
gakhulumi lutfo.

Emagama lowakhulumako angalakha 
nobe alibulale likusasa lakho! LiBhay-
ibheli lisitjela kutsi kute ngisho nalinye 
livi lelite bumcoka, kodvwa emaKhristu 
lamanyenti asho tintfo langati kutsi tin-
gawalimata.

Endzaweni lakamoya, ngisho nobe 
usho unayiphi inhloso nobe ukhu-
luma ngelivi lelingakanani, onkhe 
emavi lowakhulumako anencazelo 
yawo. Emavi anemandla kakhulu kan-
gangekutsi kusindziswa kwakho kuca-
la nawukuvuma ngemlomo wakho! 
Nangabe uhlangabetana netinkinga 
letinyenti ekuphileni, tibute: ‘Ngikhulu-

ma maphi emagama?’

Labanyenti bacabanga kutsi emavi lanjengekutsi “tinyawo tami tiyan-
gibulala” nobe “kukhuluma ngasathane” nakakhuluma ngemntfwa-
na wabo longena ekamelweni, awanabungoti, kodvwa akusinjalo! 
Ungamangali nangabe utitfola unetinyawo letibuhlungu nobe umntf-
wana wakho akwenta ube netinkinga esikolweni ngobe lawo ngema-
vi lowakhuluma endzaweni yekamoya! Kufanele ufundze kukhuluma 
emavi lavumelana nelivi laNkulunkulu lelicinisekisiwe.

KUGAGULWA KWESIPHROFETHO
Ngiyacaphela kutsi ngitsini! Ngiyakwati kubaluleka kwaloku 
lengikukhulumako. Ngitawukhuluma kuphela emavi lakhut-
satako kunekubulala. Ngibeke inkhulumo yami endzaweni 
lefanele! Ameni.

SIFUNDVO LESENGETIWE
Taga 16:24

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 14-15

Umsombuluko, Imphala 28 UBITELWE IMPHUMELELO

Lukha 15:7 
Jesu wachubeka watsi: “Ngalokufa-
nanako, ngitsi kini: Kuyawuba khona 
kutfokota lokukhulu ezulwini ngesoni 
sinye lesiphendvukako kunebantfu 
labalungile labangema-99 labanga-
kudzingi kuphendvuka”.

Kusukela kubafundisi labadzala kuya 
kumuntfu lomusha ebandleni, nibitelwe 
kutsi nizuze imiphefumulo! Kuletikhatsi 
tekugcina, nako konkhe lokungasip-
hazamisa lokubekwe nguSathane ku-
vimbela bantfwana baNkulunkulu kut-
si baphendvuke esonweni babuyele 
etandleni taBabe. kubuyisela labo la-
bamlahlile esikhatsini lesendlulile kuye 
kusenhlitiyweni yaNkulunkulu. LiBhay-
ibheli lisitjela kutsi kuvuna sekulungile; 
nyalo kudzingeka kutsi wena uphume 
UYONCOBA!

Kuyamangalisa kutsi bantfu batsi abati kutsi Nkulunkulu ubabitele kutsi 
babe yini. LiBhayibheli likubeka ngalokucacile: ngisho nobe ucebile 
nobe uphuyile, ungumshumayeli nobe ungumlindzi wesikolwa, ubitel-
we kutsi uncobe imiphefumulo.

Nobe ngabe ukuphi, kunetindzawo tekutfola imiphefumulo. Ungabi 
nebugovu eVangelini laJesu Krestu; khuluma kubo bonkhe ngebuNku-
lunkulu beNkhosi yemakhosi futsi ubone timangaliso tayo tibonakala 
ekuphileni kwakho!

KUGAGULWA KWESIPHROFETHO
Ngekwenta umsebenti waNkulunkulu, naye wenta wami! 
Sikhatsi sekuvuna sesisondzele, kantsi mine ngisisebenti le-
sisebenta emasimini. Ngitawutfola imiphefumulo leminyenti 
kulomnyaka kunalena lengake ngayitfola ngaphambilini, 
egameni lelikhulu laJesu! Ameni.

SIFUNDVO LESENGETIWE
Kubase Roma 1:16

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 16-17

Lesibili, Imphala 29 TITUKULWANE TEBAHOLI

Kubase Roma 12:2 
Ningalilingisi lelive, kodvwa niguculwe 
ngekwentiwa kabusha kwengcondvo 
yenu. Nani-ke niyawukwati kuhlolisi-
sa loko lokuyintsandvo yaNkulunkulu, 
nikwati lokuhle, nalokwemukelekako, 
nalokuphelele.

“Umbuso welizulu ufanana nemuntfu 
lowahlanyela inhlanyelo lenhle ensimini 
yakhe. Kepha baselele bonkhe kwafi-
ka sitsa sahlanyela likhula kulomkhicito 
walendvodza.  Lomfanekiso usenta si-
fanane naloku ngobe emaKhristu la-
manyenti alala ngesikhatsi umsebenti 
waNkulunkulu usengakapheleli!

Nangabe ufuna kuba ngumho-
li wesitukulwane, akukafaneli uvu-
mele nobe ngabe yini kutsi ikuphat-
amise kuNkulunkulu. Umholi longuye 

uyacondza kumcoka ngetikhatsi emagagasi adlala nangesikhatsi 
agebhutela.

Umholi wetitukulwane akathulisi nobe azube aphume emkhumbini, 
kodvwa uyachubeka aze awucedze umsebenti wakhe. Ngendlela 
lefananako, njengobe ungumntfwana waNkulunkulu, ungavumeli 
emandla langaphandle akuphatamise ekubitweni kwakho futsi ak-
wente uphume emkhumbini ngaphambi kwekutsi ufike lapho uya kho-
na. Ungamlaleli sathane. Esikhundleni saloko, vumela liVi laNkulunkulu 
libengu mbhoshongo nelithende lelikuchubako kuto tonkhe tingoni 
temphilo yakho.

KUGAGULWA KWESIPHROFETHO
Ngingumholi wesitukulwa! Angeke ngilale emsebentini. Angi-
vumi kutsi sitsa singiphatamise kuloko Nkulunkulu lafuna kutsi 
ngibe ngiko. Ameni.

SIFUNDVO LESENGETIWE
2 Khorinte 6:14

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Johane 11

Lesitsatfu, Imphala 30 KUTE LOKUNGE KWENTEKE

Matewu 19:26 
Jesu wababukisisa, wase uyabaphend-
vula utsi: “Angeke akwente umuntfu 
loko; kodvwa kuNkulunkulu konkhe 
kungenteka”.

Kute lokungeke kwenteke kulabo 
labaseNkhosi! Ungaphambukeli ng-
esekudla nome ngesancele, kodvwa 
buka iNkhosi kuphela. Ngisho nobe 
ucabanga kutsi ubutsakatsaka kanga-
kanani, Nkulunkulu ukufake emandla 
ekuphila ngetulu kwetimo lokuto.

Ungativumeli kutsi uvimbele emandla 
aNkulunkulu ekuphileni kwakho. Ngisho 
nobe kungaba matima kangakanani, 
ukhonta Nkulunkulu lomkhulu kakhulu. 
Nanati kutsi emandla laninike wona 
Nkulunkulu, kute sikhali lesingaba ne-
mandla ekunilimata. Nome ngabe 

ngumcebo nome kugula, Nkulunkulu uniphe emandla ekukuncoba 
konkhe.

EBhayibhelini, sifundza ngebantfu labafanana naPhetro, libito lakhe 
lekucala lelitsi Simoni lisho umhlanga lonyakatiswa malula ngumoya. 
Kodvwa ngesikhatsi umoya longcwele ucala kusebenta ekuphileni 
kwaSimoni, waba nguPhetro, lelidvwala!

Noma tingatinti tintfo ekuphile kwakho, Nkulunkulu unalo likhono 
lekukugucula ube lidvwala lelicinile. Yetsembela emandleni Nkulunku-
lu lakuphe wona njengemntfwana wakhe kute wente nobe yini!

KUGAGULWA KWESIPHROFETHO
Ngingenta tonkhe tintfo ngaNkulunkulu! Nkulunkulu ususe kun-
gatinti ekuphileni kwami wakucinisa kwaba lidvwala! Ameni. 

SIFUNDVO LESENGETIWE
Lukha 1:37

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 18

Lesine, Imphala 31 KHOHLWA TINTFO 
LETENDLULILE

Kubase Filiphi 3:13-14 
Bazalwane, angisho kutsi sengi-
kubambile; kepha kunye lengik-
wentako: Ngikhohlwa lokungemuva, 
ngiphokophelele lokungembili, ngise-
bentela emgomeni, emklomelweni 
wekubitwa lokukhulu kwaNkulunkulu 
kuKhristu Jesu.

Lokunye lokuvimbela bantfu baNku-
lunkulu kutsi batfole imiphumela leb-
onakalako, kungakhoni kuchubekela 
phambili bashiye lingemuva. Lelithulusi 
lelisebentako lasathane licinisekisa kutsi 
umuntfu ugcinwa esikhwameni ses-
ikhatsi lesigcwele tonkhe tintfo letente-
ke esikhatsini lesendlulile - lokuhle, 
lokubi, yebo, akusiko lokubi kuphela lok-
wentiwa sikhatsi lesengcile; kuphindze 
kube nalokuhle. Ngitawuchaza.

Uke wababona yini bantfu labatigcabha ngetintfo labatifezile esikhat-
sini lesendlulile? Batawutsi tintfo letifana nekutsi, “bengimkhulu!” nobe 
“bengingumncobi waloko naloko eminyakeni lengemashumi lamabili 
leyendlulile”. Kuyini loko?lingemuva lelenta lelikwenta kahle, kukugci-
na usendzaweni yinye futsi kukuvimbela kutsi uchubekele embili!

Kusukela lamuhla, ungacali ukhatsateke ngemaphutsa lowente es-
ikhatsini lesendlulile nobe imiphumela leyendlula. Zuza lokunyenti ny-
alo! Kunemklomelo lomkhulu losembili, kodvwa kwekucala, khohlwa 
tintfo letisemuva!

KUGAGULWA KWESIPHROFETHO
Umlandvo wami usendzaweni yawo - esikhatsini lesendlulile! 
Kusukela lamuhla, ngitawufeza lokukhulu kakhulu; nobe ng-
abe yini lembi lengayenta esikhatsini lesendlulile angeke ip-
hindze ibe yincenye yelikusasa lami ngelibito laJesu! Ameni.

SIFUNDVO LESENGETIWE
Isaya 43:18

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 19, Makho 10

Lesihlanu, Lweti 1 SIKHALI LESISETANDLENI 
TAKHE

Jeremiya 51:20
“Wena ulizembe lami lemphi, tikhali 
temphi, ngitawusebentisa wena ekub-
hidliteni tive, ngibhidlite nemibuso”.

Asewucabange ngaNkulunkulu - Loyo 
lohleti endzaweni yakhe, Somandla, 
Loyo lomemetela siphetfo kusukela 
ekucaleni - yebo, uMcondzisi-Jikelele 
ufuna sikhali semphi futsi ukhetsa wena 
kutsi ube sikhali semphi Yakhe!

Lizembe lemphi lifanana nesandvo 
lesisetandleni taNkulunkulu lesisetjen-
tiselwa kucedza emandla esitsa lesi-
hlasela imali yakho, umshado wakho, 
bantfwana bakho, kanye nelikusasa 
lakho. Uma utsatsa tinyatselo, ubona 
kutsi usikhali semphi, ungatigandzaya 
ngemkhuleko njenge-sikhali sembhu-
biso bese udala kudideka enkambu 

yesitsa.

Nkulunkulu utakusebentisa kute afeze tinhlelo kanye netinjongo takhe. 
Nguwe indalo lebeyilindzele kutsi ibonakaliswe. Kubase Roma 8:19 
kutsiwa, “Indalo yonkhe ilindzele ngekulangatelela lokukhulu kutsi Nku-
lunkulu embule emadvodzana akhe”.

Tilungise futsi utibeke endzaweni lefanele kute ube sikhali saNkulunkulu 
semphi. Lesitsa sitawubese siyabaleka!

KUGAGULWA KWESIPHROFETHO
Ngikulungele kuya emphini nobe kunini, nobe ngusiphi sikhatsi. 
Ngilungiselelwe lomsebenti futsi kuncoba kwami kucinisekile 
ngaKhristu. Ngitawutfwala lomlayeto wemusa waNkhulunkhu-
lu ngiwuchubesele ngetulu, ngelibito laJesu! Ameni.

SIFUNDVO LESENGETIWE
Isaya 41:15

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 20-21

Umgcibelo, Lweti 2 LUNGELA KUHLE KWELISOTJA

2 Thimothi 4:7
Ngikulwile kulwa lokuhle, sengiy-
icedzile indzima yami, ngibambelele 
ekukholweni.

Kuletinye titsaku tekuba lisotja, kuba 
nesimo sekuhlala ulungele nawu bitel-
wa emsebentini. Lisotja lelihle lihlala 
lilungele imphi noba nguliphi lilanga, 
liviki, inyanga nobe umnyaka kuveta 
kutsi kulungela nekulungiselela imphi 
kuyimphilo yabo. Lisotja lelisemphini ku-
fanele likwati kubulala nobe libulawe, 
futsi kute umuntfu longatsatsi luhlan-
gotsi nakasemphini!

UmKhristu kufanele acondze kutsi 
usemphini. Ngako-ke, kufanele aku-
lungele kujabulisa Loyo lowamkhetsa, 
lokuyiNkhosi Jesu. Jesu utsi: “Akusini 
lenangikhetsa, kodvwa ngimi lengan-

ikhetsa nganitfuma kutsi nihambe nitsele titselo letinyenti, leto titselo 
time futsi, kuze kutsi nobe yini leniyakuyicela kuBabe egameni lami 
aniphe yona”. (Johane 15:16)

Lona ngumsebenti wetfu: kuphumela ngaphandle futsi sizuze imiphe-
fumulo leminyenti, futsi imiphefumulo lezuziwe kufanele ihlale nobe 
ilize. Ngako-ke, yitsatse njengalebalulekile imfundziso yebuKhristu, um-
sebenti wakho wekushumayela, kanye nemithantazo yakho. Usendza-
weni yemphi, futsi nobe ngabe yini kanye naletinye tikhali letidzingeka-
ko kute kuncotjwe imphi kufanele tifundziswe kahle futsi tisetjentiswe.

KUGAGULWA KWESIPHROFETHO
Ngilisotja laKhristu, futsi ngifisa kwenta intsandvo yaLoyo 
lengimkhontako. INkhosi Jesu ngiyo lengibusako! Akabongwe 
Nkulunkulu! Ameni.

SIFUNDVO LESENGETIWE
Imisebenti 20:24

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 19

Lisontfo, Lweti 3 UNGUMUNTFU PHACA 
NOBE ULISOTJA

2 Thimothi 2:3
Hlanganyela kanye nami ekuhluphek-
eni njengelisotja lelilungile laKhristu 
Jesu.

Pawula, umphostoli waKhristu 
lobekanekuciniseka, waphihlitwa ng-
umkhumbi, wabanjwa ngenca yeliVan-
geli, wafaka kuphila kwakhe engoti-
ni kute ashumayele liVi laNkulunkulu 
etindzaweni letikhashane. Ecinisweni, 
abefanele kutsi acwayise indvodzana 
yakhe yakamoya, Thimothi, kutsi ibeke-
telele ‘bulukhuni’ njengelisotja lelihle.

Ungakhetsa kuba lisotja lelihle nobe 
ube ngumuntfu phaca! Nangabe 
utitfola ukhangwa yinhlebo, lokung-
aba nemandla ekukwenta umuntfu 
lohlebako, kusho kutsi sewungumunt-
fu phaca. Nangabe ulandzela kalula 
emahemuhemu kanye nekukhohlisa 

kunekutsi ulalele emavi eMbusi wakho, iNkhosi Jesu, kusho kutsi ung-
umuntfu phaca. Nangabe kuthandaza, kuzila kanye nekufundza liVi 
laNkulunkulu kuba ngumtfwalo esikhundleni sekutsi kujabulise, usuke 
ungumuntfu phaca. Nangabe kuhlala ekhatsi esontfweni emahora 
lamabili kukwenta kukucansula, kusho kutsi ungumuntfu phaca.

Lamuhla, vumela imphilo yakho yaKhristu ivete imphilo yekubekete-
la kanye nekutidzela njengelisotja. Ungadzinwa; hlala ulindzile. Lom-
nyaka weluju nelubisi awukapheli. Utawujabula kuwona lomnyaka 
njengelisotja lelihamba ngekuncoba ngelibito laJesu lelikhulu! Aka-
bongwe Nkulunkulu!

KUGAGULWA KWESIPHROFETHO
Ngilisotja lelihamba embili, futsi Jesu unguMcondzisi wami; 
kute indlela yekubuyela emuva. Imphilo yami igcwele bu-
fakazi kanye nemiklomelo yekuncoba lezuzwe ngelibito laJe-
su! Amen!

SIFUNDVO LESENGETIWE
Filemoni 1:2

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Makho 11, Johane 12

Umsombuluko, Lweti 4 INDZAWO YEKUPHATAMISEKA 
KWELICINISO LAKAMOYA

2 Emakhosi 6:17
Elisha wathandaza watsi: “Awu, Simak-
adze, vula emehlo akhe kuze abone”. 
Simakadze wavula emehlo alenceku 
ya-Elisha, yaze yabona kutsi intsaba 
yayigcwele emahhashi netincola tem-
lilo, kutungeleta Elisha.

Lesisebenti sa-Elisha besesaba kakhulu, 
futsi besibuke tintfo letenteka mbamba 
ngalesikhatsi sona kanye nemphrofethi 
Elisha sesitungeletwe ngemahhashi 
netincola temphi temabutfo etitsa 
lebetifuna imphilo yeMphrofethi Elisha. 
Umphrofethi Elisha abengasuye umunt-
fu nje lowetayelekile. Ecinisweni, kute 
umphrofethi waNkulunkulu longumunt-
fu nje; ungumkhulumeli waNkulunkulu 
losekelwa lizulu.

Umphrofethi Elisha bekati kutsi yena 
abenemabutfo lakhutsele kunalawo lebekawabona. Lomphrofethi 
wathantaza kute avule emehlo alenceku yakhe kute ibone liciniso leli-
mayelana nekuma kwalemphi. Elisha abengakavikelwa tingilosi lebe-
tihlomile kuphela, kodvwa betigibele tincola temlilo!

Kusondzelana nemProfethi waNkulunkulu ngekwenyama akukafaneli 
kukuphatamise kucondza kwakho kutsi indzawo lephatamisa liciniso 
lakamoya yehlukanisa lokungabalwa njengelibanga lelitinkhulung-
wane endzaweni yakamoya. Lelo liciniso lokufanele ulihloniphe!

KUGAGULWA KWESIPHROFETHO
Ngisebenta ngekutimisela nangekuhlonipheka endlini yaNku-
lunkulu. Ngitawuhlala ngibahlonipha futsi ngibatisa njen-
genceku yeNkhosi lenemsebenti kulabo Nkulunkulu labeke 
etikwami emsebentini, ngelibito laJesu lelikhulu. Ameni.

SIFUNDVO LESENGETIWE
Tihlabelelo 68:17

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 22, Makho 12

Lesibili, Lweti 5 MANI ENDZAWENI YAKHO

Lukha 7:8 
Ngobe nami ngingulomunye umuntfu 
lonetiphatsimandla letingetulu kwa-
mi, nginemasotja langaphansi kwa-
mi; ngitsi kulelinye: ‘Hamba,’ lihambe; 
ngitsi kulelinye: ‘Wota la,’ lite; ngitsi 
esisebentini sami: ‘Yenta naku,’ sik-
wente”.

Jesu, lowahlula emandla emanti futsi 
wahamba etikwawo, loJesu lowaba 
tinkhwa letisihlanu netinhlanti letimbili 
waphindze wondla emadvodza lati 
nkhulungwane letisihlanu-(5 000), nga-
phandle kwebantfwana, akazange 
amangaliswe ngulokutsite nobe ngu-
muntfu ngaphandle ‘kwelisotja.’

Umgogodla welisotja kulalela tiphat-
simandla! Lisotja mbamba litsatsa imi-
yalo. Lisotja livikela umtsetfosisekelo, loli 

liBhayibheli ne liVi laNkulunkulu kumKhristu. Lisotja leliciniso liyayihloni-
pha indzima yalo futsi liyayemukela imiyalo. Ukulungele yini lamuhla 
kuba lisotja leliciniso laJesu?

LiBhayibheli likhuluma ngemadvodza aNkulunkulu asendvulo labeka 
kuphila kwawo engotini; atibona angemasotja asebutfweni laKhristu! 
Kulesikhatsi sekugcina kufanele sigcwale emasotja lacondzako kutsi 
sisendzaweni yemphi futsi kute kungakhetsi lisayidi. Ngako-ke, hlala 
ulindzile njengelisotja lelisemphini. Sathane, longumphikisi wetfu, une-
macebo lamabi. Ungamvumeli kutsi angene. Vikela indzawo yakho 
ngaphandle kwekucitsa sikhatsi.

KUGAGULWA KWESIPHROFETHO
Kwetsembeka kwami eNkhosini yami kanye neMsindzisi wami, 
Jesu Khristu, kucinisekile. Ngilungele kusebenta nobe kunini, 
ngilungele kuba sisebenti lesetsembekile. Ameni.

SIFUNDVO LESENGETIWE
2 Thimothi 2:3

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 23, Lukha 20-21

 Lesitsatfu, Lweti 6  UMCEBO LOSESITJENI 
SASEMHLABENI

2 Kubase Khorinte 4:7
Kodvwa tsine lesinemcebo waNku-
lunkulu siwetfwele etitjeni telubumba, 
kuze kubonakale kutsi lamandla la-
makhulu ngalokwendlulele akaveli kit-
si, kodvwa avela kuNkulunkulu.

Endvulo, Nkulunkulu, ngekuhlakanipha 
kwakhe lokukhulu, wancuma kufihla 
umcebo. Kute lenye indzawo lebey-
ingagcina lomcebo, hhayi ngekhat-
si kwemadayimane, ligolide nobe 
emarubi, yena wakhetsa sitja selibum-
ba lesibitwa ngekutsi ngumuntfu! Lesit-
ja selibumba besite umcebo kuphela 
kodvwa ne “kuphila lokuphakadze”.

Ligama lesiGriki lelihunyushwe ngekut-
si “phakadze” ngulelitsi aiónios, lelisho 
umhlaba lote sicalo nobe kuphela - fut-
si lokutawuhlala kukhona! Ecinisweni, 

nguloko kuphila kwesikhatsi lesitako.

Kuphila kwaNkulunkulu kuniketwe wena! Lemphilo ayikagcwali nje 
kubandza nobe kushisa, kodvwa igcwele umlilo. Lena yimfihlo leng-
cwele: Khristu uhlala kini, litsemba lenkhatimulo yakhe. Unemlilo 
ngekhatsi kwakho longakuphilisa, kute umuntfu longakulimata. Wena 
uyintfo lephilako, lehambako, lephefumulako, lengeke yehlulwe, 
lenendlunkhulu yaNkulunkulu ekujuleni kwemtimba wakho. Kungente-
ka ungativi njalo, kodvwa nguloko lokwenta ube ngumuntfu. Cala ku-
hamba ngalendlela yekwati ngaphandle kwekwesaba kulomnyaka 
weLubisi Neluju!

KUGAGULWA KWESIPHROFETHO
Nkulunkulu uhlala ngekhatsi kimi. Ngiphila imphilo lekutsiwa 
yiZoe, ngako-ke, angeke ngibhubhiswe, ngeke ngitsintfwe fut-
si ngeke ngehlulwe. Watsintsa mine kuphelile ngawe, ngelibito 
laJesu! Ameni.

SIFUNDVO LESENGETIWE
2 Kubase Khorinte 5:1

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Makho 13

Lesine, Lweti 7 LIGUMBI LEMLILO

Sembulo 8:4 
Intfutfu yaleliphunga lemphepho 
yenyuka isuka esandleni salengilosi 
kanye nemithandazo yalabangcwele, 
yahlangana naNkulunkulu.

Ungacabanga yini ngesitolo, indza-
wo yekukhicitela nekukhicita lapho 
umkhicito lokhona kungumlilo? Yebo, 
nguleyo indzawo yelilathi - yindzawo 
lakwakhiwa khona moya kuphindze 
ukhicitwe umlilo! Uma sewulungele 
kuhlasela, kusebenta, nekukhicita um-
lilo, hamba uye endzaweni yekukhicita 
lokutsiwa lilathi! Lapho, utawuphindze 
uhlangabetane nebunkulunkulu buh-
langene nebuntfu.

Lelilati liyindzawo yemkhuleko lapho tin-
kinga takho letiphatselene nebuhlun-
gu lobuphindziwe ticatululwa khona, 
kuphidze kuguculwe likusasa lakho. 

Kuleyo ndzawo, imithantazo inikelwa njengemnikelo lowentiwa ngem-
lilo, longacimeki, lonuka kamnandzi phambi kweMdali wetfu! Lapha, 
utsatsa emandla lamakhulu aNkulunkulu ushiye kwehluleka kwakho. 
NjengaHana, kuba yinyumba emshadweni wakho kanye netindzaba 
tetimali kuyawugucuka kutsela titselo. Loko kwenteka kuwe lamuhla.

Njengobe uphakamisa livi lakho nawuthantaza kuleso sikhungo semli-
lo ekhaya lakho nobe endzaweni yekukhonta, Nkulunkulu utakuman-
galisa ngekunambitseka kwelubisi neluju nyalo naphakadze. Dvumis-
ani iNkhosi

KUGAGULWA KWESIPHROFETHO
Ngentiwe ngafana nelilangabi lemlilo! Kuphila kwami kut-
awukhipha umlilo lotawubhubhisa yonkhe imisebenti yesitsa. 
Umlilo waMoya loNgcwele uvaliwe ematsanjeni ami; uvimbe-
la tifo kanye nenhlupheko kutsi kungangeni, ngako-ke ngiph-
ila imphilo yekuncoba ngelibito laJesu! Amen

SIFUNDVO LESENGETIWE
Tihlabelelo 141:2

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 24

 Lesihlanu, Lweti 8 VUKA

1 Thimothi 4:12
Ungavumeli muntfu akubukele phansi 
ngobe usemusha, kodvwa bani sibo-
nelo kulabakholwako ngekukhuluma, 
nangekutiphatsa, nangelutsandvo, 
nangekukholwa, nangekuba msulwa.

Kunesikhatsi kanye nelitfuba lekutsi 
utimisele emsebentini wakho futsi ube 
nemtselela etitukulwaneni takho, fut-
si leso sikhatsi kunyalo! Sibona badlali 
bemidlalo yetinyawo bacala imise-
benti yabo basebancane, bati kutsi 
nasebakhulile, lesipho nobe likhono 
labo angeke lisakhombisa imiphume-
la lebonakalako. Ngako-ke, nangabe 
bantfu labenta leminye imisebenti 
bangacala basebancane, kungani 
ucabanga kutsi kucala umsebenti 
wekuba ngumvangeli, umfundzisi, um-
fundisi nobe umphrofethi kumatima 

ngenca yeminyaka yakho?

Ngetulu nje kwekuba ngumuntfu lowenta umsebenti lotsite, umseben-
ti wakho kufanele wentiwe nyalo futsi ungahlehliswa. Kungalelitfuba, 
hhayi umnyaka wemuntfu. Ungavumeli kutigcabha kukuvimbe! Vuka 
utsatse sikhundla sakho njengesikhonti selivangeli lesinemdlandla 
ngenca yaJesu. Nawutitfoba kuMoya waNkhulunkhulu, utawukhulisa 
livi lakho kute lifinyelele tive ngenca yaJesu!
 
Sesiphila ngasekupheleni kwalomhlaba, futsi sikhatsi sesiphelile; licilon-
go lingakhala nobe kunini! Vuka! Vuka!

KUGAGULWA KWESIPHROFETHO
Ngibitwa nguNkulunkulu, ngahlukaniswa kute ngibe nemt-
selela esitukulwaneni sami. Ngitawuhamba phambili nge-
mandla namgesibindzi selibhubesi bese ngincoba tindzawo, 
ngincobe imiphefumulo yaJesu! Ameni.

SIFUNDVO LESENGETIWE
Thithusi 2:15

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 25



44

Umgcibelo, Lweti 9 ASILINGANI SONKHE

Imisebenti 7:55
Kodvwa Stefano agcwele Moya Long-
cwele, wabuka ezulwini wabona 
bukhatikhati baNkulunkulu, naJesu 
eme ngasesandleni sekudla saNku-
lunkulu.

Lelinye liphutsa lelikhulu lengilibona 
esontfweni lamuhla kutsi bantfu ba-
cabanga kutsi bantfu baNkulunkulu 
bayafanana. Naka indlela liBhayibheli 
lelikuchaza ngayo kubeketela kwaNku-
lunkulu ngesikhatsi Stefano agcotjwa 
ngematje: Nkulunkulu wasukuma esi-
hlalweni saKhe sebukhosi kute abuke 
lomonakalo!

Ase ucabange nje, tive tibhidlitwa, 
emadolobha acotfulwa kutamatama 
kwemhlaba kanye nemililo, kodvwa 
Nkulunkulu solo uhleti esihlalweni sakhe 
sebukhosi, kepha akubanga njalo na-

kugcotjwa Stefano ngematje waze wafa. Loku kufanele kukukhom-
bise kutsi bantfu abalingani kuNkulunkulu.

Nyalo sikhatsi sekutsi bantfu baNkulunkulu balungise indlela labacond-
za ngayo bantfu baNkulunkulu futsi bacale kubahlonipha - hhayi nge-
silinganiso lefananako, kodvwa ngekuvumelana nelizinga lemusa la-
bawenta ngawo umsebenti wabo! Nangabe umuntfu waNkulunkulu 
aphrofetha ngekungena nekuphuma kwamengameli nobe ngetind-
vuna tahulumende ehovisini, kufanele ucabangisise ngekutsi umtsatsa 
njengalobalulekile futsi umhlonipha kangakanani loyomuntfu waNku-
lunkulu. Kunebantfu baNkulunkulu labashintja tinjongo temhlaba futsi 
bakhulule tindzawo, bantfu labanjalo baNkulunkulu, besabe!

KUGAGULWA KWESIPHROFETHO
Ngiyawuvuma umusa lowehlukile lowentelwe tonkhe tince-
ku taNkulunkulu! Ngitinikela kutsi ngitawutihlonipha ngeku-
vumelana nebukhulu bemisebenti yato yasezulwini kanye 
nemusa letiwuphetse. Ameni.

SIFUNDVO LESENGETIWE
Makho 16:19

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 26, Makho 14

Lisontfo, Lweti 10 BUCWEPHESHA BENDZAWO 
YEKUTHANDAZELA

1 Emakhosi 1:34
Umphristi Zadoki kanye nemphrofethi 
Nathani kufanele bamgcobe abe yink-
hosi yaka-Israyeli. Shaya licilongo up-
hindze umemete utsi: “Ayiphile iNkhosi 
Solomoni!”

Kunetiphatsimandla letiphakeme 
endzaweni yemoya letitsetse loko 
lengikubita ngekutsi buchwephesha 
bebuphristi futsi tabusebentisa kute 
tente imisebenti lemikhulu yaNkulunku-
lu. Bahamba ngetulu kwalendzawo 
yesikhatsi bayongena kulenye indzawo 
lapho bagucula khona tintfo takam-
oya kutsi tibe yintfo lebonakalako.

LiVi laNkulunkulu lisibita ngekutsi singe-
makhosi nebaphristi (Sambulo 1:6), 
hhayi baphrofethi nebaphristi! Umphro-
fethi ulawula ngekuphrofetha, kantsi 

umphristi yena, ngekusebentisa bucwepheshe bebuphristi, aphindze 
abe nenzuzo yekuphocelela loko umphrofethi lakwentako!

Encwadzini yaNumeri 16:47, siyabona kutsi bekunesimiso lesiyingoti 
lapho khona umphrofethi Mosi bekayala (aphrofetha) kantsi Aroni, 
umphristi, bekenta loko lokwakushiwo ngumphrofethi. Umasewucond-
za kutsi ungumphristi, ungasebentisa bucwepheshe bebuphristi kute 
umise nobe ngusiphi sifo lesihlasela umndeni wakho, indzawo lohlala 
kuyo nelidolobha lakini! Lwati lwebuphristi luvusa kuwe likhono lekubu-
sa, lokuyintfo lemcoka emsebentini wakho wekuba ngumphristi! Kug-
cotjwa kwebaphristi kuvame kwentiwa ngemthantazo, ngako-ke 
kwente nyalo, hhayi kusasa!

KUGAGULWA KWESIPHROFETHO
Ngingumphristi wasebukhosini longeke uphatanyiswe titsa tet-
fu. Ngiyati kutsi nginguye kuKhristu Jesu, lokhetselwe bukhulu 
kanye nalobungetulu kwetimo. Ameni.

SIFUNDVO LESENGETIWE
1 Samuweli 10:24

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Lukha 22, Johane 13

Umsombuluko, Lweti 11 KUDLIWA YINDLALA

Juda 1:9 
Ngisho naMikhayeli, ingilosi lenkhu-
lu, mhlazane abangisana nasathane 
ngesidvumbu saMosi, akazange asay-
ikhiphe inhlamba, kuze amehlule. Wa-
mane watsi: “INkhosi ayikukhalimele!”

Umbhalo walamuhla uhlukile ku-
leminye. Mosi, inceku yaNkulunkulu, 
wafa, futsi nguNkulunkulu kuphela 
lowaya emngcwabeni wakhe. Nga-
ko-ke, umasifundza siya sicaphele kutsi 
kunekucabana lokukhulu emkhatsini 
wemphristi lomkhulu Mikhayeli kanye 
nasathane mayelana nesidvumbu sa-
Mosi. Lesidvumbu sathane bekatama 
kusitfola afuna kuhamba naso aye es-
ibhedlela sasesihogweni lapho bekay-
osicilonga khona!

Mosi bekayindvodza lenjani, kan-
gangekutsi kwadzingeka kutsi kutfunyelwe ingilosi lenkhulu, hhayi nje 
ingilosi leyetayelekile, kute ivimbele sidvumbu sakhe kutsi singaweli 
etandleni tasathane? Mosi abelambele tintfo letiphatselene naNku-
lunkulu. Umtimba wakhe wonkhe bewukhatsateke kakhulu ngeku-
ba khona kwakhe embikwaNkulunkulu kangangekutsi ngisho nan-
gesikhatsi asafile, umtimba wakhe wawufanelwe kulwelwa tingilosi. 
Nine nilithempeli laNkulunkulu. Kulomnyaka weLubisi Neluju, vumelani 
lokuhle kunidle, bese tingilosi tinilwela ngekuncoba lokucinisekile.

KUGAGULWA KWESIPHROFETHO
Ngiyavutsa ngivutsela iNkhosi. Ngiyati kutsi Nkulunkulu uli-
bonile likusasa lami. Angisakhoni kuchutjwa tintfo letingasho 
lutfo. Nyalo sengiphishanekela umklomelo wekuphila lok-
uphakeme lokukuKhristu Jesu! Ameni.

SIFUNDVO LESENGETIWE
Dutheronomi 34:6

KUFUNDZA LIBHAYIBHELI NGEMALANGA LANGU-365  
Umbhalo walomuhla: Johane 14-17

Lesibili, Lweti 12 INGIJIMI LENGIYO YEMJAKO

2 Thimothi 4:7
Ngilwe kulwa lokuhle, ngacedza liban-
ga lami, ngikugcinile kukholwa.

Kuleminyaka yami yekuhamba naN-
kulunkulu, nome ngukuphi lapho ngi-
ya khona, ngibonile kutsi emaKhristu 
lamanyenti agcwala inkhutsalo ne-
mandla kusukela ngalesikhatsi kukhish-
wa simemo semkhuleko emasontfwe-
ni. Uma sithandaza imizuzu yekucala 
lesihlanu kuya kulelishumi iba nemlilo, 
igcwale emandla kanye nelutsandvo. 
Nobe kunjalo, nasichubeka sikhatsi se-
kuthandaza, emandla emthandazo 
ayabese ayancipha. Bantfu lebeba-
cale bamemeta ngemfutfo bese bam-
emeta ngelivi leliphansi.

Ase ngikuchazele: Umthantazo awusi-
wo umncintiswano wekugijima; ufa-

nana nemjako wekugijima! Thandaza njalo futsi uphikelele. Uphutfu-
ma kuphi, futsi utawulwa nabani? Fundza kunaka kakhulu kuthantaza 
njengekugijima umjako, bese uphindze ukhuluma ngetilimi, ngobe 
liBhayibheli litsi: “Ngalokufananako, naMoya uyasisita ebutsakatsakeni 
betfu, ngobe asati kutsi kufanele sithandaze kanjani; kodvwa Moya 
usincusela kuNkulunkulu ngekububula lokungeke kukhulumeke nge-
mavi”. (Kubase Roma 8:26) Bantfu labagijima ema umjako bahlela 
emahora lamanyenti, hhayi imizuzwana nobe imizuzu, kute banco-
be tindzawo letinsha, bashaye emarekhodi lamasha, futsi bafinyelele 
imigomo lemisha. Yenta njengabo lamuhla.

KUGAGULWA KWESIPHROFETHO
Nginake kakhulu umsebenti lenginikwe wona. Ngitawugiji-
ma ngekutimisela kulomncintiswano. Kusebentela Nkulunkulu 
kungumsebenti wesikhatsi sonkhe kimi, futsi yonkhe leminye 
imisebenti ngiyisebenta kwesikhashana. Nkulunkulu Mnikati 
wetibusiso temaSwati. Amen.

SIFUNDVO LESENGETIWE
Imisebenti 20:24

KUFUNDZA LIBHAYIBHELI NGEMALANGA LANGU-365
Umbhalo wakho walamuhla: Matewu 27, Makho 15

Lesitsatfu, Lweti 13 LINANI LEMTHANDAZO 
LIYABALA

Lukha 18:1 
Jesu wase ubatjela lomfanekiso aba-
fundzisa kutsi kufanele bathandaze 
sonkhe sikhatsi bangadzinwa.

Umthantazo awukentelwa kutsi utfole 
lwati kodvwa ufunelwa kutsi ucece-
shwe. Njengobe emave lamanyenti 
emhlabeni enta tibalo tawo ngeku-
buka linani lebantfu labahlala kuwo, 
Nkulunkulu yena usebentisa lenye in-
dlela. Nkulunkulu ubhala phansi linani 
lebantfu labasemadolobheni kanye 
nemave, ngekulandzela linani lebantfu 
labathandaza njalo! Edolobheni leline-
bantfu labatigidzi letilishumi, nangabe 
kunebantfu labatigidzi  labathantaza-
ko kuNkulunkulu, lelo dolobha liba 
nebantfu labatigidzi, hhayi labatigidzi 
letilishumi.

Evesini lanamuhla, Nkulunkulu uyala 
bantfu ngaloko lokufanele bakwente. Ecinisweni, kuMatewu 26:40, 
iNkhosi yetfu Jesu ichaza sikhatsi lesincane sekuthandazo lesifanele 
lekubhalwe ngaso etincwadzini tasezulwini - lihora linye!

Nyalo sesikhatsi sekukhulisa sikhatsi sakho sekuthandaza sisuke 
emzuzwini losihlanu, lalishumi nobe langemashumi lamatsatfu siye 
cishe ehoreni linye kute utfole imiphumela lemihle. Intfo lebalulekile 
ngemthantazo kutsi wente luhlelo lwakho lwekuceceshwa lube ncono 
ngisho nobe utiva unjani; kufanele ulwe ngemthantazo kuze kube 
ngulapho utfola imiphumela loyilindzele. Yenta konkhe lokusemandle-
ni akho kulomnyaka weLubisi Neluju; imiphumela itawuba mihle ka-
khulu, futsi kuphila kwakho nekwemndeni wakho kutawushintja!

KUGAGULWA KWESIPHROFETHO
Imphilo yami yekuthandaza iyaphakama futsi iyagijima ka-
khulu kangangekutsi nangikhuluma, timo tiyagucuka, ngeli-
bito laJesu! Ameni.

SIFUNDVO LESENGETIWE
Efesu 6:18

KUFUNDZA LIBHAYIBHELI NGEMALANGA LANGU-365 
Umbhalo walomuhla: Lukha 23, Johane 18-19

Lesine, Lweti 14 LUJU NELUBISI

Eksodusi 3:17 
Ngako-ke sengetsembise kutsi ngi-
tanikhipha ekuhluphekeni kwenu 
kwaseGibhithe nginimikise eveni le-
maKhenani, nemaHethi, nema-Amori, 
nemaPheresi, nemaHivi, nemaJebhusi, 
live leligcwele lubisi neluju lwetinyosi.’” 

Baphrofethi sibili basebenta etindzawe-
ni letigcwele tibonakaliso netimphawu, 
noma lentimphawu lufana nasawoti, 
titfombe, emafutsa, emanti, tinketane, 
luju, lubisi. Lona ngumnyaka we Lu-
bisi Neluju, loluphawu lwebumnandzi 
kanye nekuphumula imphilo yakho let-
awuba nako nga-2024.

Nakakhuluma Nkulunkulu, uyalig-
cina liVi lakhe kute lifezeke. Tiphro-
fetho tacala kuhamba nekusebenta 
ngalesikhatsi ticala kukhulunywa, nga-

ko-ke kufanele utitsatse njengaletibalulekile. Loko Nkulunkulu latsi uta-
kutfola kulomnyaka kutawufezeka nakanjani.

NgaseLwandle Lolubovu, bantfwana baka-Israyeli, lebebasengotini 
yekuphocelelwa kutsi babuyele ebugcilini ngemabutfo aseGibhithe 
lebekabalandzela, babona simangaliso lesingakaze sibonwe emland-
vweni webantfu: Nkulunkulu wehlukanisa Lwandle Lolubovu ngem-
phepho yakhe. Kulesimo lesinjengeseLwandle Lolubovu leningena 
kuso nyalo, ngeke nibhujiswe; bufakazi benu butawukhetfwa futsi 
bube nenkhatimulo egameni laJesu lelinemandla!

KUGAGULWA KWESIPHROFETHO
Ngiyajabula ngekuncoba kwami, ngobe ngiyati kutsi siman-
galiso sami sesiphume etandleni taNkulunkulu. Kutawubon-
akala kulomnyaka weLubisi Neluju! Haleluya! Ameni.

SIFUNDVO LESENGETIWE
Eksodusi 6:6

KUFUNDZA LIBHAYIBHELI NGEMALANGA LANGU-365 
Umbhalo wakho walamuhla: Matewu 28, Makho 16

Lesihlanu, Lweti 15 KULAMBELA LOKUNENGI

Jakobe 5:17 
Elija abengumuntfu njengatsi. Wakhu-
leka ngekutimisela kutsi lingani, lan-
gete lana emhlabeni iminyaka lemit-
satfu netinyanga letisitfupha.

Kulukhuni kukholelwa kutsi emaKhris-
tu lamanyenti awatsatsi kuphila njen-
gentfo lengakabaluleki, futsi awati 
kutsi kuphila kunayiphi indzima ebuhlot-
jeni bawo naNkulunkulu. Nangabe 
ungakunaki kuphila, ngekuhamba 
kwesikhatsi utawuba ngulolahliwe. 
Loko kumelula. Nobe kunjalo, nang-
abe unesifiso sekujabulisa Nkulunku-
lu, utawuba nesifiso lesikhulu sekwati 
tintfo takamoya. Umuntfu lolambile ute 
sikhatsi nobe sikhatsi lesitsite sekuthan-
daza; bakhuluma ngetilimi nobe 
basemabandleni nobe bangekho. Ku-
bonakala shengatsi abatinakisisi tintfo 

letenteka emhlabeni njengobe bafuna kuhlala endzaweni yemoya 
lengabonakali ngemehlo.

Shengatsi indlala lenayo ingabi yintfo yekutsandza tintfo temoya ku-
nekutsi inebudlova bekuvumela tinkhanuko tenyama, futsi ekugcineni 
tincobe leto tinkhanuko ngetikhatsi letimatima tekubalekela kudla ne-
kuthantaza.

Bantfu labanemthandazo ngulabo labalambele kwenta intsandvo 
yeNkhosi. Lesi sikhatsi sekugucula buKrestu bakho bube ngulobucinile, 
lobusukela ekulambeni lokukuwe futsi ubone kuphila kwakho kugucu-
ka kulomnyaka weLubisi Neluju.

KUGAGULWA KWESIPHROFETHO
Loko lengikwentako, lengikushoko, kanye nendlela lengenta 
ngayo tintfo kuveta sifiso sami lesikhulu sekukhonta Nkulunku-
lu kute kube ngulapho ngitsatfwa! Ameni.

SIFUNDVO LESENGETIWE
1 Emakhosi 17:1

KUFUNDZA LIBHAYIBHELI NGEMALANGA LANGU-365 
Umbhalo walomuhla: Lukha 24, Johane 20-21

Umgcibelo, Lweti 16 YEHLISA LINETHI LAKHO

Lukha 5:4
Watsi kube acedze kufundzisa, watsi 
kuSimoni: “Ase uchubekele ekujuleni 
kwelwandle, nehlise emanetha enu, 
nibambe tinhlanti”.

Umbhalo walamuhla utsi “lahlelani 
emanetha enu”, hhayi inetha! Unga-
lokotsi ube neluhlwa lwetimali; kepha 
ngaso sonkhe sikhatsi yiba neluhl-
wa lwekukholwa. Asesibuke imphilo 
mbamba futsi siyekele kucabanga 
ngendlela umhlaba wetimali loseben-
ta ngayo.

Bantfu bemabhizinisi eliciniso baca-
la emabhizinisi ngaphandle kwemali 
lunyenti! Njengemntfwana waNku-
lunkulu lonekukholwa lokufanana 
nekwaNkulunkulu, imali kufanele yati 
likheli lakho! Kulamalanga ekugcina, 
umgomo lomkhulu kushumayela liVan-

geli etindzaweni letikhashane kakhulu. Nanobe liVangeli limahhala, 
tindlela tekulisakata tidzinga imali lenyenti.

EmaKhristu kufanele acabangele likusasa, aye etimakethe, ente em-
abhizinisi kute atfole imali lenyenti, futsi abonakale. Umusa sewentiwe 
watfolakala kute kuvele ematfuba ekutfola tindzawo letinyenti, kuh-
langanyela emisebentini leyehlukahlukene, kanye nekuba ngumbole-
kisi kunekuba ngumboleki!

Tfutfukisa kukholwa kwakho, wati kutsi Nkulunkulu unetindlela letinyenti 
tekufaka tigidzigidzi temadola engungwini yakho. Ngako-ke, khiphani 
emanethi enu kute nitfole imali lenkhulu kulomnyaka weLubisi Neluju!

KUGAGULWA KWESIPHROFETHO
Sikhatsi sami sesifikile, sikhatsi sami sekukhombisa inkhatimu-
lo yaNkulunkulu. Ngikhuphuka njengelusweti, ngilangatelela 
litfuba lelihle lelitawuletsa imali ngekwenta umsebenti lotsite! 
Ameni.

SIFUNDVO LESENGETIWE
Johane 21:6

KUFUNDZA LIBHAYIBHELI NGEMALANGA LANGU-365 
Umbhalo walomuhla: Imisebenti 1-3

Lisontfo, Lweti 17 KHUPHUKELA ETULU

Isaya 40:31
Kodvwa labetsembele kuSimakadze 
batfola emandla lamasha. Bayawukh-
uphuka ngemaphiko njengelusweti, 
bagijime bangaphelelwa ngemandla, 
bahambe bangadzinwa.

Kunetindzawo letitsite lapho sitsa sakho 
singeke sikhone kuphila kuto. Nang-
abe lusweti luhlasela inyoka, luyati kutsi 
iyashesha futsi iyakhona kuhamba kah-
le emhlabatsini. Lenyoka inekushesha 
lokukhulu futsi ayishintjashintji, nga-
ko-ke kulukhuni kuyishintja indlela lese-
benta ngayo! Ngako-ke, ngekuhlaka-
nipha, lolusweti lusebentisa likhono lalo 
lelikhetsekile lekutingela kute lubambe 
lenyoka bese luyakhuphuka luye etulu 
lapho khona umoya-mpilo, lobalulekile 
kute letinye tidalwa tiphile, ungekho. 
Ngekushesha nje, inyoka iyafa ngenca 

yekungabi nemoya wekuphefumula ngaphambi kwekutsi lenyoni ip-
hindze iwele phansi.

Sikhatsi sesifikile sekutsi niphakamise indlela lenilwela ngayo kuphila. 
Yenta imithantazo yakho ibe ngulencono kakhulu, wente umsebenti 
wakho wekushumayela ube ngulencono kakhulu, naka kuzila kwak-
ho kubemcoka. Nciphisa emandla esitsa ngekusihlukubeta inciphise 
umphefumulo waso, futsi uhlale ucabangisisa ngentfutfuko kute kud-
vunyiswe Nkulunkulu.

KUGAGULWA KWESIPHROFETHO
Ngitawukhuphuka ngetimphiko njengelusweti, ngibhukushe 
ngetulu kwetintsaba tekwehlulwa. Nginaletingilosi letikanye 
nami kulomsebenti, futsi ngitawuphakama ngetulu kwetimo 
egameni laJesu lelikhulu. Ameni.

SIFUNDVO LESENGETIWE
2 Khorinte 4:8

KUFUNDZA LIBHAYIBHELI NGEMALANGA LANGU-365 
Umbhalo walomuhla: Imisebenti 4-6



53

Umsombuluko, Lweti 18 LOKUHLANGANISIWE

Matewu 13:11 
Wabaphendvula watsi: Nine ninikiwe 
lwati lwetimfihlakalo tembuso welizulu, 
kodvwa bona abakanikwa.

Lenye yetintfo letijabulisako ngemoto 
lehlanganisiwe kutsi ingatishintja indlela 
yekusebenta nayisengwacweni. Timo-
to letihlanganisiwe tiyagucuka kan-
cane kancane tisuke ku-pethiloli tiye 
kugesi ngaphandle kwekuphazamise-
ka ekuhambeni kwawo. Nanobe ku-
netimoti letisebentisa gesi kuphela na-
letinye letisebentisa iphethiloli kuphela, 
timoto letihlanganisiwe tinato totimbili 
letimo.

Ungumuntfu lonemoya lophila emtim-
beni wakho longekhatsi. Wena usidal-
wa lesihlanganisiwe lesikwati kushintja 
emkhatsini wemihlaba lemibili. Nang-

abe loko lokubonako nalokuhlangabetana nako ekuphileni kwemve-
lo kungasebenti, nangabe ungakhuliswa emsebentini wakho, nang-
abe ungakhuliswa esikhundleni, bese wenyukela emntfwini wakho 
losendzaweni yemoya.

Loko lokusebenta kulomhlaba akusebenti kuwe. Wena uphila ngeti-
miso letehlukile. Kungani? Kungobe wena usidalwa lesiyingoti lesine-
makhono ekuhamba emkhatsini wemhlaba wemvelo kanye nemhla-
ba wemoya. Nyalo sesikhatsi sekutsi uyekele kukhuluma naNkulunkulu 
ngalesimo; esikhundleni saloko, khuluma nalesimo ngekutsi Nkulunkulu 
wakho unemandla kangakanani kulomnyaka weLubisi Neluju.

KUGAGULWA KWESIPHROFETHO
Ngesikhatsi sitsa sicabanga kutsi siyaphumelela ngekwem-
velo, ngishintja ngibe ngumoya lapho kuncoba kwami 
kucinisekile khona, ngelibito laJesu. Ameni.

SIFUNDVO LESENGETIWE
Lukha 8:10

KUFUNDZA LIBHAYIBHELI NGEMALANGA LANGU-365 
Umbhalo walomuhla: Imisebenti 7-8

Lesibili, Lweti 19 UBONANI

Matewu 6:22
Liso lakho lisibane semtimba wakho. 
Nangabe liso lakho likhanya, nem-
timba wakho wonkhe unekukhanya; 
kodvwa nangabe liso lakho linga-
boni kahle, nemtimba wakho wonkhe 
ubasebumnyameni.

Kubalulekile kutsi ucondze kutsi emehlo 
angumnyango wemoya nemphefu-
mulo. Loko lokubonako kuphakamisa 
sikhundla sakho. Liso liyakulawula loko 
lokwentako, ngako-ke yini loyibonako? 
Uyatibona yini njengemuntfu lonikela 
ngemali kute asekele uMbuso? Umn-
cobi wemiphefumulo? Nobe ngusom-
abhizinisi lophumelelako? Elija watjela 
Elisha kutsi nakangibona ngihamba. 
Elija bekangakhulumi ngekubuka tintfo 
ngemehlo enyama, kodvwa beka-
khuluma ngekubuka tintfo ngemehlo 
emoya.

Emehlo akho ayakhona kubona tintfo takamoya ngobe ayatibona 
tintfo takamoya tingakabonakali. Abrahama waba ngubabe wetive 
ngobe wakubona loko kamoya. Sintfo lesiyingoti kakhulu lesisetjen-
tiswa nguNkulunkulu kanye nasathane ngemehlo!

Likhono lelusweti lekubona tintfo letikhashane lulubeka ematfubeni, 
likhona kubona tintfo letikhashane ngalokuphindvwe kasishiyagalom-
bili kunekubona kwebantfu. Cala kubona ngemehlo akho akamoya. 
Nangabe uyakhona kukubona, ungakwati kukubamba. Tfola kwelas-
hwa emtimbeni wakho, emshadweni wakho, kutemnotfo wakho, 
ebhizinisini lakho nasemsebentini wakho, futsi nakanjani utawukutfola 
konkhe.

KUGAGULWA KWESIPHROFETHO
Ngibona kuphila kwekuchichima kanye nekwandza. Inhlal-
akahle ngeyami. Imali ita kimi nyalo! Ngibona umcebo utiswa 
kimi nyalo, egameni laJesu. Akabongwe Nkulunkulu!
 
SIFUNDVO LESENGETIWE
Lukha 11:34

KUFUNDZA LIBHAYIBHELI NGEMALANGA LANGU-365 
Umbhalo walomuhla: Imisebenti 9-10 

Lesitsatfu, Lweti 20 UNGULOPHUMELELAKO

Obadiya 17:17 
Kodvwa iNtsaba iSiyoni iyawuba ng-
cwele, kube ngulabasindzisiwe; indlu 
yakaJakobe iyawulidla lifa layo.

Ngalokuvamile, luhambo lolusuka 
eGibhithe luye eveni lesetsembiso 
belutsatsa emalanga langemashumi 
lamane. Nanobe kunjalo, ema-Israyeli 
acitsa iminyaka lengemashumi lamane 
ahambahamba ehlane. Ngiyaba-
bona bantfu bahambahamba baze 
bagcine bete lutfo, kodvwa Joshua 
waphendvuka waba ngumuntfu lona-
ko. Kwenta kwakhe kanjalo kwaletsa 
imiphumela kanye nentfutfuko.

Joshuwa akazange avumele ema-
phutsa akhe angesikhatsi lesendlulile 
kutsi amdvumate kucondza. Akazange 
ayekele kulwela live lesetsembiso. Un-

gavumeli lutfo kukuphambukise ekukhuleni kwakho ngekwakamoya.

Lamuhla, nginitjela ngekuphrofetha kutsi lenhlangano yenu itawulet-
sa imiphumela lebonakalako. Imetamo yakho angeke ikushiye ute 
lutfo. Angeke ube ngumhambuma kuloko lokutawenteka kuwe. An-
geke ubalwe emkhatsini walabo labangakaciniseki ngelikusasa labo. 
Nyalo ngikhuluma ngemandla aMoya Longcwele ngitsi: Emalanga 
enu ekuzulazula ningenanhloso asaphelile. Kusukela nyalo, kuhamn-
ba kwakho kutawuveta bufakazi lobubonakalako. Ucala kugcwalisa 
siphrofetho salomnyaka weLubisi Neluju!

KUGAGULWA KWESIPHROFETHO
Ngilincobile live, futsi sengibambe konkhe lenginako, an-
giphindze ngibe ngulonguphuyile. Lapho labanye bakutfola 
kumatima khona, ngitawuphumelela. NgingumKhristu lonike-
ta bufakazi lobuphelele lobunemandla kanye nekubusa! Ak-
abongwe Nkulunkulu! Ameni.

SIFUNDVO LESENGETIWE
Tihlabelelo 69:35

KUFUNDZA LIBHAYIBHELI NGEMALANGA LANGU-365
Umbhalo walomuhla: Imisebenti 11-12

Lesine, Lweti 21 UJUBA LOKUTAYELEKILE

Joshuwa 2:1
Joshuwa, umsa waNuni, wase utfume-
la tinhloli letimbili ngasense tisuka eS-
hithimu, watsi: “Hambani niyewuhlola 
lelo live kanye nelidolobha laseJeri-
kho”. Ngako-ke tahamba, tangena 
endlini yaRahabi, ingwadla, tafike ta-
lala khona.

Lalelani mine futsi, ungilalele kahle! 
Lona ngumnyaka weLubisi ne Luju, Si-
makadze lasinike wona. Akusilo liphut-
sa lelo; siphrofetho sesiphumile, futsi 
kufanele ulwe ngaso! Siphrofetho sikh-
ali lokufanele usisebentise kulemphi! 
Nangabe uhlala tikwe siphrofethweni 
sakho, imphi itawuchubeka iphikisana 
nelikusasa lakho!

Lamuhla ngiyavuma futsi ngiyame-
metela kutsi ningeke nihluleke lapho 
bobabe benu behluleka khona. An-

geke nivinjwe lapho kwavinjwa khona boyihlomkhulu. Angeke nivin-
jelwe ngendlela labo lebebangembili kwenu labevinjelwa ngayo. 
Angeke nihlangabetane netinsayeya letifana naleto bokhokho benu 
labahlangabetana nato. Angeke wente emaphutsa lafananako 
lavimba labo lebebangembili kwakho kutsi bafinyelele imigomo Nku-
lunkulu labefuna bayifinyelele kiyo. Loko lokwavimbela labanye, an-
geke kukuvimbele wena.

Ungumuntfu lowephula imitsetfo, lowephula imincele, lowewela 
imincele, lowenta tintfo ngendlela leyehlukile, ungumuntfu lonemand-
la kakhulu ngekwakamoya! Batjele utsi: “Ngitakuta ngente loko lok-
wentiwa ngulabo labangephambi kwami”. Amen!

KUGAGULWA KWESIPHROFETHO
Ngiphila imphilo leligcwele lubisi neluju nyalo naphakadze! 
Nangihamba, tingilosi tihamba nami; nangikhuluma, ngibona 
loko lengikushoko futsi kuliciniso. Kuphila kwami kugcwele 
bufakazi bekudvumisa Nkulunkulu! Ameni.

SIFUNDVO LESENGETIWE
Jakobe 2:25

KUFUNDZA LIBHAYIBHELI NGEMALANGA LANGU-365 
Umbhalo walomuhla: Imisebenti 13-14

Lesihlanu, Lweti 22 NGENELA KUDVUMISA

Hebheru 13:15 
Ngako-ke asihlale sinikela kuNku-
lunkulu ngaye umhlatjelo wekudvumi-
sa, lokusitselo setindzebe tetfu letivuma 
libito lakhe embikwebantfu.

Indlela yetfu yekukhonta Nkulunkulu, 
lokutitselo temlomo wetfu, ingumhlat-
jelo. Kudvumisa nekukhonta kucala 
ngesikhatsi lesitsite kodvwa akukafaneli 
kuphele. Kufanele  bantfu bachubeke 
badvumise ngobe kudvumisa Nku-
lunkulu kusento lesichubekako.

EBhayibhelini, Davide bekangumkhu-
lekeli lowati indlela yekujabulisa inhli-
tiyo yeNkhosi yakhe, futsi Nkulunkulu 
watsi uyamtsandza. Kukhonta kwenta 
Nkulunkulu asondzele kuwe, ngobe liVi 
laNkulunkulu litsi uhlala endvumisweni 
yebantfu bakhe.

Buhle bekukhonta kutsi kukwenta usondzelane naNkulunkulu, futsi uve 
kushaya kwenhlitiyo yakhe. Njengobe ukhonta Nkulunkulu, uba sed-
vute nawe. Njengobe ukhonta Nkulunkulu, bufakazi buba yintfo sibili. 
Nangabe Nkulunkulu akhontwa futsi advunyiswa, kuba nekuhlang-
anyela ngekwakamoya: iminikelo lephuma emlonyeni wakho iyakhu-
phuka, netibusiso letivela kuNkulunkulu tiyehla.

Kukhonta kwebantfu kunendzima lekhetsekile enhlitiyweni yaNku-
lunkulu, futsi kute letinye tidalwa letingaba nayo. Chubeka ukhonte 
uphindze udvumise Libito leNkhosi, futsi tinkinga takho titawucedvwa 
ngeLibito laJesu lelinemandla.

KUGAGULWA KWESIPHROFETHO
Ngitawudvumisa ngikhonte Nkulunkulu wami, kuphila kwa-
mi konkhe, umphefumulo wami wonkhe, nako konkhe leng-
ingiko! Akabongwe Nkulunkulu! Ameni.

SIFUNDVO LESENGETIWE
Tihlabelelo 119:108

KUFUNDZA LIBHAYIBHELI NGEMALANGA LANGU-365
Umbhalo welusuku: Jakobe

Umgcibelo, Lweti 23 NIFANA NAKHRISTU

1 Khorinte 15:57 
Kodvwa akabongwe Nkulunkulu los-
inika kuncoba ngeNkhosi yetfu Jesu 
Khristu.

Emandla ebuKhristu atfolakala 
emandleni njengentfo leyehlukani-
sa bantfu. Inkholo yebuKhristu ayisiyo 
inkholo, kodvwa buhlobo umuntfu la-
nabo naNkulunkulu. Inkholo ifuna ku-
sondzela kuNkulunkulu ngekwesaba in-
tfukutselo yakhe. Nguloko lokwehlukile 
ebuKristwini, ngobe siyati kutsi sikhonta 
Nkulunkulu lonelutsandvo, lonakeke-
lako nalohawukelako, lowasebenti-
sa emandla akhe kute asite bantfu. 
Ngobe ngesikhatsi sisetoni, Krestu was-
ifela. Ase nibuke lutsandvo lolungaka 
Babe lasinike lona kutsi sibitwe ngekutsi 
sibantfwana baNkulunkulu.

Anitalwanga ngekutsandza kwenyama nome kwentsandvo yend-
vodza, kodvwa natalwa nguMoya Longcwele. Nguloku lokwehlukile 
lokwenta kutsi nihluke. Nitidalwa letisha kuKhristu, nisemhlabeni kod-
vwa ningesibo balomhlaba. Uyincenye yesive lesingatiwa lesenta 
intsandvo yaso itfolakale emhlabeni. Awusaphili imphilo lephasi futsi 
lebutsakatsaka, kodvwa uphila imphilo yekubusa, yemandla kanye 
neyekutfutfuka.

Phila imphilo yakho njengemncobi kanye nemholi. Ningemakhosi, futsi 
yenta njengawo kulomnyaka weLubisi Neluju!

KUGAGULWA KWESIPHROFETHO
Ngiyahamba, ngikhuluma, ngiyashukuma, futsi ngikuKhristu 
Jesu! Kute lokulahlekile nalokushodako. Ngiphelelisiwe kuJe-
su! Amen

SIFUNDVO LESENGETIWE
Roma 8:37

KUFUNDZA LIBHAYIBHELI NGEMALANGA LANGU-365
Umbhalo walamuhla: Imisebenti 15-16

Lisontfo, Lweti 24 UPHELELISIWE

Efesu 1:13
Kulenetsembela kuye, neva nelivi leli-
ciniso, liVangeli lekusindziswa kwenu, 
nakholwa nguKhristu, nabekwa 
luphawu ngaye ngaMoya Longcwele, 
lowetsenjiswa nguNkulunkulu.

Ngesikhatsi umphrofethi Samuweli 
agcoba Davide kutsi abe yinkhosi ya-
ka-Israyeli, Moya waNkulunkulu wehle-
la etikwaDavide (1 Samuweli 16:1-13). 
ETestamenteni leliSha, Moya waNkhu-
lunkhulu uchazwa ngekutsi nguMoya 
lesipheleliswe ngawo kuze kube lilanga 
lekuhlengwa (Efesu 4:30). Ngako-ke, 
Davide wagcotjwa kutsi abe yiNkhosi, 
futsi umoya lowenta umsebenti weku-
ba luphawu wakhululwa kuye. Aka-
zange agcine ngekutfola emafutsa 
esihlalo sebukhosi, kodvwa waphindze 
watfola neluphawu lolwamenta wan-

gatsintfwa.

Ungesabi. Ungehluleki kulala ngenca yemachinga esitsa. Ungesabi 
emacebo asathane. Emabhizinisi akho, umsebenti wakho, bantfwana 
bakho, timali takho, umsebenti wakho wekushumayela, umndeni wak-
ho kanye nekuphila kwakho sekuphelelisiwe! Ngobe lowo lokhululwe 
yiNdvodzana yeMuntfu, ukhululekile sibili.

Nkulunkulu uyakwati wena; libito lakho libhalwe etandleni takhe, fut-
si ukucondzile. Kute lokutakulimata nobe kukubhubhise. Ngako-ke, 
yenta Sathane abaleke futsi utijabulise kakhulu, ngobe uphelelisiwe! 
Akabongwe Nkulunkulu!

KUGAGULWA KWESIPHROFETHO
Kuphila kwami nyalo kukuKhristu, kupheleliswe ngamoya 
longcwele; kute longangitsintsa; kute lengingabulawa ngako. 
Ameni.

SIFUNDVO LESENGETIWE
Galathiya 3:14

KUFUNDZA LIBHAYIBHELI NGEMALANGA LANGU-365
Umbhalo walomuhla: Galathiya 1-3

Umsombuluko, Lweti 25 IMICIBISHOLO 
YEKUTHANDAZA

Filiphi 4:6 
Ningakhatsateki ngalutfo, kodvwa 
kuko konkhe [tonkhe timo] ticelo tenu 
atatiwe nguNkulunkulu, ngekukhuleka 
nekuncusa kanye nekubonga.

Udzinga emathulusi latsite kute utfut-
fukise buhlobo bakho naNkulunkulu 
ngemthantazo. Khumbula kutsi umthan-
tazo awukentelwa kutsi utfole lwati ko-
dvwa ufunelwa kuceceshwa. Kufanele 
ucondze kutsi umthantazo uhambisana 
nekuhlela. Umthantazo uletsa kudvu-
mateka ngenca yekungahleleki kahle.

Njengobe ungacondziswa nguMoya, 
kudzingeka uhlele indlela lotawuthan-
taza ngayo. Tibute kutsi iyini injongo 
yemthandazo. Lungiselela emaphuzu 
emthantazo wakho ngaphambi kwe-
kutsi uthantaze kute kutsi nangabe up-
hendvulwa, utawubona kutsi imithan-
tazo yakho iphendvuliwe.

Ngaletinye tikhatsi, kufanele uzile kudla ube usebentisa emandla 
emthandazo. Umsebenti webuKhristu unetabelo letehlukehlukene, futsi 
udzinga emandla emthantazo kanye nekuzila kudla kute ufeze tabelo 
takho.

Umthantazo kanye nekukholwa kuhambisana kakhulu, ngako-ke 
nawuthantazela lemoto, lendlu, umsebenti, nobe umshado, ciniseka 
kutsi usebentisa kukholwa lokufanana nekwaNkulunkulu lokutakuvikela 
loko lokuthandazelako. Umthantazo uletsa kuhlangana lokumnandzi 
naMoya loNgcwele, ngako-ke hlala ulindzele kutsi Nkulunkulu akhulume 
nawe ngesikhatsi sakho sekuthandaza.

KUGAGULWA KWESIPHROFETHO
Nangithantaza, lizulu liyangiphendvula. Ngime lapho kuhlan-
gana khona bukhosi baNkulunkulu nebuntfu futsi ngisebentisa 
emandla kanye nekubusa ngekuthandaza egameni lelikhulu 
laJesu! Ameni.

SIFUNDVO LESENGETIWE
Daniel 6:10

KUFUNDZA LIBHAYIBHELI NGEMALANGA LANGU-365
Umbhalo walomuhla: Galathiya 4-6

Lesibili, Lweti 26 NGETINSUKU LETINTSATFU

1 Khorinte 15:4
nekutsi wembelwa, wabuye wavuswa 
kulabafile ngelilanga lesitsatfu, njen-
galoku yayivele ishito imiBhalo.

Nanobe bekunetimpikiswano mayela-
na nebuNkulunkulu baJesu, Jesu 
bekadzinga emalanga lamatsatfu 
kuphela kute akhombise labo leb-
ebamphikisa kutsi unguNkulunkulu 
losemtimbeni wenyama; emalanga 
lamatsatfu bekanele kutsi akhombise 
umehluko emkhatsini webuntfu baKhe 
kanye nebuNkulunkulu baKhe, futsi loko 
wakwenta ngendlela lenhle!

Yonkhe imimangaliso Jesu layenta 
ayizange ibenelise labo labebangak-
holelwa kutsi Jesu unguMesiya, kwaze 
kwaba ngulapho Jesu abetselwa esi-
phambanweni, afa, angcwatjwa, futsi 
avuswa ekufeni, konkhe loku kwenteka 
emalangeni lamatsatfu; base bayak-

holelwa kutsi Jesu unguMesiya sibili.

Jesu wenta kutsi tintfo tenteke ngendlela lephakeme. Lendlela yekubo-
na kutsi ungubani mbamba beyingakaze isetjentiswe. Umuntfu angafa 
bese uvuswa ngulomunye umuntfu, kodvwa kute umuntfu lowake wa-
tivukela yena ekufeni.

EmaKhristu lamanyenti aka khetsi lokusetulu bese ayahluleka; kodvwa 
akhetsa lokuphansi bese ayaphumelela! Fundza kufinyelela imigomo 
lephakeme ekuphileni. Beka imigomo lephakeme emndenini wakho, 
emsebentini wekushumayela, kubantfwana bakho, kutemnotfo, kanye 
nasemisebentini lofuna kuyenta. Nkulunkulu unemandla lamakhulu. 
UnguNkulunkulu lonetintfo letinyenti. Yetsembela kuye, futsi utawuku-
phumelelisa!

KUGAGULWA KWESIPHROFETHO
Ngibuke etulu kute ngitfole umklomelo wekubitwa kwami. Ku-
lomncintiswano, ngitawuncoba! Ameni.

SIFUNDVO LESENGETIWE
Hoseya 6:2

KUFUNDZA LIBHAYIBHELI NGEMALANGA LANGU-365
Umbhalo walamuhla: Imisebenti 17

Lesitsatfu, Lweti 27 NAMATSELA EVINI

Johane 1:1 
Ekucaleni Livi abekhona, Livi abenaN-
kulunkulu, Livi abenguNkulunkulu.

Tonkhe timangaliso tisekelwe eVini 
laNkulunkulu! Nasishumayela liVi laNku-
lunkulu, asikwenti loko ngenjongo ye-
kutsi sishumayele kuphela, kodvwa sifu-
na kukhombisa emandla alo.

Sathane angeke abitwe ngekutsi sitsa 
saNkulunkulu ngobe Nkulunkulu mkhu-
lu kakhulu. Kute titsa lanato, njengobe 
umhlabeli akubeka kucace kuTihla-
belelo 110:1: INkhosi yatsi eNkhosini 
yami: ‘Hlala ngesekudla sami, ngize 
ngibeke titsa takho ngaphansi kwetin-
yawo takho.’ Asewucabange nje Nku-
lunkulu lomangalisako anesitsa lesin-
cane! Ngesikhatsi kunemphi ezulwini, 
Nkulunkulu abesolo ahleti esihlalweni 

sakhe sebukhosi ngesikhatsi Mikhayeli kanye naletinye tingilosi balwa 
nasathane.

Ukhonta Nkulunkulu lomkhulu longakubusisa kakhulu! Kwenteka nyalo 
njengobe ufundza lomlayeto wesiphrofetho. Nkulunkulu wakhuluma, 
kwase kuba njalo. Watsi: “Akube khona kukhanya”. futsi kwaba njalo. 
Ngako-ke, lamuhla ngitsi: Kuphila kwakho kutawuba nekuphumelela! 
Tfola kunambitseka lokumnandzi kwelubisi neluju nyalo, egameni le-
likhulu laJesu, amen!

KUGAGULWA KWESIPHROFETHO
Ngingulomunye webantfu Labasebentisa Livi. Injabulo yami 
ivela eVini ngobe ngiyati kutsi liyasebenta! Nginamatsela eVi-
ni, futsi ngibuya netiphrofetho! Akabongwe Nkulunkulu! Ame-
ni.

SIFUNDVO LESENGETIWE
1 Johane 1:1-2

KUFUNDZA LIBHAYIBHELI NGEMALANGA LANGU-365
Umbhalo welusuku lwetfu: 1 & 2 Thesalonika

Lesine, 28 Lweti UCHUBEKA NJANI

Tihlabelelo 42:1 
Njengenyamatane ilangatelela kuge-
leta kwemanti, kanjalo nemphefumulo 
wami ulangatelela wena, Nkulunkulu.

Intfutfuko ingalinganiswa ngetindle-
la letinhle nobe letimbi endzaweni 
yemoya. Sihlale sihlaselwa ngebuch-
wephasha lobusha, futsi sathane use-
bentisa lobunye balobuchwephesha 
lobusha kute avete futsi atfutfukise 
tinhloso takhe. Ngako-ke, kulamalan-
ga ekugcina, kufanele ulambele tintfo 
taNkulunkulu.

Indlala ibita kubeketela. Umthandazo 
wakho wemalanga onkhe kufanele 
ube kutsi Nkhosi, tsatsa konkhe; vele 
ungiphe kukulambela! Loko lokulam-
belako ngiko lokuncuma kutsi utawu-
lamba kangakanani. Lambela tintfo 

letiphatselene naNkulunkulu, lambela umsebenti wekushumayela, 
lambela kuncoba imiphefumulo leminyenti.

Nobe ngabe yini longayifuni, unemandla etikwako. Nangabe ulam-
bele kakhulu tintfo takamoya, uba ngumuntfu lonemandla kanye ne-
muntfu wemphi!

Yenta imitamo yekulwisana nemimoya lemibi. Ungadzinwa kuthan-
taza kanye nekwenta umsebenti wekushumayela. Hlanganyela nga-
lokugcwele kuko konkhe iNkhosi lekwentako kulamalanga ekugcina, 
futsi kuncoba kwakho kutawubonakala kubo bonkhe bantfu!

KUGAGULWA KWESIPHROFETHO
Inshisekelo yeNkhosi ingidlile, futsi ngitsengiswe ngenca yaJe-
su. Kuphila kwami kukuKhristu kugcwele injabulo nekuthula. 
Ngitawuchubeka ngifakaze ngelibito laJesu lelinemandla! 
Amen!

SIFUNDVO LESENGETIWE
Tihlabelelo 119:20

KUFUNDZA LIBHAYIBHELI NGEMALANGA LANGU-365
Umbhalo walomuhla: Imisebenti 18-19

Lesihlanu, Lweti 29 UWEHLULILE UMHLABA

1 Johane 5:4
Ngobe wonkhe umuntfu lotelwe 
nguNkulunkulu uwuncobile umhlaba. 
Lokukujabula kwetfu lesincoba ngako 
umhlaba: kukholwa kwetfu.

Phindza naku lokulandzelako noma 
ngabe ukuphi: Ngitalwe nguNkulunku-
lu, futsi ngiwuncobile umhlaba. Inkhulu-
mo yami iyincobile imicabango lemibi. 
Kuphila kwami kuKhristu kuyachubeka. 
Kweswela kukhashane nami. Nging-
umncobi hhayi umuntfu lohluphekile, 
futsi ngiphila imphilo legcwele tibusiso 
taphakadze! Akabongwe Nkulunkulu!

LiBhayibheli alisiyo incwadzi yetenkho-
lo. Liliciniso leliphatsekako ekuphileni 
kwakho. Kungako ngitsi jabulani; liVi 
liyasebenta! Kuphila kwakho kufanele 
kukhombisa kutsi utawutfola tibusiso ta-

phakadze kuKhristu. Tinso takho kufanele tisebente kahle. Inhlitiyo yak-
ho kufanele ikhiphe ingati kahle. Emehlo akho kufanele abone kahle; 
akukafaneli ehluleke kubona. Tonkhe titfo temtimba wakho kufanele 
tivumelane neliVi laNkulunkulu. Emabhizinisi akho kufanele achume. 
Imali kufanele ifike kuwe ngekuyibita kwakho. Buphuya akusilo lifa lak-
ho laphakadze.

LiVangeli lesilishumayelako letindzaba letimunandzi likukhulula ebu-
phuyeni likwente ucebe. Liciniso lekutsi ufundza loku lamuhla lisho kutsi 
kukhona lokuhle lokwentekako kuwe. Namuhla utfola kuguculwa loku-
mangalisako, ngako jabula!

KUGAGULWA KWESIPHROFETHO
Ngatalwa nguNkulunkulu, futsi angeke ngehluleke. Nging-
umncobi, ngobe kuncoba nguloko lengikwentako. Ameni.

SIFUNDVO LESENGETIWE
1 Johane 4:4

KUFUNDZA LIBHAYIBHELI NGEMALANGA LANGU-365
Umbhalo losetjentiswa lamuhla: 1 Khorinte 1-4

Umgcibelo, Lweti 30 KUVIKELWA YIMALI 

Taga 10:15 
Umcebo wemuntfu lonjingile ufanana 
nelidolobha lakhe lelicinile; kodvwa 
kubhubha kwalabahluphekile kusebu-
phuyeni.

Bantfu labanyenti, ikakhulukati 
emaKhristu, banembono lowehlukile 
ngemali kanye nemcebo. Yetama 
kucondza kutsi buphuya busikhali! Bu-
phuya bubulala bantfu, kodvwa nang-
abe buphuya buhlasela labanjingile, 
labanjingile basebentisa imali njen-
gendlela yekutivikela. Nobe kunjalo, 
nangabe buphuya buhlasela bantfu 
labaphuyile, kuba bete imali yekutiv-
ikela; ngako-ke, kuba nemiphumela 
lemibi.

Lamanye emaKhristu asacabanga 
kutsi kuba ngcwele kusho kuba mpofu 

nekuphila imphilo lelibele. Loku akukalungi, kodvwa kuphindze kube 
yingoti, ngobe kungabikhona kwemali kungakuletsela kufa!

NjengemKhristu, kufanele ube nesimo sengcondvo kanye nelikho-
no lekutfola imali kute usekele uMbuso futsi uvikele umndeni wakho, 
umshado wakho, lisontfo kanye nelidolobha lakho ekuhlaselweni bu-
phuya. Imali ikuniketa sikhatsi sekuthandaza kuNkulunkulu. Ngako-ke, 
tilungiselele kumelana nesitsa hhayi nje ngemithandazo kuphela ko-
dvwa nangemandla etemnotfo kute ube nemtselela kulomhlaba 
wekugcina ngeLibito laJesu!

KUGAGULWA KWESIPHROFETHO
Angivumi kucindzetelwa buphuya. Ngitivikela mine kanye 
nemndeni wami ngemali. Ngitfola lokunyenti kute ngente um-
sebenti weMbuso utfutfuke. Imali yami ibusisiwe, futsi ngiham-
ba ngekutfutfuka kanye nangekulungiselelwa nguNkulunkulu. 
Amen!

SIFUNDVO LESENGETIWE
Taga 18:11

KUFUNDZA LIBHAYIBHELI NGEMALANGA LANGU-365
Umbhalo walomuhla: 1 Khorinte 5-8

Lisontfo, Ingongoni 1 KHOHLWA TINTFO 
LETINGEMUVA

Filiphi 3:13-14 
Bazalwane, angisho kutsi sengikubam-
bile; kepha kunye lengikwentako: 
Ngikhohlwa lokungemuva, ngitelulele 
kulokusembili.

Lokunye lokuvimbela bantfu baNku-
lunkulu kutsi batfole imiphumela leb-
onakalako, kutsi bayahluleko kushi-
ya lokwenteke ngemuva ekuphileni 
kwabo. Angati kutsi bangakhi bantfu 
lengike ngahlangana nabo labalwisa-
na naloku. Lelithulusi lelisebentako la-
sathane licinisekisa kutsi umuntfu ugcin-
wa esikhwameni sesikhatsi lesigcwele 
tonkhe tintfo letendlulile - lokuhle, loku-
bi, lokwesabekako, yebo, lingemuva 
linalo kuhle nalokubi. Ngitawuchaza.

Uke wababona yini bantfu labatig-
cabha ngetintfo labatifezile esikhat-

sini lesendlulile? Batawutsi tintfo letifana nekutsi, “bengikadze ngine-
mandla!” Nobe utsi: “bengingumncobi waloko naloko eminyakeni 
lengemashumi lamabili leyendlulile”, kusho kutsini loko? Kwenta loko 
lokwentiwa kahle kakhulu esikhatsini lesengcile. Kukugcina usendza-
weni yinye futsi kukuvimbela kutsi uchubeke utfutfukele etintfweni le-
tinkhulu!

Kusukela lamuhla kuchubeke, ungavumi kuhlushwa ngemaphutsa 
nobe lokufeziwe esikhatsini lesendlulile. Finyelela lokunyenti lokungem-
bili! Kunemklomelo lomkhulu losembili, kodvwa kwekucala-khohlwa 
tintfo letisemuva!

KUGAGULWA KWESIPHROFETHO
Umlandvo wami usendzaweni lengiyo-  esikhatsini lesendlu-
lile! Kusukela lamuhla ngitawuphumelela kakhulu kunaloku 
lengake ngakwenta, futsi kute lokubi lokwenteke esikhatsini 
lesendlulile lokutakuba yincenye yelikusasa lami, egameni 
laJesu! Ameni.

SIFUNDVO LESENGETIWE
Isaya 43:18

KUFUNDZA LIBHAYIBHELI NGEMALANGA LANGU-365
Umbhalo losetjentiswa lamuhla: 1 Khorinte 9-11

Umsombuluko, Ingongoni 2 TIPHATSE KAHLE

1 Thimothi 3:15
kodvwa ngisho nome ngingahle 
sikhatsi lesidze, ngentela kutsi wati kut-
si kufanele utiphatse njani emndenini 
waNkulunkulu, longilo libandla laNku-
lunkulu lophilako, insika nesisekelo se-
liciniso.

Umbhalo wekucala walamuhla uk-
hombisa kutsi kunendlela letsite yekuti-
phatsa lekulindzeleke kutsi sibe nayo 
endlini yaNkulunkulu. Ngulokufanele 
kwentiwe ngiwo onkhe emaKhristu. 
Uyabona, sibitwa ngekutsi singemak-
hosi nebaphristi, ngako-ke, sibitelwe 
kutsi sitiphatse ngendlela lekhombisa 
kuhlonipha Nkulunkulu wetfu lesime-
metelako.

Bazalwane nabodzadzewetfu, nan-
ichubeka nitfutfuka ngekwakamoya, 

niyekela kwenta tintfo letimbi. Uyayekela kuba ngulomuntfu lobewun-
guye - uba ngumuntfu loncono! Ngekushesha, uyati kutsi tento takho 
atilungi, uyati kutsi indlela logcoka ngayo emasontfweni ayikalungi, 
uyati nekutsi indlela lokhuluma ngayo nalabanye ayikalungi - loko 
kuhlonipheka, kuhlonipheka lokuvela ngekubitwa ngaKhristu.

Kusukela lamuhla, phikelela kwenta ncono endleleni lotiphatsa ngayo 
kanye nendlela loletsa ngayo Khristu kulabanye.

KUGAGULWA KWESIPHROFETHO
Njengobe ngiyiNkhosi kanye nemPhristi waNkulunkulu losetik-
wako konkhe, ngikhuluma ngetintfo letinsha lengifuna kutenta. 
Ngitawumelela Khristu kancono ngetindlela tonkhe, halleluya!

SIFUNDVO LESENGETIWE
Roma 1:9

KUFUNDZA LIBHAYIBHELI NGEMALANGA LANGU-365
Umbhalo walomuhla: 2 Khorinte 12-14

Lesibili, Ingongoni 3 BUPHI BUFAKAZI

Johane 14:15
Naningitsandza, nitawugcina imiyalo 
yami.

Lutsandvo alulukhuni ngendlela bant-
fu labacabanga ngayo. Ngalamanye 
emagama, kusho kutsi indlela lova 
ngayo ibonakala ngendlela lowenta 
ngayo.

Na kukhulunywa ngaNkulunkulu, kuk-
hombisa kutsi uyamtsandza, kwen-
ta loko lakushoto, uvete lutsandvo 
lwakhe, kanye nebuntfu bakhe. Kuph-
ila kwakhe kanye nemvelo yakhe kini - 
kulunga kwakhe kini - akenti nje kuphe-
la kutsi kuphila lokulungile kube yintfo 
lengenteka kodvwa kuphindze kube 
melula.

Ungamjabulisa Nkulunkulu malanga 
onkhe ngaphandle kwekuhlupheka. Labanyenti bacabanga kut-
si nangabe uhlabela ingoma lenhle yekudvumisa ngenhlitiyo yakho 
yonkhe ngesikhatsi uzila, ukhale futsi ube nemiva lebuhlungu, usuke 
ukhombisa lutsandvo ngaNkulunkulu. Bufakazi, ngekusho kweliVi, bu-
melula - kuphila ngeliVi; loko kubufakazi bekutsi umtsandza mbamba!

Kungani ungachubeki nekuphila imitsetfo netetsembiso taNkulunkulu 
lamuhla? Loko kungakhombisa kutsi uyamtsandza!

KUGAGULWA KWESIPHROFETHO
Ngilandzela onkhe emavi lashiwo yiNkhosi yami Nkulunkulu 
Jehova, kute ngikhombise lutsandvo lenginalo Ngaye. Imiyalo 
yakhe ingumtfombo wekuphila kwami, futsi ngiyajabula kutsi 
nginelibito lakhe! Ameni.

SIFUNDVO LESENGETIWE
2 Johane 1:6

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Khorinte 15-16

Lesitsatfu, Ingongoni 4 INJABULO YAPHAKADZE

Tihlabelelo 16:11
Uyawungifundzisa indlela yekuphila, 
khona ngitewujabula embikwakho. 
Ngasesandleni sakho sangesekudla 
kunekujabula phakadze naphakadze.

BuKhristu abusiyo intfo lejabhisako. 
Ngalokwehlukile kuloko lokucatjangwa 
live, kutsi buhlobo naNkulunkulu buy-
ajabhisana.

Ase uphindze uwufundze lombhalo 
longenhla. Kuyasho kutsi ebukhone-
ni baNkulunkulu, uyakucondziswa 
kuto tonkhe tindlela lotitsatsako, kute 
emaphutsa lentiwa, akupheli lapho! 
Kunekujabula lokugcwele kanye nen-
jabulo lengapheli! Ase ungitjele, buhlo-
bo naNkulunkulu bungaba njani yintfo 
lengenamsebenti nalengasho lutfo? 
Ungatihlanganisa njani nebantfu la-

babi labafuna injabulo yalomhlaba? Khumbulani tintfo letijabulisako 
letentiwe bantfu letiphila kwesikhashana futsi letiletsa kutisola lokukhu-
lu. Kuba sedvute naNkulunkulu kukuletsela injabulo lenkhulu - kuphila 
lokumnandzi nalokute tinkinga!

Kusukela nyalo, yenta buhlobo bakho naNkulunkulu bube yintfo leb-
aluleke kakhulu ekuphileni kwakho. Fundza liVi laNkulunkulu ngekuti-
misela lokukhulu. Tsatsa sikhatsi sekuthantaza onkhe malanga futsi 
ujabulele injabulo yaphakadze ngesikhatsi saKhisimusi nangemuva 
kwaloko!

KUGAGULWA KWESIPHROFETHO
Ngiphila imphilo lejabulisako ngekukholwa kuKhristu! Kudz-
inwa, kungakhululeki, kweswela kanye nekudideka akusiyo 
futsi angeke kube yincenye yemphilo yami, egameni laJesu! 
Ameni.

SIFUNDVO LESENGETIWE
Jobe 36:11

KUFUNDZA LIBHAYIBHELI NGEMALANGA LANGU-365
Umbhalo losetjentiswa lamuhla: 2 Khorinte 1-4

Lesine, Ingongoni 5 KUPHILA KWAMI 
LOKUKHANGISAKO

1 Phetro 2:9 
Kodvwa nine nibeluhlanga lolukhet-
siwe, nibaphristi bebukhosi, sive les-
ingcwele; nibantfu baNkulunkulu 
kumemetela imisebenti lemihle yaNku-
lunkulu. Nguye lowanibita naphuma 
ebumnyameni nangena ekukhanyeni 
kwakhe lokumangalisako.

LomBhalo unemandla kakhulu, Nku-
lunkulu akabongeke! Niyabona yini kut-
si loku kusho kutsini bobhuti nabodza-
dze? Kulungile, asikuchaze: Nkulunkulu 
weta afuna wena ngalokucondzile, 
ngeligama, wakutfola emkhatsini web-
umnyama kute akuletse ngaphandle 
kwalomkhatsi lomnyama lowawukuge-
geletile wakuletsa kuye -  ekukhanyeni 
kwakhe! Maye, umusa longaka!

Ungatiphatsa njani njengabo bonkhe 
bantfu nangabe bumnyama sebususiwe kuwe? Kukhona yini kugula 
lokungahlala kuwe, kodvwa uphila ekukhanyeni kwaNkulunkulu? Un-
gatihlanganisi nelive lelingaketsembeki. Uke weva yini bantfu base-
bentisa inkhulumo levamile letsi ‘imphilo yami iyakhangisa’? Uma 
nje basaphila ebumnyameni, abasibo bantfu labakhanya bha; tsine 
siyakhanya! Wonkhe umuntfu lowemukele iNkhosi Jesu Khristu usuke 
ebumnyameni futsi nyalo uhlala ekukhanyeni kwaNkulunkulu.

Ubitelwe kutsi ukhombise futsi wabelane nelive ngalokukhanya lokufa-
nako lowakuzuza njengelifa kuKrestu! Kwente loko lamuhla!

KUGAGULWA KWESIPHROFETHO
Ngiphila ekukhanyeni kwaNkulunkulu lokumangalisako fut-
si loko kungenta ngibe ngumuntfu lowehlukile. Lamuhla 
ngimi lotawuncoba futsi ngeke ngitsatse lokunye lokungetulu 
KUNCINISWA! Ameni.

SIFUNDVO LESENGETIWE
Filiphi 2:15-16

KUFUNDZA LIBHAYIBHELI NGEMALANGA LANGU-365
Umbhalo welusuku: 2 Khorinte 5-9

Lesihlanu, Ingongoni 6 NGIVUTSA EMALANGABI

Hebheru 1:7
Mayelana netingilosi watsi: “Nkulunku-
lu wenta tingilosi takhe tibe yimimoya, 
netinceku takhe tibe ngimililo”.

Kufika sikhatsi lapho khona njengelik-
holwa ungasawubiti umlilo kutsi wehle, 
kodvwa UKHANGA UMLILO, bese UBA 
NGIWO!

Uke watibona yini timphahla, nobe tint-
fo,nobe lokungemanti lokubhalwe kut-
si kuyavutsa? Nawutibuka, tibonakala 
sengatsi atinangoti nakancane. Kepha 
imvelo lengito letimphahla tibonakala 
uma kucalwa umlilo lomcane. Tisheshe 
tiwutsatse umlilo!

Lena yimvelo lengiyo yenceku yaNku-
lunkulu. Senentiwe nabangemalanga-
bi emlilo! Ngesikhatsi uvuka lamuhla 

ekuseni futsi utibuka esibukweni, kungenteka kutsi ubukeka ulungile, 
kodvwa nakuvela sidzingo, uba ngumlilo; ungeke umiswe lutfo!

Kute lokungema endleleni yemalangabi akho lamuhla. Nentiwe kut-
si nibe ngemalangabi emlilo. Kusukela lamuhla, umhlaba wonkhe 
utakubukela uvutsa umlilo wekukholwa kwakho kuKhristu!

KUGAGULWA KWESIPHROFETHO
Nkulunkulu wami ungente ngaba ngumlilo lovutsako; ngin-
gentani nje? Ngikhuluma nyalo kutsi imphilo yami itawuvutsa 
kakhulu kuNkulunkulu futsi ngimletsele ludvumo kuto tonkhe 
tindzawo, ngelibito laJesu! Ameni.

SIFUNDVO LESENGETIWE
Tihlabelelo 104:4

KUFUNDZA LIBHAYIBHELI NGEMALANGA LANGU-365
Umbhalo walomuhla: 2 Khorinte 10-13

Umgcibelo, Ingongoni 7 KUPHILA LIVI

Hoseya 4:6
Sive sami siyabhujiswa ngenca ye-
kweswela lwati. Ngobe wena waphika 
lwati,
Ngako-ke nawe ngitakulahla, ungabi 
ngumphristi wami; njengobe sewuk-
hohliwe umtsetfo waNkulunkulu wak-
ho, nami ngitawukhohlwa bantfwa-
bakho.

KunemaKrestu lafundza lomlayeto la-
muhla langenankinga yekukholelwa 
kutsi njengebantfwana baNkulunku-
lu, akukafaneli bacindzetelwe ngu-
sathane, kodvwa bahlangabetana 
nekuhlaselwa kanye nekuphatfwa 
ngusathane onkhe malanga. Bakholel-
wa kutsi akukafaneli bagule, nanobe 
kunjalo, bahlala bagula. Bayati kutsi 
kuthula nenjabulo kulifa labo, kodvwa 
abakwati kubala kutsi bake balale 
kamnandzi kangakanani, balele nge-

kuthula nobe bajabulele sikhatsi lesimnandzi ekhaya labo. Banaketfu 
nabodzadzewetfu, leli liphutsa lelikhulu kakhulu, futsi nayi indlela yeku-
lungisa ngekusebentisa timiso letimbili letilula.

Kwekucala, kufanele ulicondze kahle liVi laNkulunkulu. Ungalaleli 
ngobe nje ufuna kuva nobe ufundze ngobe nje ufuna kufundza -  ye-
tama kulicondza! Kwesibili, nangabe emavi akho angavumelani neliVi 
laNkulunkulu, indlela lophila ngayo itawukhombisa loko lokusenhlitiy-
weni yakho. Angeke ukhulume liVi futsi wente loko lokufunwa yinya-
ma. Labanye bakutfola kulukhuni ngobe abaticondzi letintfo letimelu-
la. Condza liVi futsi uphile ngekuvumelana nalo. Ningabi nemkhuba 
wekwenta lokuphambene nemithandazo yenu. Tfola lwati lweliVi 
laNkulunkulu lamuhla futsi uphile ngekuvumelana nalo!

KUGAGULWA KWESIPHROFETHO
Nobe ngabe ngukuphi kuyenga kwasathane lokuhlose kuced-
za kukholwa kwami kucedvwa liVi laNkulunkulu kimi egameni 
laJesu! SEKWENTEKILE! Ameni.

SIFUNDVO LESENGETIWE
Joshuwa 1:8

KUFUNDZA LIBHAYIBHELI NGEMALANGA LANGU-365
Umbhalo walamuhla: Roma 1-3



73

Lisontfo, Ingongoni 8 KUFANELE YINI?

Makho 8:36-37
Ngobe kuyawumsita ngani umuntfu 
kuzuza live lonkhe, kepha alahlekelwe 
ngumphefumulo wakhe? Yini umuntfu 
langayikhokhela kutsi aphindze abe 
nemphilo yakhe?

Emavi eNkhosi yetfu Jesu lakulombhalo 
walamuhla anemandla kakhulu. Kub-
alulekile kucondza kutsi lelive litawub-
hujiswa futsi litsatselwe sikhundla ngule-
linye. Ngako-ke, umuntfu angaba njani 
nenjabulo ngekulahlekelwa ngumphe-
fumulo wakhe ngenca yalokutsite lok-
wesikhashana? Kuphila lokuphakadze 
naBabe wetfu kuyintfo lengagucuki, 
lekufanele kutsi unikele ngekuphila 
kwakho kiyo.

Kulesikhatsi sekuphela, njengobe silitfo-
la liVi laNkulunkulu, kungani emaKhristu 
lamanyenti adedela buhlobo bawo 

naNkulunkulu aba nebuhlobo nesono? Asewunake umbhalo wetfu 
wekucala walolusuku. Tsatsa sincumo sekutsi ungabi nelunyawo lolu-
nye esontfweni bese lolunye ungalubeki emhlabeni. Awungeke ube 
kuletindzawo letimbili ngesikhatsi lesifanako.

Phila imphilo yakho kute wente intsandvo yaNkulunkulu ngaphandle 
kwekutidzela. Shisekela liVangeli laKrestu kanye nekulisakata em-
hlabeni wonkhe. Umphefumulo wakho usengotini, futsi kunetintfo 
letinyenti letingakuphatamisa. Letinye taletindlela titawube tentiwe 
ngekuhlakanipha: angeke kubonakale shengatsi ulahlekelwa ng-
umphefumulo wakho. Caphela! Kute lokunye kulomhlaba lokuligugu 
- philela Nkulunkulu Yena yedvwana!

KUGAGULWA KWESIPHROFETHO
Kusukela lamuhla, ngiphindze ngiyatinikela kutsi ngitawu-
philela Nkulunkulu. Ngiyavuma kutsi imphilo yami yonkhe it-
sengiswe kuYe, ngelibito laJesu! Ameni.

SIFUNDVO LESENGETIWE
Matewu 10:39

KUFUNDZA LIBHAYIBHELI NGEMALANGA LANGU-365
Umbhalo walamuhla: Roma 4-7

Umsombuluko, Ingongoni 9 EMAPHUPHO AMI 
NGEMAPHUPHO AKHE

Taga 3:5-6
Ncika, wetsembe, futsi ucine eNkhosi 
ngenhlitiyo yakho yonkhe nangeng-
condvo yakho yonkhe, futsi ungetsem-
beli ekuhlakanipheni kwakho nobe 
ekucondzeni kwakho. Matise kuko 
konkhe lokwentako, yena uyakuco-
ndzisa tindlela takho.

Kute umuntfu lofuna kutsi siphumelele 
kwendlula Babe wetfu longuNkulunku-
lu. Lokumangalisako kutsi, kunemaKhris-
tu lesaba kuvumela Nkulunkulu kutsi 
ente loko lakufunako ekuphileni kwawo 
ngenca yekwesaba kutsi utawupha-
zamisa umsebenti wawo, nobe kuph-
ila kwawo. Ngekuya ngeliVi laNkhu-
lunkhulu, kute indlela yekutsi Nkulunkulu 
‘aphatamise’ luhlelo lwemuntfu loluph-
elele. Kute luhlelo loluphelele nangabe 
Nkulunkulu angasuye umbhali walo.

Khumbula kutsi Nkulunkulu uyakutsandza kwendlula indlela lotitsand-
za ngayo wena; uhlakaniphe kwendlula indlela wena longakhona 
kuhlakanipha ngayo, futsi akakhohlwa kutsi nguye lowadala umhla-
ba wonkhe, lokufaka ekhatsi nawe! Wati konkhe lokukuwe lokungeke 
kubonwe ngisho yimishini yekucwaninga umtimba. Akagcini nje nge-
kwati konkhe ngawe, kodvwa uphindze ati indlela lekahle lokufan-
ele uhambe ngayo. Mtjele nje kutsi sewukulungele kuholwa nguye. 
Metsembe ngekuphila kwakho. Yenta injongo yakho ibe ngulokufun-
wa nguNkhulunkhulu, futsi angeke uphindze wehluleke. Yetsembela 
eNkhosini ngenhlitiyo yakho yonkhe nangengcondvo yakho yonkhe 
futsi utitfobe ephusheni laKhe leliphelele ngawe.

KUGAGULWA KWESIPHROFETHO
Tonkhe tinyatselo lengititsatsako kusukela lamuhla, ti-
tawubuswa nguMoya Longcwele. Imphilo yami seyiphelelisi-
we kusukela nyalo, egameni laJesu! Ameni.

SIFUNDVO LESENGETIWE
1 Phetro 2:6

KUFUNDZA LIBHAYIBHELI NGEMALANGA LANGU-365
Umbhalo walamuhla: Roma 8-10

Lesibili, Ingongoni 10 KUHLANGANA LOKUHLE

1 Khorinte 6:17
Kepha lotihlanganisa neNkhosi uyawu-
ba moya munye nayo.

Kuvamile kuva bantfu batsi, “Nkulunku-
lu unani” nobe “Nkulunkulu uphakatsi 
kwenu”. Ngisho nobe loko kuliciniso, 
kunalenye indlela lencono kakhulu, 
lokunguNkulunkulu LOKUWE! Kuneme-
hluko lomkhulu emkhatsini walamavi. 
Nkulunkulu wetfu wancuma kutsi akaf-
uni kuchubeka nje ahlale nebantfu 
bakhe; abefuna kuba kubo. Nguloko 
kanye lesakutfola ngesento lesiman-
galisako sekusindziswa - lokukubon-
akaliswa kwekugcina kwelutsandvo 
lwaNkulunkulu ngatsi, bantfu baKhe! 
Shengatsi ungakucondza loku: Nku-
lunkulu lomkhulu lonenkhatimulo, 
ngekugcwala kwakhe nangemandla 
akhe, uphila kuwe!

Umtimba wakho ulikhaya laKhe. Nobe ngukuphi lapho uya kho-
na, naye uhamba nawe. Nemisebenti yakho iyincenye yemsebenti 
wakhe! Angeke uze umhlabele nome umthandazele kutsi asondzele 
kuwe; SEWUVELE UKUWE! Nawukwati loko, kutawugucula indlela yak-
ho yekucabanga kanye nendlela yakho yekuphila; utawuba nem-
bono lowehlukile ngalokuphelele ngekuphila. Tichazele kutsi mine 
naNkulunkulu simunye. Ngihlangene naye futsi ngisebuhlotjeni lobuhle 
naye onkhe emalanga ekuphila kwami! Mdvumiseni Nkulunkulu!

KUGAGULWA KWESIPHROFETHO
Inhlitiyo yami ilikhaya laBabe wetfu losezulwini. Ngitawutfoko-
tela budlelwane lobuhle lobungenta ngigucuke ngalokuph-
elele, egameni laJesu! Ameni.

SIFUNDVO LESENGETIWE
Johane 14:11

KUFUNDZA LIBHAYIBHELI NGEMALANGA LANGU-365
Umbhalo walamuhla: Roma 11-13

Lesitsatfu, Ingongoni 11 AWUWEDVWANA

Hebheru 13:5
Ngobe [Nkulunkulu] utsi: ‘Ngingeke 
ngikuyekele, ngingeke ngikushiye.’ 
“Ngikele ngikuhlamuke, futsi ngingeke 
ngikulahle, futsi ngingeke ngikushiye”. 
[Nakanjani ngeke!].

Ngafundza lucwaningo lolwakhombi-
sa kutsi bantfu lebebahlala bodvwa-
na nobe banesitunge banematfuba 
langetulu kwa-32% ekufa kungakefiki 
sikhatsi sabo kunalabo lebebanga-
kahlukaniswa netihlobo tabo. Lolu 
lucwaningo lwebantfu lolubuke indlela  
labeva ngayo nendlela labatiphatsa 
ngayo. Kunendlela lencono kakhulu 
yekuphila yemaKhristu latelwe kabu-
sha, futsi lena ngiyo. Njengemntfwana 
waNkulunkulu, uneMoya loNgcwele 
kuwe; ngako-ke, awusiye wedvwa. 
Uhlala akuwe ngaso sonkhe sikhatsi. 

Uyincenye yekusebenta kwaNkulunkulu ekuphileni kwakho kutsi uhlala 
nawe, acinise kukholwa kwakho futsi akwente ube nesibindzi sekwen-
ta intsandvo yaNkulunkulu futsi ufeze umsebenti wakho.

Bani nekucondza bebukhona baNkulunkulu kuwe. UMoya loNgcwele 
ungetulu kwemandla nobe kukhutsatwa; unguBabe wakho, um-
condzisi wakho, umvikeli wakho nemSiti wakho. Ungase ubhekane ne-
tinsayeya ngalesikhatsi; ungakhatsateki; awuwedvwa. Caphelisisani 
futsi nitsandze Moya Longcwele; akaze ehluleke.

KUGAGULWA KWESIPHROFETHO
Angikaze ngihlale ngingedvwa. Umoya waNkulunkulu uhlala 
kimi, futsi ngaye ngingetulu, halleluya! Ameni.

SIFUNDVO LESENGETIWE
Johane 14:26

KUFUNDZA LIBHAYIBHELI NGEMALANGA LANGU-365
Umbhalo walamuhla: Roma 14-16

Lesine, Ingongoni 12 BUFAKAZI BAMI, SIKHALI SAMI

Sembulo 12:11 
Bamehlula ngengati yeliWundlu 
nangemavi ebufakaza babo, ngobe 
abatsandzanga kuphila kwabo kwaze 
kwaba sekufeni.

Kunetinhlobo letimbili tebantfu laba-
fakazako. Kwekucala, kunekushu-
mayela ngeliVi. Ngalamanye 
emagama, usuke ukhuluma ngeliVi 
laNkulunkulu njengobe likutsintsa wena. 
Usho loko lokushiwo liVi laNkulunkulu. 
Kwesibili, kunekucinisekisa imisebenti 
yakhe yemusa nelutsandvo. Nguloko 
lesitawucoca ngako lamuhla.

Naku lokungenteka ungakwati: emad-
imoni angeke akhone kukutjela loko 
lokucabangako nobe loko lokwa-
tiko, kodvwa nakeva bufakazi bakho, 
atawutfumela umlayeto kubangani 

bawo kutsi bakuyekele, ngobe ayabona kutsi uyati kutsi wena ungu-
bani. Ngako-ke, kwente umkhuba wakho kutsi uhlale ufakaza nge-
mandla aNkulunkulu, ngebucotfo beliVi laKhe, kanye nangemandla 
emoya wakhe ekuphileni kwakho. Ungalokotsi ucabange kutsi loko 
iNkhosi lekwentako kuwe nobe lekwentako ngawe kuncane kakhulu 
kutsi ungakhuluma ngako. Kunemandla ebufakazi bakho langanyat-
sela sitsa ngalokuphelele futsi asente sikuyeke. Njengobe sesicedza 
Lomnyaka Weluju Nelubisi, utawufakaza kakhulu kulamalanga ekug-
cina egameni laJesu!

KUGAGULWA KWESIPHROFETHO
Ngemavi ebufakazi bami, ngincume kuncoba titsa kanye 
nato tonkhe tinhlupheko. Emandla nenkhatimulo yeNkhosi ku-
tawubonakala emphilweni yami egameni laJesu! Ameni.

SIFUNDVO LESENGETIWE
Makho 5:20

KUFUNDZA LIBHAYIBHELI NGEMALANGA LANGU-365
Umbhalo walomuhla: Imisebenti 20-23

Lesihlanu, Ingongoni 13 LIMUVA LAMI SELAFA

Efesu 4:22-23 
Ngako-ke kufanele nilahle buntfu 
lobudzala lobuvumelana nendlela leb-
enitiphatsa ngayo, naloboniwa tifiso 
letikhohlisako. Kodvwa kufanele nichu-
beke nentiwe nibe basha emoyeni 
nasengcondvweni yenu.

Nangabe liBhayibheli likhuluma 
‘ngendlela umuntfu lomdzala labeka-
khuluma ngayo,’ lisuke likhuluma 
ngendlela labekaphila ngayo. Ny-
alo njengobe sewujabulela kuphila 
njengemntfwana waNkulunkulu lotel-
we kabusha, kudzingeka uyekele tintfo 
takadzeni. Tindzawo lebesivame kuya 
kuto, awusakhoni kuya kuto. Tintfo leb-
ewuvame kutisho nobe bantfu loboba-
ti, awusakhoni kubajabulisa. Ngekusho 
kweliVi laKhe, kutiphatsa lokunjalo 
kwangesikhatsi lesendlulile kuyintfo 
leyonakele, futsi kuguculwa kwem-

icabango yemuntfu kuyindlela lenhle nalengiyo yekuphila lokuya 
phambili.

Cala luhlelo lwakho lwekutivuselela kabusha ngekucabanga ngeliz-
inga lelisetulu futsi ubone sitfombe selizinga lelisetulu kuphela. Hlalisa 
ingcondvo yakho etintfweni letihlantekile, letilungile, letitsembekile, le-
titsandzekako, letinesizotsa naletikukhulunywa kahle (Filiphi 4:8).
Ngeke usakhoni kuchubeka nemphilo lendzala; sewushintjile. Buntfu 
bakho lobudzala bafa kadzeni; ungacali utive unelicala ngaloko 
lobewukhwenta. Nawenta njalo, buhle baMoya lobukuwe butawu-
bonakala ngephandle ngelizinga lelisetulu kakhulu.

KUGAGULWA KWESIPHROFETHO
Sengivuselelwe futsi ngatalwa kabusha nguMoya waNku-
lunkulu, ngentiwa ngemfanekiso nangekufana naNkulunkulu. 
Kusukela lamuhla, ngicabanga ngemicabango lemihle, im-
phumelelo, kuncoba, kanye nemcebo ngelibito laJesu! Ame-
ni.

SIFUNDVO LESENGETIWE
Roma 12:2

KUFUNDZA LIBHAYIBHELI NGEMALANGA LANGU-365
Umbhalo walomuhla: Imisebenti 24-26

Umgcibelo, Ingongoni 14 TINTFO TEKUCALA 
ATIBE TEKUCALA

1 Thimothi 2:1-4 
Ngako-ke kwekucala ngiyanincenga 
ngitsi: khulekelani bonkhe bantfu. Ni-
bancusele kuNkulunkulu, nibacelele 
futsi nibonge ngabo. Thandazelani, ne-
makhosi nabo bonkhe labasetikhun-
dleni letiphakeme, kuze sibe nemphilo 
yekuthula, nekumesaba Nkulunkulu 
ngekubeketela konkhe. Loku kuhle, 
kuyemukeleka emehlweni aNkulunku-
lu, uMsindzisi wetfu, lofisa kutsi bonkhe 
bantfu basindziswe bafinyelele ekulati-
ni liciniso.

Umbhalo walamuhla ucuketse ticondzi-
so letijulile mayelana nemthandazo 
lengifisa kunihlephulela wona. Naka 
kutsi sitjelwa kutsi yini lekufanele siyente 
nasicala kungena endlini yemthanda-
zo. Lomyalo utsi EKUCALENI, kufanele 
sithandazele BONKHE bantfu nga-
phandle kwekutigodla. Ngako-ke, aku-

kafaneli kutsi ucale ngekutithantazela wena, kodvwa kufanele uncale 
labanye. Umthandazo lolandzelako walabaneligunya, emakhosi, ba-
busi bemave nabo bonkhe labaphetse. Caphela kutsi aliwusho kutsi 
thantazela licembu lakho lepolitiki lolitsandzako nobe umholi wakho 
- thantazela bonkhe bantfu.

Lemithandazo inetinzuzo, futsi lombhalo uyakuveta loko. Litsi nasen-
ta njalo, sitawuphila imphilo lenekuthula nalehloniphekile. Kuthanda-
za ngalendlela kuyamjabulisa naNkulunkulu. Caphela kutsi wonkhe 
umuntfu unendzaba naNkulunkulu, futsi uyajabula nangabe uncenga 
labanye. Insindziso yabo bonkhe bantfu. Thandazela lomunye umunt-
fu nyalo.

KUGAGULWA KWESIPHROFETHO
Kusukela lamuhla, ngitawuthantazela labanye kakhulu 
kunakucala. Ngikhuluma tibusiso, kuhlakanipha nekuthula 
kuwo onkhe emakhosi nakubo bonkhe labasemagunyeni 
egameni laJesu! Ameni.

SIFUNDVO LESENGETIWE
Jeremiya 29:7

KUFUNDZA LIBHAYIBHELI NGEMALANGA LANGU-365
Umbhalo welusuku: Imisebenti 27-28

Lisontfo, Ingongoni 15 SIKHALI SAMI 
LESIPHATSEKAKO

Isaya 41:15 
‘Buka la, ngitakwenta ube sihhudlo 
sekubhula kolo, lesisha nalesikhalipha-
ko lesinematinyo lamanyenti. Uyawu-
shaya tintsaba utifohlote, wehlise 
emagcuma abe ngemakhoba. ‘

EmaKhristu lamanyenti awazange 
acondze kutsi anemandla lamakhu-
lu kangakanani emilonyeni yawo. 
Ngako-ke, bahamba banganaki, 
futsi kubonakala shengatsi kute loku-
hamba kahle ekuphileni kwabo. 
Asengikukhombise lokutsite. Encwadz-
ini yaJoshuwa 1:3, Nkulunkulu watsi: 
“Yonkhe indzawo lapho niyawunyat-
sela khona, sengininike yona”. Bana-
ketfu nabodzadzewetfu, nanobe loku 
kuvakala kukuhle kakhulu, kodvwa 
kuliciniso leliseTestamenteni Lelidzala. 
Sesinendlela lencono manje - kuncoba 

sekusemlonyeni! Akusasiko kutsi utotfola indzawo lapho tinyawo takho 
titawunyatsela khona; kepha, kusho kutsi “Utawuba naloko lokusho 
ngemlomo wakho!”

Emagama laphuma emlonyeni wakho anemandla kakhulu! Nga-
so sonkhe sikhatsi nawukhuluma, usuke usebentisa sikhali lesiyingoti. 
Intfo lenhle kakhulu kutsi uhamba naso, awukwati kuya nobe nguk-
uphi ngaphandle kwaso! Ligama lesiGriki lelisho umlomo litsi “stoma”, 
leligama lisho lingaphambili lesikhali.  Livesi lanamuhla litsi sihhudlo 
lesikhaliphile lesinematinyo! Ungabulala buphuya, kwehluleka, umd-
lavuza, sifo sashukela, i-HIV nalokunye. Sebentisa umlomo wakho kute 
wakhe kabusha imphilo yakho lamuhla!

KUGAGULWA KWESIPHROFETHO
Konkhe lengikukhulumako lamuhla, sengikutfolile. Umlomo 
wami usikhali, futsi ngitawusebentisa kakhulu nyalo egameni 
laJesu! Ameni.

SIFUNDVO LESENGETIWE
Zakhariya 4:7

KUFUNDZA LIBHAYIBHELI NGEMALANGA LANGU-365
Umbhalo walomuhla: Kholose, Filemoni

Umsombuluko, Ingongoni 16 MUNIKE LUDVUMO

Hebheru 13:15 
Ngako-ke asihlale sinikela kuNku-
lunkulu ngaye umhlatjelo wekumdvu-
misa, lokusitselo setindzebe tetfu letivu-
ma libito lakhe.

Kufanele simdvumise kangakhi Nku-
lunkulu? Kuyenteka yini kutsi kube 
kanye ngeliviki ngesikhatsi semihlan-
gano yangeLisontfo nobe nakufika 
“umuvo” kuwe? Lombhalo longenhla 
usiniketa imphendvulo lecacile: utsi 
sidvumise Nkulunkulu ngaso sonkhe 
sikhatsi. Caphela kutsi kutsiwa ‘ngum-
nikelo wekudvumisa’; loko kusho kutsi 
umdvumisa ngetikhatsi letimnandzi 
kanye nangetikhatsi letimatima! Loko 
kungumhlatjelo wekudvumisa Nku-
lunkulu lonikelwa njalonjalo.

Kudvumisa kusho kubonga: kubonga 
nekuphakamisa bukhosi baNkulunkulu kanye nebukhulu baNkulunku-
lu, kumemukela ngetento takhe temusa lotijabulelako. Ngalesikhat-
si semkhosi, khulisa sifiso sakho sekubonga Nkulunkulu, ukhumbule 
indlela lasinikete ngayo umhlatjelo lomkhulu weNdvodzana yakhe 
lekukuphela kwayo, iNkhosi yetfu Jesu Khristu. Hlabelelani kuye tingo-
ma letinsha tekumbonga, nimdvumise onkhe emalanga. Kulomnya-
ka weLubisi Neluju, uniphephisile, futsi utawuchubeka aniphephise 
nalomnyaka lotako. Mdvumiseni ngaloko!

KUGAGULWA KWESIPHROFETHO
Umlomo wami utawunikela kuNkulunkulu wami umhlatjelo 
wekumdvumisa. Kuphila kwami kube kuhle ngenca yakhe. 
Ngiyabonga, Babe loseZulwini, ngaloku longiko emphilweni 
yami! Ameni.

SIFUNDVO LESENGETIWE
Hoseya 14:2

KUFUNDZA LIBHAYIBHELI NGEMALANGA LANGU-365
Umbhalo walamuhla: Efesu

Lesibili, Ingongoni 17 NGINEMANDLA 
KULOMHLABA

1 Johane 4:17 
Lutsandvo luphelelisiwe kitsi kuze sibe 
nesibindzi ngelilanga lekwehlulelwa, 
ngobe njengaloku abenjalo Khristu 
natsi sinjalo kulomhlaba.

Khumbula kutsi ngemuva kwekuvuswa 
kwakhe, bafundzi beNkhosi Jesu Khris-
tu bebahlangene endlini, iminyango 
nemafasitelo kuvaliwe. Nobe kunja-
lo, Jesu wangena emkhatsini wabo. 
Ekucaleni bebacabanga kutsi sipoko, 
kodvwa wabamema kutsi bamtsin-
tse, wabanakisa kutsi unenyama 
nematsambo, hhayi umoya.

Lombhalo longenhla ugcizelela kut-
si njengobe yena anjalo, natsi sinjalo 
kulomhlaba. Ngisho nobe utiva nga-
leyondlela nobe cha, loko akulinciphisi 
liciniso. Nawusibuka lingephandle letfu, 

ngeke ububone buntfu betfu lobuvela kuNkulunkulu ikakhulu bantfu 
bemhlaba, kepha liciniso litokuma njalo. Singulabo Nkulunkulu latsi 
singibo – simadvodzana akhe kulomhlaba. Indalo Yakhe ikitsi. Wena 
unelikhono lekuhamba emkhatsini wetindvonga; ungakhona kutjela 
tintsaba kutsi tijikeke elwandle, bese tiyalalela. Umbhalo ugcizelela 
kutsi unawo lamandla nyalo, kulomhlaba - hhayi kulomhlaba lotako!

Yemukela indalo Yakhe kuwe futsi usebentise emandla loniketwe 
wona kutsi uwasebentise kulomhlaba!

KUGAGULWA KWESIPHROFETHO
Nginikwe emandla lavela ezulwini! Ngincobe lelive ngaKhris-
tu. Njengobe ngicala lusuku lwami lamuhla, kute silingo lesi-
tawuma endleleni yami egameni laJesu!
 
SIFUNDVO LESENGETIWE
Tihlabelelo 82:6

KUFUNDZA LIBHAYIBHELI NGEMALANGA LANGU-365
Umbhalo walamuhla: Filiphi

Lesitsatfu, Ingongoni 18 LIVI LELIPHILAKO

Filiphi 2:12 
‘ Batsandzekako bami, benilalele nge-
tikhatsi tonkhe, kungasiko nangikhona 
kuphela, kodvwa kakhulu manje nang-
ingekho. Ngako-ke, fezani kusindziswa 
kwenu ngekwesaba nangekutfutfume-
la, 

Ngaso sonkhe sikhatsi ngitsi nangabe 
liVi lihlala emakhasini eliBhayibhelini 
lakho, ngeke livete umphumela. LiVi 
livela eBhayibhelini kuphela futsi liba 
nguleliphilako nangabe uzindla ngalo 
futsi ukhuluma ngalo. Wadalelwa ku 
LENTE loko lokushiwo liVi laNkulunkulu, 
hhayi nje kulifundza futsi ubhale ema-
phuzu nangabe umshumayeli akhulu-
ma.

Nkulunkulu sewuvele wente konk-
he lokudzingekile kute ube nekuphi-

la lokujabulisako lokunelubisi neluju. Kodvwa-ke nawe unemtfwalo 
wekusebentisa liVi laNkulunkulu ekuphileni kwakho. Nguwe lokufanele 
ucinisekise kutsi tonkhe tibusiso letinhle taNkulunkulu tiyabonakala em-
philweni yakho. Nangabe ugula, uphelelwa ngemandla nobe ukhat-
satekile emtimbeni futsi ufisa kuba ncono, bonisa kukholwa kwakho. 
Ungahlali nje utidzabukele. Sukuma futsi ucale kumemetela kutsi les-
imo sesiphelile! Sebentisa liVi ngekhatsi kwakho - umemete uphindze 
wabelane ngalokuphakeme! LiVi liphilile; ungalicindzeteleli ngisho na-
kanye!

KUGAGULWA KWESIPHROFETHO
Ngikhuluma ngekuphiliswa, kutfutfuka, kuncoba, kanye ne-
kwenyuswa njengobe ngisebenta ngeliVi lamuhla. Konkhe 
lokushiwo ngumlomo wami kuliciniso egameni laJesu! Ameni. 
 
SIFUNDVO LESENGETIWE
Jakobe 1:22-25

KUFUNDZA LIBHAYIBHELI NGEMALANGA LANGU-365
Umbhalo lofundvwako lamuhla: 1 Thimothi

Lesine, Ingongoni 19 SIPHO LESIHLE KAKHULU

Tihlabelelo 2:8 
‘ Cela kimi, mine ngiyawukunika tive 
tibe lifa lakho, nemhlaba wonkhe ube 
yingcebo yakho; ‘

Nyalo sonkhe sesiyati kutsi ngaphan-
dle kwekugubha lusuku lwekutalwa 
kweNkhosi yetfu Jesu Khristu, lokunguy-
ena msebenti lomkhulu waKhisimusi, 
kuphindze kube sikhatsi semkhosi we-
kutsi siphane tipho taKhisimusi kubant-
fu labatihlobo. Ase ucabange nje, 
bewungatsini kube indvodza lenjingile 
emhlabeni beyingakubuta kutsi yini 
longayifisa ngaKhisimusi? Ngiyatibona 
ngemehlo engcondvo timphendvulo 
talemibuto!

Yini leyenta sipho sibe ngulesihle? Ase 
uphindze ubuke umbhalo walolusuku. 
Nkulunkulu ukubuta lombuto. Lona 
nguMdali wendzawo yonkhe, hhayi 

umuntfu lonjinge kakhulu emhlabeni. Umcebo wakhe awukabonwa 
ngumuntfu futsi awuhambisani nekutsandza umcebo. Evesini 8, utsi: 
“Ufunani?” Uvele aphendvule ngemphendvulo lenhle kakhulu atsi: 
“Tonkhe tive njengesipho nobe onkhe emave njengemklomelo?”

Uyawubona yini umehluko emkhatsini wendlela Nkulunkulu lacaban-
ga ngayo nendlela bantfu labanyenti labacabanga ngayo? Kube 
bebaniketwa litfuba, labanyenti bebangatsandza kuba netintfo leti-
bonakala titintfo letingakabaluleki kangako nakucatsaniswa netive le-
tiphendvukela kuNkulunkulu. Bani nesifiso sekushumayela ngalesikhatsi 
semkhosi. Niketa lotsite sipho lesihle kakhulu, sipho lesihamba embili, 
lokukusindziswa egameni laJesu!

KUGAGULWA KWESIPHROFETHO
Sipho lesihle kakhulu lengisifisako ngaKhisimusi kutsi tive ne-
makontinenti avulwe kute kusakatwe liVangeli. Ngikhuluma 
ngekubutselwa kwemiphefumulo ngendlela lengakaze ibon-
we, egameni laJesu! Ameni.

SIFUNDVO LESENGETIWE
Jeremiya 29:7

KUFUNDZA LIBHAYIBHELI NGEMALANGA LANGU-365
Umbhalo welusuku: Thithusi

Lesihlanu, Ingongoni 20 KHANYISA UMHLABA WAMI

Tihlabelelo 119:105 
Livi lakho lisibane etinyaweni tami, li-
kukhanya endleleni yami.

Umbhalo walamuhla longenhla un-
gulomunye wetincwadzi letinhle ka-
khulu encwadzini yeTihlabelelo. Ase 
ucabange. Ungalahleka njani nobe 
ungaboni indlela yekuphumelela 
nawuhlome ngemiBhalo lenjengale-
na? Angeke ulahleke kucondza kahle 
kutsi kufanele uhambe kuphi nangabe 
tonkhe tinyatselo takho tikhanyiswa liVi 
laNkulunkulu.

INkhosi Jesu yatsi kuJohane 8:12, “... 
Ngisibane semhlaba: longilandzelako 
angeke ahambe ebumnyameni, kod-
vwa utawuba nekukhanya kwekuph-
ila.”  LiVi laNkulunkulu lingumkhombi 
wendlela wakho; likukhanyisela indlela 

lohamba ngayo. Akunandzaba kutsi utibona ulahlekile. Sebentisa liVi  
-  ngekushesha litawuniketa kukhanya lokuholela endleleni. Nangabe 
ulandzela liVi laKhe, angeke uze ulahleke endleleni yakho; utawuphu-
melela kuko konkhe lokwentako.

KUGAGULWA KWESIPHROFETHO
Angisiye umKhristu longenandlela yekuphila. LiVi laNkulunkulu 
lingicondzisa kakhulu kangangekutsi tonkhe tinyatselo lengi-
titsatsako ticacile. Ngiyabonga Nkulunkulu ngekukhanyisela 
imphilo yami!

SIFUNDVO LESENGETIWE
Joshuwa 1:8

KUFUNDZA LIBHAYIBHELI NGEMALANGA LANGU-365
Umbhalo welusuku: 1 Phetro

Umgcibelo, Ingongoni 21 NGIYAKHOLWA

Makho 9:23 
Jesu watsi kuye: “Utsi: ‘Nakukhona lon-
gakwenta.’ Phela konkhe kuyenteka 
kulowo lokholwako

Banaketfu nabodzadze, kubaluleke ka-
khulu kutsi nivisise kutsi ninemandla la-
makhulu ekwenta kuphila kwenu kube 
ngulokukhetsekile. Umoya wakho une-
mandla lamakhulu. Nangabe umoya 
wakho ubambelela eVini laNkulunkulu, 
kute lotakutjela kutsi wenteni; kute lota-
kutjela longiko futsi kute lotakutjela lon-
gakhona kuba ngiko; kute lokutakusita 
kutsi ube nguloko longakhona kuba 
ngiko - kute longakuvimba!

Akunandzaba kutsi ngutiphi tihibe le-
tibekelwe wena; ungasho kutsi usuka 
emndenini lomubi, ungasho kutsi un-
ebudlelwane lobungakalungi nobe 

ukhulele endzaweni lembi, nobe imfundvo yakho ayiveli esikhungweni 
setinkanyezi letisihlanu-akwenti mehluko-  uvulekelwe matfuba lan-
gapheli. Lombhalo longenhla utsi TONKHE tintfo tingenteka, hhayi let-
inye. Lokudzingekako nje kutsi ukholwe.

Uyakholelwa yini kutsi kuphila kwakho kungashintja kube ncono la-
muhla? Lamatfuba akhona-kholwa nje!

KUGAGULWA KWESIPHROFETHO
Ngikholelwa ngenhlitiyo yami yonkhe futsi ngetsembele 
kuNkulunkulu wami kutsi kuphila kwami kutawushintja kube 
ncono lamuhla. Nyalo sengiyajabula ngobe sengiyati kutsi se-
kwentekile! Ameni.

SIFUNDVO LESENGETIWE
Matewu 12:35

KUFUNDZA LIBHAYIBHELI NGEMALANGA LANGU-365
Umbhalo walomuhla: Hebheru 1-6

Lisontfo, Ingongoni 22 IMPHILO YAMI LECHICHIMAKO

Johane 10:10 
Lisela litela kweba, nekubulala, nekub-
hubhisa. Mine ngitele kutsi bantfu babe 
nekuphila, kuphila lokunenjabulo, 
babe nako kuphuphume.

Nangabe usatibuta kutsi kungani 
iNkhosi Jesu Krestu yefika kulomhla-
ba, imphendvulo itfolakala evesini 
lesivule ngalo. Nkulunkulu ufuna kutsi 
uphile imphilo lejabulisako kuze kube 
phakadze.

Kuba lukhuni kulabanye kutsi bakhol-
we kutsi Jesu weta kute batfole kuphila 
futsi nenjabulo, ikakhulukati nangabe 
sekuphele sikhatsi lesidze bahlang-
abetana netimo letilukhuni. Kuphila 
sekubacindzetele kakhulu kangange-
kutsi sebakwemukele kuhlupheka kwa-
bo futsi abasagadzi lutfo lokukhulu em-

philweni. Kuphila ngalendlela kuyadzabukisa, ikakhulukati nangabe 
kuphambene naloko Nkulunkulu lakufunela bantfu labanjalo.

UYihlo losezulwini uyajabula kukubona uphilile, unemandla, ujabuli-
le futsi ugcwele kuphila. Ngako-ke, tsatsa luhlelo lwaNkulunkulu kute 
utijabulise ngekuphila. Gcwala injabulo njengobe uphila imphilo ley-
enabile, imphilo legcwele umusa, kuthula kanye nekuhleka egameni 
laJesu!

KUGAGULWA KWESIPHROFETHO
Ngiyavuma futsi ngiyamemetela kutsi kusukela nyalo, kuphila 
kwami kutawuphuphuma. Angeke ngihlale nginalokwenele; 
ngitawuhlale nginako konkhe lokuhle lokugcwele egameni 
laJesu.

SIFUNDVO LESENGETIWE
1 Thimothi 6:17

KUFUNDZA LIBHAYIBHELI NGEMALANGA LANGU-365
YUmbhalo walomuhla: Hebheru 7-10

Umsombuluko, Ingongoni 23 KUPHILA LOKUKAHLE

Lukha 1:74-75
atsi angasikhulula etitseni tetfu, site-
wukhonta yena ngekungesabi, 
ngekungcweliswa nangekulunga 
phambi kwakhe onkhe emalanga ek-
uphila kwetfu.

Lamanye emaKhristu avame kudide-
ka mayelana nekutsi kuyini kulunga. 
Ase ngikuchazele kafishane. Kulunga 
kusipho, futsi kute lokufanele ukwente 
kute ukutfole ngobe kuniketwa mah-
hala. Ulilunga laKrestu ngisho nobe 
ngabe wentani. Ngesikhatsi uniketa 
kuphila kwakho kuKhristu, waba ngu-
lolungile. Ngako-ke, yenta konkhe 
lokusemandleni akho kute usebentele 
kusindziswa kwakho ngekwesaba Nku-
lunkulu; kufanele uphile imphilo yeku-
lunga. Loku kubitwa ngekutsi kuphila 
lokungiko.

Lamanye emaKhristu atsi afuna kuveta inkhatimulo yaNkulunkulu 
ngekuphila kwawo, kodvwa akaphili ngendlela lefanele. Kodvwa 
buKhristu bubita bantfu kutsi babe ngulabalungile. Kuphila lokun-
guKhristu lokukuwe kufanele kukucondzise, futsi liVi laNkulunkulu likukh-
anya kwakho. Bufakazi bekutsi uyamtsandza, kubonaka ngekwenta livi 
lakhe; kukhombisa lutsandvo kanye nebuntfu bakhe. Kuphila kwakhe 
kanye nebunguye bakhe- Kulunga kwakhe kuwe kwenta kuphila loku-
lungile kube melula.

INkhosi Jesu ikunikete kuncoba sono; ngako-ke, chubeka uphile 
ngekulunga.

KUGAGULWA KWESIPHROFETHO
Ngihleti kanye naKhristu emandleni futsi ngiyabusa ngetulu 
kwembuso wasathane kanye nemabutfo ebumnyama. Ngi-
yakwala kuba ngaphansi kwemandla nobe kulawulwa bum-
nyama lobubusa lomhlaba, ngelibito laJesu! Ameni.

SIFUNDVO LESENGETIWE
Johane 14:15

KUFUNDZA LIBHAYIBHELI NGEMALANGA LANGU-365
Umbhalo walomuhla: Hebheru 11-13



89

Lesibili, Ingongoni 24 INTFO LELINGENE 
KUJAJULELWA

Johane 14:8-9
Loyo longibonile mine umbonile 
naBabe. Pho usho kanjani kutsi: ‘Sibo-
nise uYihlo’?

Kukhona bantfu labanyenti kulelive 
labangamati kutsi ngubani Jesu. Kula-
banye, ungumholi lomkhulu wenkholo. 
Kodvwa iNkhosi Jesu ayisiye nje umholi 
wenkholo; unguNkulunkulu. Kudzinge-
ka ufundze liVi laNkulunkulu kute utfole 
loko. KuJohane 5:39, Jesu watsi, “Hlo-
lani imibhalo, ngobe ngiyo lengifaka-
zelako.”  Asengikukhombise emavesi 
lambalwa lafakazela loku njengobe 
usakata umlayeto Wetindzaba Letim-
nandzi ngaKhisimusi.

Evesini lekucala, utsi: “Loyo longibo-
nile mine umbonile naBabe”. Ungulo-
munye naBabe.

Johane 1:1 utsi, “Ekucaleni Livi abekhona, Livi abenaNkulunkulu, Livi 
abenguNkulunkulu”. Livesi 14 litsi: “Livi waba ngumuntfu, wahlala 
emkhatsini wetfu, sayibona nenkhatimulo yakhe, lokuyinkhatimulo 
yendvodzana letelwe yodvwa kuyise; futsi abegcwele umusa waNku-
lunkulu neliciniso”. Loku kusho Jesu. Ngako-ke, ngekugubha Khisimusi, 
ugubha liVi leliphilako futsi lelingumuntfu.

Libhayibheli litsi kuKrestu kugcwala kwaNkulunkulu kuhlala kuye (Kho-
lose 1:19, 2:9). UnguNkulunkulu lophelele. Nguye “Krestu” kuKhisimusi 
lesiwugubhako. Nkulunkulu weta kitsi ngemtimba waJesu. Loku kufan-
ele sikujabulele!

KUGAGULWA KWESIPHROFETHO
Kusukela lamuhla, ngikhuluma emalanga laphelelisiwe 
lalandzelako - Khristu unami; angilindzelokukhulu! Ameni.

SIFUNDVO LESENGETIWE
Johane 1:10-12

KUFUNDZA LIBHAYIBHELI NGEMALANGA LANGU-365
Umbhalo walamuhla: 2 Thimothi

Lesitsatfu, Ingongoni 25 UMLAYETO WETINGILOSI

Lukha 2:11-14 
Ngobe lamuhla, edolobheni laDavide 
nitalelwe uMsindzisi, iNkhosi lenguKhris-
tu. Loku kutaba sibonakaliso kini: Ni-
yawukhandza umntfwana agocotwe 
ngetindvwangu alele emkhombeni 
wekudlela tinkhomo. Masinyane kwa-
bonakala lengilosi inesicumbi lesikhulu 
setingilosi tasezulwini sihlabelela sidvu-
misa Nkulunkulu sitsi: “Akube bukhosi 
kuNkulunkulu kulelisetulu kakhulu ne-
kuthula emhlabeni kubantfu labatfoko-
telwa nguye!”

Nguloko lokwashiwo tingilosi kubelu-
si ngalelolanga lelihle. Lilanga lapho 
emazulu agubha khona kutalwa 
kweNkhosi kute natsi sitoligubha la-
muhla. Watalwa kute ente intsand-
vo yeYise. Bekasikhombisa lutsandvo 
lwaNkulunkulu. Bekayimvu yaNkulunku-
lu yekuhlatjwa kute afe futsi akhokhe 

linani lekusindziswa kwemhlaba, kute bantfu bahlanganiswe naBabe 
wakhe.

Wasisindzisa ngelutsandvo lwakhe wanikela ngekuphila kwakhe ngen-
ca yetfu kuze sitfole lutsandvo lwaBabe ngekuhlanganyela naye. 
Jesu walutfola lutsandvo lwaBabe wakhe ngendlela lokungekho 
muntfu lowake walutfola ngayo. Watsi kuJohane 14:10, “Mine ngi-
kuBabe, naBabe ukimi”. Wahamba naBabe, naBabe wahamba naye. 
Lutsandvo lolufanako nalolo labenalo naBabe wakhe, walukhombisa 
kitsi. Besingakufaneli loko, kodvwa nguye lowasenta lwasifanela.

AKudvunyiswe Nkulunkulu lophakeme!

Khisimusi lomuhle!

KUGAGULWA KWESIPHROFETHO
Lamuhla, ngitawucocela bantfu labanyenti ngelutsandvo 
lwaNkulunkulu lenginalo ngaye! Maye, mkhulu Nkulunkulu!

SIFUNDVO LESENGETIWE
Johane 3:16

KUFUNDZA LIBHAYIBHELI NGEMALANGA LANGU-365
Umbhalo walomuhla: 2 Phetro, Juda



91

Lesine, Ingongoni 26 EMAGAMA LAFUTE KRESTU

Efesu 5:1 
Ngako-ke lingisani Nkulunkulu njenge-
bantfwana bakhe labatsandzekako.

Njengobe sibalandzeli baNkulunku-
lu, kufanele sihlole kuphila kweNkhosi 
Jesu Khristu kute sitfole kutsi nguyiphi 
imitsetfo lokufanele siphile ngayo. Kute 
umuntfu lowake wakhuluma njengaJe-
su. Emavi akhe abekhombisi kukholwa, 
litsemba kanye nelutsandvo lwakhe, 
waphindze wasipha loko natsi tsine les-
imlalelako.

Cabanga ngendlela lakhuluma ngayo 
nangetimangaliso latenta. Watsi 
kuPhetro nakulabanye lababe naye 
basebente busuku bonkhe bangab-
ambi lutfo, “Hambani niye ekujuleni 
kwemanti, nidvonse emanetha enu, 
nibambe tinhlanti” (Lukha 5:4). Ngako 
base bayalijika linetha labo; linetha 

labo lase ligcwele tinhlanti letinyenti kakhulu, kangangekutsi kwase 
kuba matima ngisho kutihudvulela elusentseni. Emavi aJesu enta si-
mangaliso lesikhulu!

Letinye tibonelo tifaka ekhatsi indlela londla ngayo sicumbi sebantfu 
ngesidlo semfana lomncane ngekukhuluma emavi; Wakhuluma ema-
vi futsi wavusa Lazaro ekufeni; ngemavi Akhe, wacedza sivunguvungu 
lesesabekako elwandle. Loluhla luyachubeka. Asebentisa emagama 
langaketayeleki futsi agucula timo lebetingenalo litsemba kutsi tibe 
bufakazi. Watsi: “Ngikhuluma loko lengikutjelwe nguBabe”. Ngako-ke, 
kusukela lamuhla, kufanele ukhulume emavi lavela kuBabe kuphela; 
ukhulume njengobe iNkhosi Jesu ikhuluma!

KUGAGULWA KWESIPHROFETHO
Ngikhuluma njenga Babe wami.  Kusukela manje kuze kube 
phakadze njengobe iNkhosi Jesu Khristu yenta, emavi ami 
anemandla ekudala. Loko lengikushoko kuyafezeka. Hale-
luya!

SIFUNDVO LESENGETIWE
1 Khorinte 11:1

KUFUNDZA LIBHAYIBHELI NGEMALANGA LANGU-365
Umbhalo welusuku lwetfu: 1 Johane

Lesihlanu, Ingongoni 27 PHIKELELA 

Jakobe 3:11 
Kuyenteka yini kutsi umtfombo weman-
ti lofanako ukhiphe emanti lamnandzi 
nalababako?

EmaKhristu lamanyenti amatasatasa 
alungiselela kucala kwemnyaka lomu-
sha. Imigomo ibhaliwe, futsi ‘imino ihlan-
ganisiwe’ kute kufezeke loko labafuna 
kukufeza kulomnyaka lotako. Asengi-
kunike loku. Uma ufuna kuchubeka 
uphumelele, uphile imphilo yekunco-
ba lowatiwa ngayo, kufanele uco-
ndze futsi ube ngulophikelelako. Kute 
‘kuhlanganisa imino’ lokutawukusita 
noma kukuphumelelise. Angeke uk-
hone kukhuluma ngemandla, sibindzi, 
kuncoba, imphumelelo, imphilo kanye 
nekuphelela, futsi ngasikhatsi sinye 
ukhulume ngebutsakatsaka, kwesaba, 
kwehluleka, buphuya kanye nekugula.

Nangabe utsi imphilo inetiphetfo letimbi, usuke utsi imphilo yakho 
itawuhlala ingagucuki, ibe netigameko futsi ungaciniseki. Loku akusi-
wo umsebenti wemaKhristu; tsine sihamba ngetulu futsi siya embili.

Gcina ingcondvo yakho igcile kulomnyaka lomusha bese ufeza ema-
phupho akho. Nkulunkulu wekudvumisa, losebenta kini kutsandza ne-
kwenta ngekwentsandvo yakhe lenhle, uyawunipha kutfokota konkhe 
ngemnyaka lotako. Chubeka ukhuluma ngendlela lefanele!

KUGAGULWA KWESIPHROFETHO
Nginake kakhulu kuphila kwami lokute sono kulomnyaka 
lotako. Ngingeke ngitijabulise ngetintfo letimnandzi naletimbi 
ngesikhatsi lesifanako. Tonkhe tintfo timnandzi, futsi nguloko 
kuphela, egameni laJesu! Ameni.

SIFUNDVO LESENGETIWE
Jakobe 1:8

KUFUNDZA LIBHAYIBHELI NGEMALANGA LANGU-365
Umbhalo welusuku: 2 na-3 Johane

Umgcibelo, Ingongoni 28 TSETSELELA

Lukha 6:37 
“Ningabehluleli labanye bantfu, kho-
na ningetikwehlulelwa nguNkulunkulu; 
ningabalahli labanye, khona ningeti-
wulahlwa nguNkulunkulu; tsetselelani, 
nani niyawutsetselelwa.

Uyakhumbula yini ngesikhatsi Phetro 
aphika kutsi uyamati Jesu ngemuva 
kwekuboshwa kwakhe? Kulabanye, 
Phetro bekufanele angabi ngumphos-
toli; kodvwa Jesu bekangeke akwente 
loko! Wabonakala kubafundzi bakhe 
ngemuva kwekuvuswa kwakhe futsi 
wabuyisela Phetro esikhundleni sakhe. 
Wabuta Phetro katsatfu watsi: “Uyan-
gitsandza yini?” Jesu watsi kuPhetro, 
“Yondla timvu tami” (Johane 21:15-18).

Caphela, Jesu akazange atsi, “Phetro, 
ucabanga kutsi ngitawukhohlwa kutsi 
wentani? Uyangidvumata! Emvakwa-

to tonkhe letimangaliso lowatibona ngami, nekutichayisa kwakho 
kutsi utangilandzela kuze kube sekugcineni, wangiphika. Utawutisola 
ngaloko lokwentile. Ngingakwetsemba njani kutsi utawuchubeka nek-
uphila? Cha, akazange alitsatse ngalokubalulekile liphutsa laPhetro. 
Maye, maye, maye, lutsandvo lweNkhosi yetfu! Yini longayenta ku-
muntfu lokuvise buhlungu ngalendlela? Ungete yini ukubukele phansi 
loku njengobe kwenta Jesu? Labanye benu bayatsetselela, kodvwa 
nibese niba nelulaka ngemuva kwekuba senitsetselele. Ufuna lomunt-
fu achubeke eve lolulaka lwako nangemuva kwekumtsetselela. Loko 
akusiko kutsetselela. Sikhatsi sekucabangisisa. Colela ngaphambi 
kwekutsi singene emnyakeni lomusha. Tfumela lomlayeto, shayela lo-
munye umuntfu, umvakashele - colela!

KUGAGULWA KWESIPHROFETHO
Ngimbonga kakhulu Nkulunkulu ngekungangilahli 
nangekungitsetselela. Njengobe nami ngitsetselelwe, nami 
ngiyabatsetselela labanye. Akabongwe Nkulunkulu, Amen. 

SIFUNDVO LESENGETIWE
Efesu 4:32

KUFUNDZA LIBHAYIBHELI NGEMALANGA LANGU-365
Umbhalo losetjentiswa lamuhla: Sembulo 1-8

Lisontfo, Ingongoni 29 NGIYABUSA

Kholose 1:12-13 
Sibonga Babe... Losikhulule emandle-
ni ebumnyama, wasiyisa embusweni 
weNdvodzana yakhe layitsandzako.

Ngekulandzela livesi lalamuhla, fundza-
ni loku: anisekho ngephansi kweligun-
ya, kubusa, kulawula, nobe emandla 
ebumnyama. Angeke kusatsintseka 
kuphila kwakho njengobe sewusindzisi-
we. Nyalo usembusweni longeke 
ufinyelelwe nobe usondzele khona 
emandla ebunyama; uMbuso weNd-
vodzana yaNkulunkulu letsandzekako. 
Akukafaneli kutsi ube ngaphansi kwe-
mandla emadimoni. Kodvwa lenkinga 
kutsi bantfu labanyenti labasesontf-
weni abakaze balisebentise ligunya 
labo kanye nekubusa kwabo sathane 
kanye nemandla ebumnyama.

Njengobe sewutelwe kabusha, ungetulu kwasathane; umehlulile 
sathane Jesu! Ngalesikhatsi Jesu enta loku, wena wawukuye!

Caphelani-ke: INkhosi iniphe emandla ekunyatsela tinyoka, nabofe-
cela, nemandla emphi. Kute lokuyawunilimata. Sathane akanalo lilun-
gelo lekulawula kuphila kwakho, kwemndeni wakho nobe kwebant-
fu lobatsandzako. Uyincenye yaKrestu, ugcwaliswe ngalokuphelele 
ngawo onkhe emandla kanye neligunya ezulwini nasemhlabeni kute 
uncobe sathane. Yiba nelikhono lekulawula timo futsi ulawule nalom-
hlaba lokulo!

KUGAGULWA KWESIPHROFETHO
Lamuhla ngibusa imphilo yami. Develi akanasabelo em-
philweni yami nobe labo lengibatsandzako. Sitsa sancotjwa 
kadzeni, futsi kutawuhlala kunjalo! Ameni.

SIFUNDVO LESENGETIWE
Kholose 2:15

KUFUNDZA LIBHAYIBHELI NGEMALANGA LANGU-365
Umbhalo losetjentiswa lamuhla: Sembulo 9-16



95

Umsombuluko, Ingongoni 30 LUHLELO LOLUHLE KAKHULU

Tihlabelelo 23:3-4
... Uyangihola endleleni yekulunga, 
kuze kudvunyiswe libito lakhe. Nome 
ngihamba esigodzini lesinelitfunti leku-
fa, angesabi lutfo lolubi, ngobe wena 
unami; intfonga yakho neludvondvolo 
lwakho kuyangivikela.

Ngesikhatsi wemukela Jesu Khris-
tu njengeNkhosi neMsindzisi wakho, 
kuphila kwakho naNkulunkulu kwa-
cala. Njengobe sifundzile emBhalwe-
ni walamuhla, wabekwa endleleni 
yekulunga. Labanye bantfu abaphili 
ngekuvumelana nentsandvo yaNku-
lunkulu ngobe abaphili ngeliVi lakhe. 
Bahlala etindzaweni lebekungakafan-
eli bahlale kuto, bahlangana nebantfu 
lebekungakafaneli babe nabo, bahla-
la etindlini lebekungakafaneli bahlale 
kuto; kuphila kwabo konkhe akuhambi 

ngendlela lefanele, futsi loko kuliphutsa.

Akukafaneli kube njalo kuwe; Nkulunkulu ukuniketile injongo yekuph-
ila kwakho. Uyanicondzisa ngaMoya Wakhe lohlala kini, futsi indlela 
lenilungiselelwe nguYe kutsi nihambe ngayo ngiyo lenitawudzinga kut-
si nifeze umsebenti wenu. Mhlawumbe ucabanga kutsi ulahlekelwe 
yinjongo yaNkulunkulu ngemphilo yakho. Kusengakephuti kakhulu. 
Kungako-ke lelivi lifika kuwe nyalo. Usenga kephuti kulandzela tinyat-
selo takho kuNkulunkulu ngeliVi lakhe. Utawubona inkhatimulo yaKhe 
ngendlela lobewungacabangi kutsi ingenteka.

KUGAGULWA KWESIPHROFETHO
Kute sinyatselo lengitawusitsatsa lesingeke siholwe nguMoya 
Longcwele kulomnyaka lotako. Kusukela nyalo kuya embili, 
ngihamba ngeluhlelo lwaNkulunkulu loluphelele lelimayelana 
nekuphila kwami! Aleluya, Amen.

SIFUNDVO LESENGETIWE
Efesu 1:11

KUFUNDZA LIBHAYIBHELI NGEMALANGA LANGU-365
Umbhalo walomuhla: Sembulo 17-22

Lesibili, Ingongoni 31 GCWALA INJABULO

2 Khorinte 2:14
Kodvwa akabongwe Nkulunkulu losi-
hola njalo eludvwendvweni lwekunco-
ba ngaKhristu. Ngatsi usivetela kunuka 
lokuhle kwemusa wakhe kuyo yonkhe 
indzawo.

Nasibuka emuva kulomnyaka welubisi 
neluju lwetinyosi, tinhlitiyo tetfu tigcwa-
la kubonga eNkhosini ngetintfo lesitifez-
ile emsebentini wekushumayela nasek-
uphileni kwetfu. Livesi lanamuhla litsi 
Nkulunkulu uhlala asenta kutsi sincobe 
kuKrestu, futsi leso sizatfu lesihle seku-
bonga! Konkhe kuphumelela kwetfu 
sikutfola ngekusitwa nguNkulunkulu.

Ngako-ke, naka umnyaka lophelile; 
bonga, ujabule, ubonge futsi ugcwale 
kubonga kuNkulunkulu ngako konk-
he lakwentele kona. Ungasisebenti-
si lesikhatsi kute ubale tintfo letimbi 

letenteke kuwe; kunaloko, cabanga ngetibusiso lotitfolile. Jabula 
nobe ngabe yini loyentile, ngisho nobe incane kangakanani!

Khumbula kutsi injabulo ikhombisa kukholwa kwakho. Ngekugub-
ha nekujabula, ukhombisa Nkulunkulu kutsi unekukholwa. Bonga 
ngekulindzela 2025 lomkhulu naloncono!

Khumbula kugcina umlilo welilati lakho uvutsa ngekuthandaza kulom-
nyaka lomusha.

Jabulela umnyaka lomusha futsi Nkulunkulu akubusise!

KUGAGULWA KWESIPHROFETHO
Ngimemetela umnyaka lomusha ngekudvumisa iNkhosi 
ngenjabulo. Kutawuba ngumnyaka wami lomuhle kakhulu, 
egameni lelikhulu laJesu! Ameni.

SIFUNDVO LESENGETIWE
1 Thesalonika 5:18

KUFUNDZA LIBHAYIBHELI NGEMALANGA LANGU-365
Siyakuhalalisela!
Sewucedzile kufundza liBhayibheli emalanga langu-365.

